
Sahabisnja berkata begitoe kaliatan la gerakin go
loknja den gen tipoe silat jang dinamaken po-tjo-tjim
tjwa. toesoekin itoe sendjata ka djoeroesan dadanja 
Ie Thong, siapa lantas goenaken iapoenja sapasang 
sendjata jang dinamaken yan-bwee-kauw menangkis 
dengen dimalangken sabagi djoega sa toe goenting, 
sedang Biauw Sin poenja sapasang golok dibatjokin ka 
djoeroesan kapalanja TJhio It Hoei. Dengen tjepat ia 
ini malangken iapoenja golok dan goenaken satoe tipoe 
sllat jang dinamaken hay-tee-lo-gwat boewat menang
kis itoe sapasang golok moesoenja. Dalem saät itoe 
djoega kadengeran satoe soewara berkontrangan be
rikoet lelatoe apl jang berhamboeran, sedang itoe sa
pasang goloknja Biauw Sin soeda terlepas dari tangannja 
dan mentjelat sampe doewapoeloe kaki lebih djaoel)ja. 
Hal mana soeda membikin Biauw Sin djadi goegoep. 
dan Tjhio It Hoei bat jok iapoenja poendak jang 
te roes mendjadi koetoeng berikoet sabelah lengannja 
dan itoe wak toe djoega ia roeboe ka moeka boemi 
dan djiwanja melajang ka acherat. Ie Thong meliat 
gelagat djelek dengen tjepet berlompat naek ka atas 
genteng roemah. 

..He, orang she Tjhio I" berseroe ia, .. kaoe bol eh 
toenggoe sadja, kita orang aken bertemoe kombali." 

Sembari berkata begitoe ia lantas merat pergi 

hing ga dalem sakedjapan mata sadja soeda Iinjap dari 
pemandangan. , 

Menoetoer sampe di sini kita adjak pemba tja 
moendoer dalem tjerita. ltoe Ban Hoog TJeng jang 
doeloean dipoekoel oleh Tjhio Jt Hoei htngga lantaran 
loeka-Ioekanja djadi tiwas djiwanja ada satoe manoesla 
boesoek hingga memang dengen sapantasnja ia d!labrak 
oleh Tjhio Je Hoei. , 

Tackala Tjhio Jt Hoei mendjadi kauwsoe dl Gak
tjioe. di tempat terseboet ada satoe djago~n ja,ng ?er
nama Louw See Pi oe. dan ia ini poenJa aJah Jang 
berna~a Louw Kiat. ada satoe boeCjinsoe, tabeacnja 
sangat boewas dan kasar. tapi ada mempoenjai tenaga 
jang sangat koewat. Ja tinggal di Siao-tie-Iouw-tjoen 
dalem bllangan Gaktjioe. Dalem itoe kampoeng a~a 
tinggal saratoes bebrapa poeloe familie, tapi antaranJa 
Louw Kiat jang teritoeng palmg hartawan. Ja mengan
del lantaran ada mempoenjai titel boetjinsoe dan djoega 
mempoenjai banjak oewang, semoewa orang tida ada 
jang tida merasa takoet padanja. Sedang Louw See 
Pioe ada satoe anak jang tjoema taoe pIes Ir dan tlda 
maoe lakoeken pakerdjahan jang halal. hingga salaennja 
makan, tidoer, berdjoedi dan mogor, tida satoe apa 
jang ia lakoeken. Dalem laen-Iae~ hal ia tida mem
poenjai kamampoean satoe apa, tapl perkara mengandel 
pengaroe ajahnja boewat Idkoeken perboewatan sa· 
wendng-wenang dan berboewat kadjahatan, ito,elah ada 
iapoenja kapandean jang paling no mer wahlt: Oleh 
kerna itoe djoega, bangsa badjingan dan boewaJa darat, 
semoewa ada mendjadi iapoenja andjing-andjing soe
roean boewat mentjari prampoewan-prampoewan tjanti~ 
dan eilok. 

Pada soeatoe hari Louw See Pi oe baroe poelang 
dari satoe kampoeng la en abis memboeroe dan koetika 

ia' berdjalan sampe di moeloet djalan perariti masoek 
ka dalem kampoengnja, mendadak ia menampak di 
antara gombolan pepoehoenan jang idjo lemok dan 
tedoe ada terdiri satoe roemah goebcek, di depan 
pintóenja itoe roemah ada berdoedoek satoe nona 
tjantik lang tida berias, tapi iapoenja kaeilokan sawa
djarnja jang dikasiken oleh Alam ada begitoe menarik 
hatinja Louw See Pi oe hingga soemangatnja menjarn
perin pada itoe gadis eilok. dan sapasang matanja 
mengawasi dengen tida berkesip, sedang kadoewa ka
kinja tida bisa berkiser sabagi djoega dipantek dan 
moeloetnja menganga sabagi djoega andjing jang lagi 
tadain makanan dari madjikannja. 

Doewa dari antara iapoenja pengikoet mendekatin 
padanja sambil berkata: "Kongtjoe-ya,,, apatah kaoe 
merasa penoedjoe sama itoe nona boto 7 

"Akoe soeda hidoep doewapoeloe taon," kata ia 
den gen soewara ogah-ogahan. "dan selamanja akoe 
soeka berdekatan sadja sama orang-orang prampoewan ; 
tapi satoe prampoewan jang begini elloknja baroe ini 
hari akoe pertama kali liat. Sama sekali tida dinjana 
dalem kita poenja kampoeng ini bisa ada nona jang 
begitoe poenja tjantik. Ini daging gemoek jang menjan
ding di depan mata tida dimakan, tapi pergi menrjari 
ka tempat jang djaoe. boekantah ada soeatoe perboe
watan jang sangat goblok. Kaoe, Tjoe Losam, satoe 
orang jang bermata tadjem dan koeping terang, ffiengapa 
tida kasi kabar pada'koe ada ini nona manis 7" 

TJoe Losam. sabagimana biasanja satoe goendal. 
tjengar-tjengir sabagi sa toe monjet jang kena trasi. 

.. Kongtjoe-ya, akoe memboedjoekin kaoe djangan 
mengandoeng pikiran ingin makan daging gangsa dari 
langit." kata ia. "Apatah kaoe taoe siapa adanja itoe 
gadis eilok 7" 

"Tjis I tida perdoeli siapa djoega. masatah ia ada 
satoe prinses poetrinJa satoe keizer 7" kata Louw See 
Pi oe dengen soewara koerang senang ... Biar bagimana 
dJoega. tida lebih ia tjoema anak prampoewannja satoe 
rahajat biasa. Apanja jang moesti diboewat soengkan 
sih I Tapl kaoe soeda seboetken ianja begltoe poenja 
penting. apatah ia ada anak prampoewannja satoe orang 
jang mempoenjal tiga kapala dan anam lengen hing ga 
akoe djad! merasa takoet 7" 

"Akoe boekannja bilang Kongtjoe-ya takoet pada
nja;" kata Tjoe Losam sambil tertawa; .. tapi dengen 
sasoenggoenja kaloe maoe dapetken Hoe prampoewan 
boekannja perkara gampang." 

Louw See Pioe terpaksa lantas menanjaken she 
dan namanja itoe gadis dan apa _ sebabnja tida bisa 
gampang didapetken. 

.. I toe ga dis she Tjio dan bernama Tjeng Kouw. 
baroe sadja dateng pinda ka Ini kampoeng dari soeatoe
tempat djaoe. Kabarnja ia ada tersangkoet familie sama 
sala-satoe pendoedoek ini kampoeng ... · begitoelah Tjóe 
Losam manerangken. ..Iapoenja engko bernama Tjio 
Soel Djin. saorang jang faham ilmoe sllat. dan menoe
roet kabar Tjio Tjeng Kouw bertoendangan sama anak 
lelakinja Tjioe Wan-gwee jang tlnggal dl dalem 
kota. Boleh djadi iaorang dateng ka sini boewat 
kasi Itoe gadls menikah. Tjioe Wan-gwee ada sala-satoe 
hartawan besar dalem kita poenja kota Gaktjioe inl. 
Dengen begitoe. kaloe Kongtjoe-ya maoe dapetken 
Hoe gadis. boekantah ada soeatoe hal jang sangat 
soeker 7" 

Louw See Pioe satelah mendenger itoe katerangán 
lantas pikir dengen terllti. ternjata dengen sasoenggoe
nja ada ban jak kasoekerannja hing ga dalem saät itoe 
djvega ia garoek-garoek kapala dengen bingoeng dan 

djengkel. Sedang itoe gadls koetlka menengok dan 
dapee Hat ada sakawanan orang jang lagi berkoempoel 
di dekat roemahnja sambil mengawasi padanja dan 
bitjara bisik-bisik lantas sadja berbangkit dan teroes 
ma soek ka dalem roemah. 

F ATSAL XXXVIII. 
Louw See Ploe koetika meliat si eilok masoek ka 

dalem roemahnja lantas membantlng kaki samb!1 berkata : 
.. Dasaran kaoe orang sadja jang bikin banjak ri boet 
hingga ia djad! katakoetan dan teroes larl masoek ka 
dalem roemahnja." 

.. Kongtjoe-ya. kaloe kaoe ingin memandang sampe 
poewas padanja ada sangat gampang." kata sala-satoe 
goendaJ. .. Sebab akoe sama itoe koelawarga ada kenal 
djoega. maka kita boleh masoek ka roemahnja boewat 
minta minoem aer thee. Kaloe iaorang meJiat pada 
Kongtjoe-ya. masatah tida dateng melajanin dengen 
hormat dan manis 7 Itoe waktoe Kongtjoe-ya boleh 
goenaken koetika jang baek goena sampeken Kongtjoe
ya poenja maksoed. dan kita orang poen boleh toeroet 
moedjoer 1" 

Bebrapa orang laen poen lantas gongin Itoe omongan 
dan mengandjoerln soepaja itoe waktoe djoega lantas 
pergi ka itoe roemah. Begitoelah iaorang mengiringken 
Louw See Pioe menjamperi itoe roemah dan teroes 
masoek ka ddlem pintoenja. Pendoedoek desa koetika 
mellat ada sakawanan orang jang berpakean perlente 
dateng lantas sadja pada katakoetan. Blakangan dikata
hoei bahoewa antaranja ada terdapet Louw Kongtjoe. 
soeda tentoe sadja iaorang tida branl berlakoe semba
rangan. Bebrapa orang prampoewan dengen repot 
pindaken bebrapa bang koe dan oendang itoe orang
orang berdoedoek. Doewa prampoewan beroemoer 
satengah toewa pergi ka dapoer masak aer boewat 

mehjedoe thee. 
Louw See Ploe sambil berdoedoek matanJa ngaJap 

teroes meliat ka sapoeternja itoe tempat mentjarl si 
manis, tapt ternjata itoe gadis tida kaliatan, laloe la 
menanja pada doewa prampoewan toewa jang berada 
di sitoe: "Dalem kaoe orang poenja roemah ada sa toe 
familie jang baroe pinda, sekarang ia iroe pergi ka mana 7" 

"Itoelah ada kita poenja . tjoetjoe loewar," saoet 
itoe prampoewan. "Akoe poenja tjoetjoe lelaki sekarang 
lagi berada di dalem kota, hingga tjoema ,tinggal akoe 
poenja tjoetjoe prampoewan sadja jang ada di kamar 
dalem." 

"Kaoe poenja tjoetjoe prampoewan apatah boekan
nja ditoendangin sama koelawarga Tjioe 7" 

"Ja, ditoendangin sa ma Tjioe Kongtjoe, dan tang
gal sapoeloe la en boelan aken menikah. Apatah Kongtjoe 
poen tersangkoet familie sama koelawarga Tjioe 7" 

"Ja, benar sekali," saoet Louw See Pioe sambil 
tertawa. "ltoe Tjioe Kongtjoe ada akoe poenja gweeseng 
(kaponakan dari ade prampoewan atawa entji). OIeh kerna 
itoe djoega, kaoe bol eh panggil kaloewar akoe poenja 
mantoe kaponakan boewat katemoeken akoe. Akoe rasa 
tentoe parasnja tida bisa dirjela." 

"Itoelah menjesel sekali tida bisa," kata itoe 
prampoewan toewa. "Sebab koewatir ia merasa maloe. 
maka laen hari sadja katemoeken padanja." 

"Tida apa, kaloe ia tida maoe kaloewar, akoe ma oe 
pergi masoek ka dalem boewat meliat padanja," kata 
Louw See Pi oe. "Sebab, biar bagimana djoega, di hari 
kamoedian toch ia moesti memberi hormat pada ia
poenja engkoe." 

Sembari berkata begitoe dengen tida memake lagi 
atoeran lantas sadja ia menerobos ma soek dengen 
diïkoetin oleh sekalian goendalnja. Ternjata itoe gadis 

djoestroe lagi berdoedoek sambil mendjait dalem ia
poenja kamar, koenjoeng ·koenjoeng ia menampak itoe 
kawanan manoesia tida taoe adat menerobos masoek 
hingga ia djadi sangat kaget dan hatinja memoekoeI 
keras, Tjoema sadla ia tida bisa dapetken dlalan boewat 
menjingkir laloe ia menjentak dengen soewara keras: 
"He, ka oe orang-orang oetan dari mana. begitoe poenja 
koerang adjar brani menjelongtjong masoek ka dalem 
orang poenja kamar 7 Apatah kaoe orang semoewanja 
bermata boera hingga tida taoe jang ini ada bagian 
sabe'lah dalemnja roemah 7" 

Tapi Louw See Pioe lantas sadja menerobos 
masoek dan sembari tjengar-tjengir dengen sikap tengal 
ia dekatin tjetjongornja pada orang poenja moeka, 

"Nona manis, djangan takoet, akoe ada kaoe poenja 
perna engkoe," kata ia. "Ini waktoe sekali poen ka oe 
masi belon menikah. tapi masatah kaoe tida kenalin 
kaoe poenja engkoe 7 Akoe poenja gweeseng sasoeng
goenla sangat beroentoeng, bisa dapetken saroe isrri 
jang begini eilok laksana poetri dari kajangan. Soenggoe 
tida (:ertjoema ia hidoep dalem ini doenia. Tjoema 
sajang a~oe jang mendfadi eng koe tida ada itoe 
peroentoengan ba goes, tida bisa dapetken satoe eng
kim jang sabagimana kaoe elloknja. Kaloe sadja akoe 
bisa dapetken satoe istri jang kaeilokannja sabagimana 
djoega kaoe, tentoelah akoe aken poedja padanja sabagi 
akoe poenja dewi, taro kata disoel'oe mengangkat 
pispot dan tjoetjiken kakinja den gen segala senang hati 
akoe aken lakoeken itoe pakerdjaha)1 ," 

TjiO Tjeng Kouw koetika mendenger itoe matjern 
omongan gendeng dengen tida merasa lagi lantas djadi 
sangat goesar. sabagi katjepatannja angin ia tampar 
moekanja itoe manoesia bladab, tapi Louw See Proe 
dengen tjepat samboet itoe tangan dan dipegang 

iapoenja gelang-gelangan tangan, berbareng den gen itoe 
ia tarik itoe gadis kadjoeroesannja hing ga djato meloso 
ka atas djoebin, Tjio Tjeng Kouw lantas menangis dan 
bertreak minta pertoeloengan. 

Djoestroe pada wak toe kaädahan sedang riboetnja 
mendadak kadengeran soewara satoe orang jang ber
seroe dengen keras sabag! djoega singa jang kena 
diloekai hingga orang ban jak djadi kaget dan moendoer 
ka satoe pinggiran. Ampir dalem saät itoe djoega ka
liatan satoe orang lel aki jang bertoeboe tinggi besar 
berlompat masoek ka dalem itoe kamar dan dengen 
sabelah tangan ia tjekel Louw See Pioe poen ja koentjir 
dan teroes diseret ka loewarnja kamar. Orang banjak 
lantas memboeroe boewat menoeloengin, tapi dalem 
sakedjapan mata sadja lantas pada tjelentang tengkoe
roep lantaran poekoelan dan tendangannja itoe orang 
tlnqgi besar hing ga semoewanja lari sipat koeping. Itoe 
lelaki tinggi besar lantas banting Louw See Pi oe ka 
atas djoebin. 

"He. bangsat jang bermata boeta 1" memaki ia, 
"apatah kaoe tida ken al pada kaoe poenja toewan 
besar hingga begitoe brani berlakoe koerang adjar 7" 

Sambil berkata begitoe ia menondjok bebrapa kali 
ka djoeroesan iganja Louw Sce Pioe hingga ia ter
koeik-koeik sabagi djoega andjing jang dipentoengin 
dan dari moeloetnja mengaloewarken hanjak darah. 
Itoe waktoe baroelah itoe lel aki tinggi besar malepasken 
padanja dan blarken ia mengglisahan di atas djoebin. 
kamoedian ia ber~angkit dan sambil merintih-rintih ia 
ngelojor kaloewar. Sedang iapoenja goendal ·goendal 
pàda meliatin djaoe-djaoe di sabel ah loewarnja pintoe. 
tatkala iaorang mendapet kanjatahan Louw See Ploe 
telah mendapet loeka berat, laloe pimpin padanja ka
moedian digotong poelang dengen memake satoe papan 

daon pintoe. 
Sasampenja di roemah. Louw Kiat Ilat iapoenja 

anak mendapet loeka begitoe roepa lantas sadja makl
maki semoewa goendal-goendal dan boedjang-boedjang. 
jang mengiringken. Blakangan baroe ia menanjaken 
katerangan apa sebabnja iapoenja anak sampe men
dapet IJeka begitoe heibat. Satelah ia mendapet taoe 
doedoeknja perkara lantas sadja ia djadi sangat goesar. 

"Oh. itoe manoesia sasoenggoenja brani sekali 1" 
berseroe ia. "I toe soendel ada apa harganja sih hmgga 
moestl poekoelin pada akoe poen ja anak sampe djadi 
begini roepa 7 Nantl kaoe rasaken akoe poenja 
tangan." . 

Di satoe flhak ia obatin anaknja poenja loeka, d. 
laen fihak ia prentahken orangnja pergl mengoendang 
pada Ban Kauwsoe boewat dladjak bermoefaketan. 
Itoe Ban Kauwsoe jalah Ban Hong Tjeng, jang mendjadi 
Louw Kiat poenja sala-satoe sobat kentaJ. Tida lama ka
moedian Ban Hong Tjeng soeda dateng, laloe Louw Kiat 
kas i taoe doedoeknja perkara dan minta la itoe toeloeng 
blkin pembalesan. 

"Kaloe maoe bikin pembalesan boewat lampiasken 
itoe kabentjian," kata Ban Hong Tjeng, "kaloe me
noeroet akoe poenja pikiran lantaran Ini oeroesan 
terdjadl gara-garanja itoe gadis, maka biar baglmana 
djoega, saboleh-boleh itoe gadls moesti sampe bisa di
dapetken. Dengen begitoe baroelah pembalesan djadi 
memoewasken," 

Louw Kiat koetika mendenger itoe omongan ber
sangsi bebrapa saät lamanja, kamoedian baroe berkata: 
"Kaloe ma oe dapetken itoe prampoewan boekannja 
perkara gampang, pertama Tjio Soei Djin moesti ada 
orang jang bisa djatoken doeloe padanja, kadoewa 
bakal mertoewanja itoe gadis, Tjioe Sie Loen, ada 

satoe hartawan besar di dalem kota. maka kaloe akoe 
rampas iapoenja bakal njonja mantoe pasti sekali 
ia aken madjoeken dakwahan pada pembesar. Biar 
poen akoe tida kakoerangan oewang. tapi itoe toewa 
bançka she Tjioe poenja oewang dan pengaroe ada 
besar sekali dan boekannja bisa diroeboeken oleh'koe. 
Ol eh kerna itoe djoega. dalem ini oeroesan moesti 
didajaken soeatoe daja oepaja janq baek baroelah 
boleh dilakoeken. djangan tida berhatsil tapl sabaliknja 
bisa meniilakaken pada kita sendiri." 

"Hengtiang poenja kakoewatiran poen ada benar
nja." kata Ban Hong Tjeng. "Akoe telah dapet pikir 
satoe akal bagoes dan ditanggoeng koelawarga Tjioe 
tida ada tempat boewat ia minta kaädilan. sedang itoe 
gadis den gen pasti aken bisa didapetken." 

.. Kaoe boleh lekas tjeritaken sadja itoe daja 
oepaja." 

Tapi Ban Hong Tjeng saba)iknja ajal-ajalan samb!1 
tertawa ia berkata: .. Perkara bitjaraken itoe daja oepaja 
ada gampang. tjoema tida taoe kaloe oeroesan soeda 
mendjadi beres. Twako aken bales trima kasi dengen 
apa pada'koe 7" . 

.. Hiantee maoe dapetken apa sadja sabagi akoe 
poen ja pernjatahan trima kasi. semoewanja akoe aken 
menoeroet." katól Louw Kiat den gen djengkel dan tida 
sabaran ... Maka akoe harep sadja Hiantee soeka lekas 
tjeritaken den gen teroes terang." 

.. Kaloe maoe dibitjaraken menoeroet sapantesnja." 
kata Ban Hong Tjeng sambi) terttawa ... kita semoewa 
orang sendiri. maka kaloe akoe membantoei aken ka
goenahannja kaoe poenja poetra jang mendjadi djoega 
akoe poen ja kaponakan. boewat dapetken satoe istri. 
toch memang ada den gen sapantesnja. malah itoe ka
ponakan poen djangan koewatir ia tida aken membales 

trima kasi pada 'koe. Tjoema sadja akoe ada mempoenjai 
samatjem tabeat djelek. jang Hengtian~ poen soeda 
sampe taoe. jalah tida soeka mem?~ntoel orang den gen 
pertjoema. hanja lebih soeka dlbltJaraken doel oe ten
tang oepahannja. sasoedanja bere~ baro~lah akoe maoe 
k~rJjaken ; tapi kaloe boekannJa begltoe. selamanJa 
akoe merasa tida begitoe goembirah boewa~ mela~oe
ken hingga kaloe dipaksaken kerdja tentoe tlda begltoe 
bernafsoe. Tapi boekannja sekarang akoe maoe tetap
ken doeloe oepahannja sama Hengtlang. hanja d,ko~
watir kaloe koerang kagoembirahan bisa mem bi km 
oeroesan djadi djelek. djika sampe kadjadian begitoe 
akoe merasa sangat tida enak. .. . 

.. Kaloe begitoe. begini sadja. apabIla Itoe gadls 
soeda bisa dldapetken. akoe berdjandji ~enge~ pastl 
ake'n kasi oewang saratoes tail perak pad a moe. kata 
Louw Kiat. 

Sabetoelnja Louw Kiat ada saorang jang sangat 
pelit dan moeris sekali. Di waktoe blasa kal~e ~da 
sanak familie atawa sobat ande jang dateng pmdJem 
oewang selamanja ia menoelak dengen mengasl roepa
roepa' alesan. salembar boeloenja . poen ia tida soek.a 
kasiken; tapi itoe waktoe lantaran la ma oe ~ales saklt 
hatinja iapoenja anak dan reboet satoe njonJ~ man~o~. 
dengen apa boleh boewat ia paksa keraslO. hatmJa 
berdjandji maoe mengasi oepahan saratoe~ taJ! pera~. 
bi ar poen di waktoe ia berbo~wat begltoe hattnJa 
merasa sangat perih dan sakoedJoer badannJa menga
loewarken keringet dingin. Samentara Ban Hong TJeng 
raoe baek sobatnja poenja tabeat jang sangat moerIS. 
kaloe sadja oeroesan soeda liwat dan maoe m~nta la 
boektiken itoe perdjandjian ada lebih soesa dan pada 
naek ka atas langit, maka ia pikir lebih ba ek ia ketok 
martil biar keras pad a wak toe oeroesan belon dilakoeken, 

oleh kerna terpaksa lantaran ma oe dapetken itoe 
p~rtoeloengan, soeda tentoe sadja ia moesti menjera 
dJgodot. Maka satelah mendenger Louw Kiat soeda 
berdjandji maoe mengasi oepahan saratoes tail perak 
lantas sadja ia oendjoek paras moeka tertawa. 

"Darl sebab Hengtiang soeda berdjandji begitoe, 
akoe poen tlda brani menleJa terlaJoe kasedlkican 
hingga boewat samencara -waktoe akoe soeka trima per 
baek," kata ia. "Tjoema sadja oewang moesti dlbajar 
doejoe sekarang djoega, baroeJah oeroesan bisa diatoer 
beres." 

Louw Klat dengen apa boJeh boewat lantas 
~oeroean orangnja ambil ieoe saracoes tail perak jang 
la soeda djandjiken dan ditrimaken pada Ban Hong 
Tjeng. 

"Kajoe kita maoe rampas Itoe gadis moesti dila
koeken pada ini majem," kata Ban Hong Tjena pada 
sasoedanja kanton gin itoe saratoes tail perak. "Moesti 
dipillh toedjoe atawa deJapan orang jang berbadan 
koewat dan disoeroe menjamar sabagi perampok, kira 
pada djam sapQeloe boleh pergl ka roemah di mana 
itoe gadis menoempang dan teroes rampas itoe gadis 
dan dibawa dateng ka sini serta den gen lantas bol eh 
dikasi menikah sa ma itoe kaponakan. Dengen begitoe, 
boekantah tida nanti ada satoe manoesia jang mendapet 
taoe 7 Sedang koelawarga TJioe poen tjoema mendapet 
taoe sadja iapoenja bakal njonja mantoe dirampas oleh 
sakawanan perampok di wak toe malem, biar poen ma
djoeken pengadoean pada pembesar toch tida élken 
membikin soesa pada Hengtiang. Samentara ltoe Tjio 
Soel Djln akoe jang aken tanganin. Akoe sendiri ada 
sampe tjoekoep boewat roeboeken padanja. Dengen 
begitoe, inl oeroesan aken mendjadi beres den gen tida 
terlaloe banjak soesa." 

Louw Kiat koetika mendenger itoe omongan djadi 
sangat girang, laloe la kasi prentah soepaja lantas 
diatoer boewat mendjalanken itoe akal. 

Itoe malem TjiO Soei Djin djoestroe lagi berd oe
doek di dalem roemah dan menemenin Tjhio It Hoei 
makan minoem. Sebab Tjio Soei Djin poenja goeroe, 
Tam Keng Glauw, ada Tjhio It Hoei poenja soeheng. 
Tadinja Tjlo Soei Djin poen tida taoe kaloe Tjhio It 
Hoei tinggal di Gaktjloe. Pada soeatoe hari koetika ia 
ma soek ka kota kabecoelan TjhiO It Hoei poen maoe 
ka loewar kota. Tatkala ia mellat iapoenja soesiok 
dengen tjepat ia menjamperin dan memberi hormat. 
Tjhio It Hoei menanjaken padanja ada oeroesan apa 
dateng ka Gaktjioe. Tjio Soei Djin kasi taoe jang ia 
menganterken ade prampoewannja boewat menlkah dan 
sekarang ia menoempang di satoe roemahnja iapoenja 
engkim jang terIetak di loewar kota. Dari sebab ia 
mengetahoei bahoewa iapoenja soesiok soeka sekali 
mi noem arak, tapi lantaran itoe waktoe la lagl ada 
oeroesan hingga tida bisa mengoendang soesioknja pergi 
minoem dan mengobrol. maka ia djandjlken sadja soe
paja soesioknja nanti dateng ka Siao-tie-Iouw-tjoen 
boewat doedoek minoem di roemahnja japoenja engkim 
Tjhio It Hoei menjataken satoedjoe. Tatkala TjiO Soe 
Djin soeda oeroes beres kaperloeannja dan darl -kota 
bahk ka Siao-tie-Jouw-tjoen, baroe sadja ia masoek ka 
dalem roemah lantas iapoenja engkim kasi taoe bahoewa 
baroesan ada satoe Louw Kongtjoe dan pengiring
pengiringnja telah menjelongtjong masoek ka dalem 
roemah, dan ampir dalem saät Itoe djoega ia denger 
soewara ade prampoewannja mendjerit minta pertoe
loengan. Tjjo Soei Djin den gen satjepatnja memboeroe 
masoek ka dalem, dan apa jang telah terdjadi pembatja 
soeda taoe. 

Sasoedanja itoe kawanan manoesia biadab berlaloe. 
Tjio Soei Djin lal oe hiboerin ade prampoewannja den gen 
omongan manis. Tlda antara lama kamoedlan poen 
TJhio Ic Hoei soeda dateng. begitoelah itoe doewa 
orang lantas mengobrol dengen oeplek sekali. Di waktoe 
malem Tjio Soei Djin pergi membeli arak dan oendang 
soesioknja minoem sambil mengobrol dan jang diobrolm 
kabanjakan ten tang Ilmoe silat. Begitoelah iaorang mi
noem hil1gga djam doe wa belas tengah malem dan 
semoewa soeda smting lantaran pengaroenja alcohol 
jang marika minoem. 

Mendadak Tjhio Ic Hoei rasaken peroetnja moeles 
dan ma oe boewang aer laloe ia pergi ka kakoes hingga 
di sitoe tjoema kacinggalan Tjio Soei Djin saorang 
sadja doedoek menoenggoei pada iapoenja soesiok. 
Djoestroe pada waktoe ia lag i berdoedoek menoenggoe 
mendadak ia liat dari sabeJah loewar ada masoek toe
djoe atawa delapan orang jang di masing-masing poenja 
tangan ada mamegang sendjaca dan dengen tida banjak 
bitjara lagi iaorang menjelongtjong masoek. 

Tjio Soei Djin doega marika itoe tentoe ada 
kawanan brandal den gen tjepat ia sembat sapasang 
tiok-cjiat-pian jang ia biasa pake dari atas tembok. 
kamoedian dengen satoe kali lont jat ia soeda sampe di 
tengahnja lantaran. Tatkala ia lagi maoe bercempoer 
sama marika itoe mendadak ia liat dari àtas genteng 
roemah ada melajang toeroen satoe bajangan item, • 
ternjata ada saorang jang dalem tangannja mamegang 
sacoe golok telandJang. dan dengen tida banjak bltjara 
lagi lantas sadJa mem bat jok ka djoeroesan kapalanja. 
T)io Soei Djin den gen tjepat menangkis sa ma ia poenja 
tiok-tjiat-pian, sateroesnja ieoe doewa orang lantas 
bertem poer dengen seroe. sedang itoe kawanan perampok 
pada memboeroe masoek ka dalem kamar dan rampas 

Tjio Tjeng Kouw dengen digendong dan dibawa lar i 
ka loewar. Hal ieoe soeda membikin Tjio Soei Djin 
djadi sangat terkedjoet dan dalem saät ieoe djoega ia 
maoe pergl mengedjar. Tjoema sadja itoe orang poenja 
golok ceroes mendesak keras padanja hingga tida bisa 
mendapeeken koecika boewat melolosken diri. 

Djoescroe pada waktoe ia lag i sangat iboe~ dan 
djengkeI. 1'l1endadak ia denger di sabelah blakang. ada 
soewara satoe orang jang batok. Ja kenalin itoelah ada 
soewaranja iapoenja soesiok TjhiO Jc Hoei laloe ia 
berseroe: .. Soesiok, toeloeng lekas tahan ini pendjahat 
soepaja akoe bisa pergi mengedjar itoe laen-Iaen pen
djahat jang telah rampas dan ba wa lari akoe poenja 
ade prampoewan." 

Tjhio Jt Hoei lantas berlompat ka dalem kalangan 
pertandingan dan èlengen kadoewa tangan 'kosong ia 
menempoer pada itoe orang jang lag i mendesek pada 

Tjio Soei Djin. Sedang ia ini dengen tindakan seperti 
terbang mengedJar ka loewarnja pintoe. Tida antara 
lama kamoedian ia soeda bisa dapet kedjer itoe ka
wanan pendjahat jang ba wa lari iapoenja ade pram
poewan. Soeda tentoe sadja itoe kawanan manoesia 
boekannja Tjio Soei Djin poen ja tandingan, ba roe sadja 
dlserang iaorang soeda djadi sangat katakoetan dan 
lepasken pada Tjio Tjeng Kouw dan teroes pada 
ma boer sakeras- kerasnja. 

Samentara Tjhio It Hoei koetika mendapet ka
njataharl lawanannja boekan 1aen dari Ban Hong Tjeng, 
lantas sadja tertawa bergela k-gelak. 

"Akoe tadinja kirain siapa, tapi ternjata kaoe 1" 
kata ia. "Sekarang kaoe soeda begitoe brani den gen 
berkawan sama pendjahat-pendjahat tengah malem boeta 
ma soek ka dalem orang poen ja roemah boewat me
rampas orang prampoewan . Itoelah sasoenggoenja ada 
samatjem perboewatan jang sangat bran! mati dan tida 
boleh dikasi ampoen. OJeh kerna itoe djoega, sekarang 
akoe maoe tangkep hidoep pada'moe boewat dipaserah
ken pada pembesar soepaja dikasi hoekoeman jang 
satimpal sama kaoe poenja perboewatan. Tjoema sadja 
sekarang akoe ingin taoe, sabetoelnja siapa jang soeroean 
kaoe melakoeken ini matjem perboewatan djaha~ 7" 

.Ban Hong Tjeng koetika mendenger itoe omongan 
poen djadi sangat goesar. 

"He, Tjhio It Hoei 1 ini oeroesan sama sekali tida 
ada sangkoetannja sama kaoe," berseroe ia dengen 
sengit, "hingga apatah perloenja kaoe moest i toeroet 
tjampoer tangan 7 Sekarang akoe ma oe boen oe mati 
lebih doeloe pada'moe kamoedian baroelah akoe aken 
mampoesin pada Tjio Soei Djin." 

Ol eh kema ia pandang enteng pad a Tjhio It Hoei 
jang itoe waktoe tida bersendjata laloe ia poeter go-

loknja sabagi angin tjepatnja mendesak keras pada ia 
itoe. Tapi Tjhio It Hoei biar poen tida bersendjata 
teroes bisa berkelic dengen sebat dan saban-saban 
menoenggoe koetika kosong menjerang pada lawanannja. 
Satelah berselang ampat atawil lima djoeroesan men
dadak Tjhio It Hoei mengangkat sabelah kakinja me
nendang ka djoeroesan gelang-gelangan tangannja Ban 
Hong Tjeng dan mengenaken den gen telak pada toe
langnja. Dalem saät itoe djoega, tangannja Ban Hong 
T)eng lantaran kasakitan tida bisa mamegang den gen 
keras pada goloknja hingga te roes mentjelat sampe 
doewa atawa tiga kaki djaoenja. Soeda tentoe sadja, 
hal itoe tel ah membikin Ban Hong T)eng djadi sangat 
goegoep hingga dalem kagoegoepannja iapoenja blakang 
oeloe-ati telah kena djotosannja T,hio It Hoei. Oleh 
kerna ieoe ada satoe tempat jang berbahaja dalem saät 
itoe djoega ia moentaken banjak darah dari moeloetnja, 
kamoedian dengen menahan sakit ia berlompat na ek 
ka atas genteng dan te roes merat pergi Tjhio It Hoei 
poen tida maoe mengedjar padanja. . 

Tida antara lama kamoedian poen kaliatan Tjio 
Soei Djin bersama iapoenja ade prampoewan soe,da , 
balik poelang. Iaorang lantas bikin doega-doegahan dan 
achirnja iaorang anggep sapoeJoe sembilan ini per boe
watan diatoer oJeh koelawarga Louw. 

Samentara Ban Hong Tjeng jang bisa meJariken 
diri dan balik poelang ka roemahnja, doewa hari ka
moedian lantas tarik napas jang pengabisan lantaran 
loeka-loekanja. Pada waktoe ia maoe mati ia mamesen 
pada Ie Thong dan Biauw Sm, jang ieoe waktoe 
oemoemja masi sangat moeda dan ilmoe kapandeannja 
poen ma si tjetek hingga pasti sekali tida bisa balesken 
iapoenja sakie hati, bahoewa kamoedian iaorang moesti 
peladjarken ilmoe silat jang lebih tinggi boewac lakoe-

ken pembalesan terhadep pada Tjhio Jt Hoei. hoe 
pesenan diïnget betoei oleh itoe doewa moerid ' jang 
tjinta pada goeroenja. 

Doewa taon kamoedian Tjhio It Hoei poen baltk 
poelang ka Tjwantjioe. dan dari sebab ia soeda mem
poenjai djoega oewang simpenan laloe ia membeli 
sadjoembla sawah dan kebon soepaja bisa tinggal berdiam 
di roemah dengen senang. Sapandjang itoe waktoe 
salaennja ia mengadjar pada iapoenja bebrapa moerid. 
tida maoe sembarangan kasi oendjoek iapoenja ilmoe 
kapandean silat. Ol eh kema itoe djoega. sekali poen 
banjak orang jang mengetahoei ia ada faham ilmoe 
silat. tapi iapoenja nama sabaliknja tida begitoe ter
mashoer sabagimana djoega doeloean. 

Satelah itoe oeroesan jang terseboet di atas 
berselang bebrapa belas taon lamanja. TJhio Jt Hoei 
dengen pelahan meloepaken ' itoe oeroesan; tapi sapan
djang itoe waktoe Ie Thong dan Biauw Sin inget teroes 
pesenan goeroenja dan denll en soenggoe hati mejakin
ken ilmoe silat tinggi. dan sasoedanja iaorang tamat 
beladjal' laloe balik poelang ka district Thung-im dalem 
bilangan provincie Holam. di mana iaorang dioendanÇ] 
oleh sa toe hartawan di itoe 'tempat jang bernama Tlioe 
Bong Liong boewat mendjadi kauwsoe dan piosoe 
jang melindoengin roemah tangganja. Itoe waktoe ia
orang maoe pergi ka Kamsiok boewat satoe oeroesan. 
tapi sekalian maoe pergi ka Tjwantjioe djoega. Tjioe 
Bong Liong mendadak dapet inget pada iapoenja soe
dara angkat Yo Kong Ho. maka ia lantas menoelis 
satoe soerat boewat itoe soedara angkat jang tinggal 
di Seetjoen dan letaknja di loewar kota. 

Tatkala Je Thong dan Biauw Sin sampe. oleh kerna 
Yo Kong Ho ada saorang jang sangat soeka bergaoelan 
sama orang. salaennja itoe. itoe doea orang ada mendjadi 

kauwsoe dari iapoenj.l engko angkat. hingga tjara bagi
mana ia maoe be ria koe koerang horm<lt. Begitoelah ia 
lantas oendang marika itoe tinggal dalem roemahnja. 
Ia inget pada Tjhio It Hoei jang mendjadi iapoenja 
satoe sobat paling baek dan tambahan ada satoe achlt 
J1moe silat ternama. maka ia lantas soeroean orang 
mengoendang padanja boewat menemenin tetamoe. 

Menoeroet Yo Kong Ho poenja pikiran itoe hal 
ada sangat baek. kerna orang-orang jang faham ilmoe 
si lat selamanja sangat soeka bergaoel sa ma achli silat 
djoega. Tapi sama sekali ia tida njana itoe oeroesan 
sabaliknja djadi berboentoet djelek. kerna Je Thong 
dan Blauw Sin jang menginget tentang sakit hatinja 
lapoenja goeroe lantas menjerang pada Tjhio Je Hoei. 
Ieoe waktoe pada sasoedanja Tjhio Ic Hoei boenoe 
mati pada Biauw Sin amarahnja masi belon hilang. 
blar poen ia paksaken diri menemenin Yo Kong Ho 
minoem arak sampe bebrapa tjawan. tapi achir- achir 
ia lantas pamitan dan boeroe-boeroe berlaloe. 

Taekala ia sampe di roemahnja ia tjeritaken apa 
jang baroe terdjadi pada istrinja. Hok-sie. dan men ja
taken djoega iapoenja kakoewatiran bahoewa kamoedian 
masi ada lagi orang jang aken dateng bikin pembalesan. 
Oleh kerna itoe djoega. dalem segala waktoe ia teroes 
bikin pendjagahan dan bersedia boewat menangkis 
serangan jang [ida terdoega , Tapl satelah itoe kadjadian 
berselang toedjoe atawa delapan taon lamanja tida ada 
terdjadi apa-apa kom bali dengen pelahan ia meloepaken 
lag i itoe oeroesan. 

Tapi dalem Itoe bebrapa banjak taon sabetoelnja 
Je Thong pergi ~a mana dan berboewat apa 7 Masatah 
Biauw Sin diboenoe mati oleh moesoenja iapoenja 
goeroe lantas sadja ia djadi merasa djerih clan den yen 
ridla ha ti eida brani bikin pembalesan lagi 7 Kaloe sadja 

ben er begitoe, ini boekQe poen soeda mendjadi tamat 
dan tida perloe ditoelis lebih djaoe, tida nanti moen
tjoel Tjhio Keng Tjoe jan\) inyin membales sakit ha
tinja iapoenja ajah, dan sateroesnja tida ada terdjadi 
permoesoean antara tjabang Koenloen dan tjabang 
Gobie. 

FATSAL XXXIX. 
Pada soeatoe hari koetika TjhiO le Hoei djoestroe 

mengadjar ilmoe silat pada iapoenja bebrapa moerid di 
dalem taman jang terletak di blakang roemahnja, koe
njoeng-koenjoeng dari atasnja pager tem bok ada soe
waranja orang ter ta wa bergelak-gelak kamoediän berkata : 
"Tjhio Kauwsoe, soeda banjak tacn kita tida taoe 
bertemoe, tida njana kaoe poenja ilmoe kapandean 
soeda banjak madjoe. Itoelah soeroep dengen pari ba
hasa jang membilar.g, djahe jang toewa samingkin 
pedes. Dengen sasoenggöenja akoe merasa sangat 
taloek pada'moe." 

Tjhio It Hoei mengangkat kapala dan liat, ternjata 
di podjokan pager tem bok jang sabel ah oetara ada berdiri 
satoe saykong hingga dalem saAt itoe djoega ia djadi 
melengak dan dalem hatinja berpikir: .. Akoe selamanja 
tida ta oe bergaoelan sama orang ·orang pertapahan, 
sedang ini saykong se~arang dateng ka sini, kaloe 
boekannja clateng boe wat bertanding ilmoe silat ten
toelah lantaran ia djalan meliwat ka sini dan dapet 
denger akoe faham ilmoe silat hlngga dateng me
ngoendjoengin. Tjoema mengapa baroesan ia bilang 
soeda ban jak ta on tida taoe bertemoe sama akoe 7 
Sebab menoeroet apa jang akoe inget selamanja 
akoe tida perna berkenalan sama saykong dan tida 
mempoenjai sobat orang dari itoe golongan." 

Oleh kerna ia pikir boelak balik tida bisa dapet 
pikir siapa adanja itoe saykong. laloe ia mengangkat 

617 

. . 

" t 

kadoewa tangannja memberi hormat sambil berkata: 
.. Toya akoe harep soeka ma soek dan berdoedoek di 
dalem, Salaennja itoe akoe minta soepaja kaoe soeka 
maäfken tentang akoe poenja tenaga ingetan lang 
poentoel. dalem satoe waktoe akoe tida bisa inget 
bahoewa doeloean di mana akoe soeda perna bertemoe 
sa ma Toya. Harep Toya soeka kasi taoe di mana Toya 
poenja gredja dan Toya poenja nama pertapahan jang 
moelia bagimana diseboetnja." 

leoe saykong lantas berlompat toeroen dari atas 
itoe pager tem bok ka moeka boemi. 

"TJhio Ic Hoei! tlpatah den gen sasoenggoenja 
ka oe tida kenalin ptlda plnto 7" menanja ia dengen 
soewara keras. "Inl hari plnto sengadja dateng ka 
slni boewat oedjl kaoe poenja llmoe kapandean. Akoe 
harep kaoe lantas kaloewarken itoe ilmoe kapandean 
jang doeloean kaoe telah goenaken boewat memboenoe 
pada akoe poen ja goeroe dan akoe poen ja soeheng." 

Mendenger itoe omongan Tjhio It Hoei mengawasi 
den gen terliti ka djoeroesan moekanja itoe saykong, 
kamoedian ia baroe berkata: "Oh! ki ranja kaoe ini 
Hoen-bian-Iong Ie Thong 7 Kaoe poenja maksoed jang 
tida baek, akoe poen soeda taoe. Kaoe maoe membales 
sakit hatinja kaoe poenja goeroe dan soeheng, . akoe 
poen tida nanti menoelak. Tjoema sadja akoe )jat kaoe 
ada saorang jang mempoenjai ambekan dan beroman 
pantes hingga akce tida te ga boewat meloekai atawa 
membinasaken lagi pada'moe hlngga apatah perloenja 
kaoe menoeroet toeladannja kaoe poenja goeroe dan 
soeheng 7" 

Ie Thong koetika mendenger Itoe omongan lantas 
sadja djadi sangat goesar. 

"Kaoe djangan boeka moeloet besar '" berseroe la. 
"Llat akoe poenja sendjata ini." 

Sembari berkata begitoe ia tjaboet pedangnja jang 
menggemblok di bebokongnja. Di laen fihak Tjhio It 
Hoei poen sembat satoe toya besi jang lagi dipegang 
dalem tangannja iapoenja sala-satoe moerid. Kaloe maoe 
dibitjaraken Tjhio It Hoei poen ja ilmoe kapandean bisa 
dibilang sa toe achli silat jang soeda sampe di tingkatan 
paling tinggi. pasei sekali tida nanei bisa dikalaken oleh 
orang-orang moed a jang madjoe blakangan. Tapi seka
rang kaädahannja boekan begitoe: pertama dalem be
brapa taon ini berhoeboeng dengen Tjhio Ic Hoei 
poenja ta beat jang tawar sa ma nama besar dan tida 
ingin termashoer. maka ia tida begitoe mejakinken ilmoe 
kapandeannja hingga ban jak moendoer. kadoewa Ie 
Thong lantaran memangnja mengandoeng niatan keras 
maoe bikin pembalesan. soeda tentoe sadja ia mejakin-. 
ken ilmoe silat den gen soenggoe-soenggoe hati hingga 
berbagi-bagi ilmoe kapandean jang ia jakinken telah 
bikin kamadjoean jang sangat pesat. cambahan ia teroes 
marendah dan sangat koewatir iapoenja ilmoe kapandean 
masi belon bisa bertanding Sélma T jbio It Hoei. maka 
ia teroes mentjari goeroe-goeroe ternama dan orang
orang loewar biasa goena minta marika poenja penga
djaran. Paling blakang ia bergoeroe pada Ngo Ham 
Tjhioe. sa toe saykong dari Gobiesan. pada siapa ia 
beladjar berbagi- bagi matjem ilmoe silat hingga ia 
masoek djoega mendjadi orang pertapahan dan memake 
pakean sabagi sa toe saykong. malah iapoenja nama poen di
toekar mendjadi Ie Tji lt. sabagi satoe tanda jang ia dengen 
satoe ha ti dan kainginan bOJltwat lakoeken pembalesan. 

Sabagimana pembatja masi inget. Ngo Ham Tjilloe 
ada moeridnja Leng Hie Tjoe. dan dalem laen bagian 
dar i ini tjerita. koetika di Liong-see-nia ia soeda serang 
pada Pek Peng Hoei. tapi apa latjoer dateng Hoei 
Beng Hweeshio hingga iapoenja pedang resla dibikin 

poetoes. Ngo Ham Tjhioe poenja ilmoe pedang resia 
sekali poen tida bisa dibandingken den gen ilmoe silat 
pedang resianja tjabang Koenloen jang sangat tinggi, 
tapi ilmoe kapandean silat biasa boleh dibilang soeda 
sampe di poentjak jang paling tinggi. Sadarl orang
Ç>rang dari tja bang Gobie beroelang-oelang kena di
kalaken oleh orang-orang dari tjabang Koenloen. iaorang 

. poen ja permoesoean poen bertamba hari djadi bertamba 
heibat. Sedang Ngo Ham Tjhioe sadari pedang re
sianja diblkin poetoes oleh Hoei Beng Hweeshio teroes 
ia berdiam di Gobiesan dan satoe tindak poen la tida 
perna berlaloe. Dengen keras hati ia maoe bikin pem
balesan atas iapoenja sakit hati hingga dengen radjin 
ia membikin lagi sa toe pedang resia. Satelah ia kor
banken tempo bebrapa belas taon baroelah ia bisa 
bikin rampoeng satoe pedang resia jang baroe. Bangsa 

. kiamsian membikin pedang resia boekannja ambil sa
rioja besi didjadiken wadja dan dibakar dengen meng
goenaken api, hanja ambil diri sendiri poenja ambekan 
dan dibakar di dalem iapoenja peroet dengen berdoedoek 
hersamedhi dan mengoempoelken soemangat sambil 
menarik napas. Itoe napas disedot teroes sampe di 
dalem iapoenja dapoer dalem peroet jang dinamaken 
tan-tian-hiat. Oleh kerna mendapet ha wa jang disedot 
dari .Ioewar. tida berbeda sabagi djoega ditambahi api 
hingga samingkin hari itoe dapoer dalem peroet djadi 
samingkin panas. Lantaran itoe djoega, itoe ambekan 
bisa diblkin djadi begitoe lemas sabagi djoega soetra 
tapi berbareng den gen itoe bisa mendjadi keras dan 
oelet sabagi wadja, maka pada wak toe dari dalem tan
tian na ek ka atas dan kaloewar dari lobang hidoeng 
atawa poen moeloet tjoema tertampak sadja satoe sinar 
terang. dan ini sinar terang bisa bikin poetoes wadja 
jang paling keras dan tebaI. Iapoenja kalihayan tida 

ada bandingannja. 
Tjoema sadja kiamsian sekali poen bisa membikin 

pedang resia . tapi kaloe menoeroet katanja achli To. 
iaorang meloeloe mejakinken ilmoe jang bersifat Jm 
sadja. pasti sekali iaorang tida aken bisa naek ka atas 
langit hingga berbeda dengen bangsa dewa jang 
mejakinken Yang. jang achirnla bisa mengaloewarken 
sinar terang di atas kapala. Tapi orang-orang jang 
membikin pedang resia moesti lebih doeloe pandang 
enteng tentang nama. ktiloentoengan. kakajahan dan 
kaägoengan. Oleh kema itoe djoega. bi ar poen orang
orang jang hatinja sangat djoedjoer dan baek. capi 
Jantaran masi belon bisa cerJepas dari pengaroenja itoe 
ampat roepa hal. oleh kiamsian tida dikasi adjar ilmoe 
pedang resia. 

Ie Tji It biar poen hatinja sangat keras dan ingin 
peladjarken ilmoe silat cinggi boewat digoenaken mem
bales sakic haCinja iapoenja goeroe dan soeheng; tapi 
Ngo Ham Tjhioe tida maoe den gen gampang toeroenken 
ilmoe pedang resia padanja. hanja tloema kasi adjar 
sadja berbagi-bagi matjem ilmoe noeikang dan ngekang. 
Ie Tji It beladjar pada Ngo Ham Tjhioe bebrapa taon 
lamanja hingga semoewa ilmoe kapandeannja sampe 
jang paling tinggi. dicoeroenken saänteronja padanja. 
Dari sebab Ie Tji It soeda fahamken ilmoe kapandean 
si lat jang begitoe tinggi. soeda tentoe sadja iapoenja 
maksoed jang pertama soeda kasampean dan maoe 
mendjaJanken iapoenja maksoed jang kadoewa. jaitoe 
bikin pembalesan sakit hati. Ia tjeritaken itoe niatan 
pada iapoenja goeroe. Ngo Ham TjhiO kasi persen 
padanla satoe pedang. Ie Tji Ic lantas pamitan pada 
iapoenja goeroe dan berlaloe dari Gobiesan. teroes 
menoedjoe ka Tjwantjioe. 

Sasampenja ia mentjari katerangan sana sini hing-

ga ia bisa mendapet taoe di mana roemahnja Tjhio It 
Hoei. laloe ia dateng ka Honghongtjoen dan koetika 
sampe di depan roemahnja Tjhio It Hoei. ia mendapac 
kanjatahan pintoe depannja ditoetoep dengen rapet. 
laloe ia djalan meliat kaädahan di sakiternja itoe roemah. 
tatkala ia sampe di bagian blakang ia denger ada 
soewaranja sendJata lang beradoe satoe dengen laen. 
dengen tjepat ia berlompat naek ka atas pager tembok 
dan meliat ka sabelah dalem. Ternjata Tjhio Ic Hoei 
djoestroe lagi mengadjar pada iapoenja moerid-moerid 
dalem ilmoe si lat. Begitoelah ia lantas tertawa bergelak
gelak. Bermoela lantaran meliat ia soeda memake pakean 
saykong tambahan soeda toedjoe atawa delapan taon 
lamanja tida taoe bertemoe. pasti sekali tida bisa lantas 
kenalin padanja. Blakangan pada sasoedanja Ie Tji It 
bitjaraken tentang maoe bikin pembalesan sakit hatinja 
iapoenja goeroe dan soeheng baroelah ia taoe jang 
itoe sakyong boekan la en dari Ie Thong hingga dalem 
hatinja sedikit banjak djadi merasa kaget. Sebab ia 
mengarti dalem toedjoe acawa delapan taon lamanja ia 
tida dateng bikin pembalesan dan sekarang baroe 
moentjoel tentoelah soeda fahamken i1moe kapandean 
silat tinggi. Tjoema sadja sa toe kali ia soeda dateng. 
biar poen merasa takoet poen tida ada goenanja. lagian 
ia mengandel sama iapoenja ilmoe kapandean silat 
cinggi. ia anggep tida nanti sampe kena di kalaken. 
Maka ia lantas memboedjoekin den gen omongan jang 
mengandoeng sindiran. hingga soeda membikin Ie Tjl 
It djadi sangat goesar dan menjaboet pedangnja boewat 
menjerang padanja. Tjhlo Je Hoei poen lantas sembat 
sa toe toja bes! darl tangannja iapoenja sala-satoe 
moerid. 

!toe doewa orang laloe pasang mas!ng-maslng 
poenja koeda-koeda kamoedian lantas saling serang 

dengen seroe. Bermoela Ie Tli Je sabetken pedangnja 
ka djoeroesan kapalanja Tjhio It Hoei. siapa lantas 
angkat toja besinja menangkis ka atas. Ie Tji It 
dengen tjepat tarik poelang pedangnja sambil dipoeter
ken hingga meroepaken sa toe sinar poeti menjabet ka 
djoeroesan pinggangnja Tjhio It Hoei. dan ia ini dengen 
~jepat miringken badannja dan berbareng dengen itoe 
ia tandeIken toja besinja ka moeka boem i hingga itoe 
pedang jang menjabec tjoema mengenaken sadja itoe 
toya besi. hingga sasaät itoe djoega lantas kaliatan 
bebrapa banjak lelatoe api jang moentjrat sana sini. 
Tjhio It Hoei djongkokin badannja kamoedian lem
pang'in iapoenja toja dan goenaken satoe tipoe silat 
jang dinamaken ko-tjioe-pwan-kin disapoeken ka dj oe
roesan blakang telapakan kakinja iapoenja lawanan. tapi 
Ie Tji Ic dengen sebat berlompat ka atas boewat kasi 
liwat itoe toja besi jang menjapoe kakinja. Begitoelah 
sateroesnja itoe doewa tandingan serang menjerang 
sampe bebrapa poeloe djoeroesan. Tjhio It Hoei soeda 
tentoe sadja tida bisa kalaken pada lawanilnnja. tapi Ie 
Tji It p.::>en tida gampang boewat kalaken pada Tlhio 
It Hoei. 

Blakangan Je Tji Jt meliat jang ia tida bisa kalaken 
pada Tjhio It Hoei dalem hatinja merasa sangat djengkel ' 
dan iboek. mendadak la dapetken sa toe akaI. ltoe 
waktoe djoega den gen sengadja ia bikin pedang jang 
terpegang dalem tangannja dladi kendor gerakannja 
soepaja mengasi koetika kosong pada iapoenja lawanan. 
Tlhio It Hoei koetika meliat itoe koetika baek. soeda 
tentoe sadja tida maoe kasi Iiwat. dengen tjepat ia 
gerakin toja besinja samingkin tjepat dan goenaken 
saäntero tenaganja disabetken ka djoeroesan batok ka
palanja Ie Tji Jt. 

Tida njana Ie Tli It sama sekali tida menangkis. 

tapi barengin pada wak toe Tjhio It Hoei gerakin ia
poenja toja besl sakeras-kerasnja toesoekin iapoenja 
oedjoeng pedang ka djoeroesan dadanja Tjhio It Hoei 
berbareng dengen itoe koetika toja besinja Tjhio It 
Hoei sampe dengen sebat ia melengin kapalanja sambil 
ditoendoekin hingga itoe toja besi tjoema meolOekoe\ 
angin sadJa. Baroe sadja Tjhio It Hoei maoe moen
doerken badannja ka blakang. tapi Ie Tji It poen ja 
pedang sabagi djoega kilat tjepatnja soeda menoesoek 
ka djoeroesan dadanja hingga bi ar poen ia maoe ber
kelit toch soeda tida kaboeroe. kema iapoenja toelang 
iga soeda katoesoek ma soek o\eh oedloeng pedangnja 
iapoenja lawanan hingga banjak darah jang mengalir. 
Dalem saät itoe djoega ia lantas roeboe ka moeka 
boemi dan tida bisa bergerak lagi. Ie Tji It tambaken 
lagi dengen satoe toesoekan hing ga djiwanja Tjhio It 
Hoei melajang ka laen doen ia. 

Itoe waktoe sekali poen ada bebrapa moerid jang 

dateng menoeloengin. tapi semoewanja boekan Je Tji 
It poen ja candingan hingga den gen Jancas ada doewa 
jang kena dibikin roeboe dan lang laen-Iaennja lanras 
merat pergi. Oleh kema itoe djoega. Tjhio It Hoei 
poenja istri. Hok- sie. bersama satoe anak Ielaki jang 
heroemoer sembilan taon. semoewanja diboenoe matl 
oleh Je Tli Jt. dan, laen-Iaennja poen tida ada barang 
sacoe jang dikasi tinggal hidoep. Sasoedanja berboewat ' 
begitoe. baroelah hatinja merasa poewas dan lantas 
balik poela~g ka goenoeng Gobiesan. Menoeroet Je 
Tji Jt poenja anggepan ia soeda bisa boen oe mati 
saäntero koelawarganja Tjhio It Hoei hing ga di hari 
kamoedian tida nanti ada lag! orang jang aken bikin 
pembalesan sakit hati padanja. Tjoema ia tida menge
tahoei bahoewa Tjhio Ic Hoei mas! ada sa toe anak 
prampoewan jang itoe hari kabecoelan dibawa pergi 
oleh iapoenja baboe tètè jang bernama Song-sie ka 
roemahnja itoe baboe poen ja iboe. ltoe anak pram
poewan bernama Swat Kouw dan itoe wak toe belon 
tjoekoep beroem oer satoe caon. Dari sebab ia kabetoelan 
tida ada di roemah hingga ia soeda terbebas dari it'oe 
bahaja maoet dalem tangan moesoenja iapoenja ajah. 

Ieoe baboe cèeè Song-sie dan soewaminja. di 
wakcoe biasa ada bali jak menerima kabaekannja koe
lawarga Tjhio jang sangac besar. Tatkala itoe baboe 
tètè balik poelang bersama Swat Kouw jang ia tècèin 
lancas sadja menampak kaädahan jang sangat menge
rihken. sana sini menggletak majit. darah mengoempiang 
dan tjerecjetan. hingga dengen tida bisa tertahan lagl 
ia lantas menangis keras. Blakangan ia tjari dan ka
temoeken doewa di anCara moerid-moeridnja Tjhio Jt 
Hoei jang bisa melariken diri. pada siapa ia menanjaken 
katerangan. itoe waktoe Song-sie baroe mendapet Caoe 
bahoewa madjikannja saroemah cangga telah di-

boenoe mati ol eh satoe saykong Ie Thong jang bikin 
pembalesan sakit hati. 

Satelah mendapet itoe katerangan Song-sie dan 
soewaminja lancas bikin pengadoean pada pembesar 
negri. di laen fihak membeli peti-peti maci boewat 
mengoeroes icoe majit-majit. teroeCama majit- majitnja 
iaorang poenja madjikan dan madjikan ketjil. Moelai 
dari itoe wak toe Swat Kouw dirawat di roemahnja 
itoe baboe tètè. Soewaminja Song-sie ada sa toe pe
dagang ketjil hingga penghidoepannja poen sangat 
soeker. Sadari Song-sie mendjadi baboe tètènja Swat 
Kouw. Tjhio Jt Hoei dan istrinja sering kali memberi 
toendjangan oewang hingga ia bisa liwatken hari de
ngen cida terJaloe soeker. Jnllah djoega jang soeda 
membikin Song-sie dan soewaminja djadi merasa sangat 
bersoekoer pada madjikannja. Sadari koelawarga Tjhio 
saroemah tangga diboenoe mati oleh Ie Thong lantas 
sadja Song-sie dan soewaminja piara serta rawat Swat 
Kouw sabagi djoega iaorang poenja anak sendiri. sebab 
Song-sie poenja sa toe anak lelaki jang baroe sadja 
beroemoer satoe taon telah matL hingga soeda mem
bikin itoe soewam! istri djadi samingkin tjinta dan sa
jang pada Swat Kouw. tida berbeda sabagi djoega 
iaorang poenla anak sendiri 

Tjoema sadja dasaran Swat Kouw poenja nasib 
jang malang masi belon habis, satengah taon kamoedian 
soewaminja Song-sie mening gal doenia lantaran sama
tjem penjakit hingga tjoema tinggal itoe iboe dan anak 
sadja berdoewahan. Soeda tentoe sadja iaorang poen ja 
penghidoepan djadi terlebih soeker lantaran tida ada 
penoendjang. Bermoela Song-sie mentjari penghatsilan 
dengen pakerdjahan mendjait, tapi samingkin lama 
iaorang poenja penghidoepan samingkin soek er lantaran 
hatsil pakerdjahannja tida tjoekoep boewat iaorang 

poenja ongkos hari-hari. Dasaran orang prampoewan 
koetika djadi poetoes asa lantas sadja Song-sie siang 
dan malem menangis sambil mameloekin pad a Swat 
Kouw jang itoe waktoe masi belon mengarti satoe apa. 

Sala-satoe tetanQga jang beroemah di sabelahnja, 
istrinja saorang she Tan, Lauw-sie, koetika mendenger 
Song-sie menangis sadja lantas dateng memboedjoekin 
sambil berkata: "Enso, ka oe menangis sadja begitoe 
roepa, apatah lantas bisa dapetken penghidoepan 7" 

"Akoe lantaran soeda poetoes asa dan tida blsa 
berdaja oepaja,' saoet Song-sie dengen menahan 
iapoenja aer mata. "hlngga mendjadi sedih dan mena
ngis. Sadari soewami'koe mati akoe jang moesti men
tjari penghidoepan sendiri, biar poen aken ditertawai 
ol eh Entji, dengen teroes terang akoe maoe bilang 
bahoewa boekan diarang kita tida bisa makan dengen 
tjoekoep hingga terpaksa moesti mendjoewal gade 
sègala tektek bengek dan sekarang soeda tida ada 
satoe apa lagi jang katinggalan. Sekarang angin 
oetara-barat soeda moelai men loep dan hawa oedara 
bertamba hari djadi bertamba dingin, tapi kita iboe 
dan anak berdoewa sama sekali tida mempoenjai barang 
satoe potong badjoe terlapis kapas. Boewat akoe sendiri 
jang memangnja soeda dilahirken dengen peroentoengan 
soeker, bi ar poen moesti mati lantaran kalaparan dan 
kadinginan tida mendjadl apa; tapi soenggoe kasian 
sekali Swat Kouw jang asalnja anak hartawan .dan 
senang, tapi tida njana iapoenja saroemah tangga mati 
diboenoe orang dan mendjadi jatim piatoe dengen tida 
mempoenjai satoe apa lagi dalem ini doenia jang fanah 
hingga ia moesti dipiara dan dirawat oleh akoe jang 
sangat roedin dan sengsara. Kaloe sadja ia djadi binasa 
lantaran kadinginan dan kalaparan, tjara bagimana akoe 
ada itoe moeka boewat bertemoe sama iapoenja iboe 

dan ajah di acherat 7" 
Sahabisnja bitjara hatinja djadi samingkin sedih 

dan kom bali menangis sasenggoekan. Swat Kouw itoe 
waktoe sekali poen belon tjoekoep beroem oer doewa taon. 
tapi soeda bisa mengarti jang iapoenja baboe tètè lag i 
b~rsedih, hingga ia poen lantas toeroet menangis. 
Lauw-sie lantas memboedjoekin pada Song-sie dengen 
berkata: "Enso, ka oe djangan bersedih sadja hingga 
membtkin soesa kaoe poenja badan sendiri, sebab 
itoelah boekannja perkara jang boleh dipandang enteng. 
Maka akoe boedjoekin Enso djoestroe pada waktoe 
sekarang kaoe masi beroemoer moeda lebih baek 
menikah lag i sadja, sebab kaloe kaoe ada mempoenjai 
soewami tentoe ada mempoenjai andelan." 

"Entji poenja omongan memang benar," kata 
Song-sie. "Tjoema sadja soewami'koe mati toelangnja 
poen masi belon dingin dan akoe soeda lantas ma oe 
menikah lagi, boekan sadja aken ditjeritaken orang, 
malah akoe sendiri poen merasa tida tega." 

.. Ternjata Enso maoe pegang tegoe adat kabiasahan," 
kata Lauw-sie sambil tertawa ... Boewat sekarang jang pa
ling perloe menoeloeng kaoe poenja kaädahan miskin, 
dengen begitoe apatah perloenja moestl pandang hal-hal 
jang laennja 7 Paribahasa ada bilang, bersoewami perloe
nia boeat dapetken makan dan pake ; lantaran ini dioega, 
akoe sendiri, kaloe boekannja boewat dapetken makan 
dan pake, akoe poen ja soewami jang begitoe kotor 
dan djelek, pasti sekali akoe tida soedi boewat tidoer 
sama-sama ianja di atas satoe pembaringan." 

Mendenger itoe omongan Song-sie djadi gel i hing
ga tertawa djqega. Sateroesnja Lauw-sie lantas mem
boedjoekin lagi dengen bebrapa ban jak omongan, 
baroelah ia balik poelang ka roemahnja sendiri. Di 
wak toe malemnja Lauw-sie memilih bebrapa potong 

badjoe lapis kapas jang soeda toewa dan roesak dan 
boengkoes oewang tembaga tiga ratoes bidji. kamoedian 
ia bawa sendiri ka sabelah dan dikasiken pad a Song
sie. Soeda tentoe sadja Song-sie merasa sangat bersoe
koer dan bertrima kasi. Lauw-sie lantaran merasa 
tjotjok sama Song-sie seringkali dateng mengoendjoengin 
hingga iaorang mendjadi sapasang sobat rapet. dan 
saban-saban ia soeka kasiken sedikit oewang dan bereis 
pad a Song-sle. 

Lauw-sie poenja soewami bernama Tan Pioe dan 
bakerdja sabagi sa toe oppas politie di kantoornja tihoe 
dari Tjwantjioe. Pada soeatoe hari ia balik poelang ka 
roemahnja satelah Iiwat tengah malem. Ia mengetok
ngetok pintoe dan Lauw-sie dengen membawa satoe 
pelita memboekai pintoe. ternjata Tan Pioe masoek 
dengen tindakan sempojongan. sedang dari moeloetnla 
mengaloewar~en baoe bawang poeti dan daging kambing 
hlngga bisa mem bik in orang djadi sebal dan moenta. 

"He. setan pemabokan 1 kaoe soeda tenggak brapa 
banjak soesoe mat jan hingga balik poelang dalem itoe 
kaädahan sinting 7" kata Lauw-sie dengen soewara keras. 

Tapi Tan Pioe tjoema ganda tertawa sadja dan 
dengen tindakan jang tida tetap ia ma soek ka dalem 
kamar. Lauw-sie lantaran sangat goesar laloe mengi
koetin masoek dan toenda itoe pelita di atas medja 
kamoedian rebaken dirinja di atas pembaringan dan 
tida ambil perdoeli pada soewaminja jang sinting lan· 
taran pengaroenja alcohol. Tan Pioe lantas menjamperin 
dan berdoedoek di pinggirnja pembaringan sambil 
menepok· nepok istrinja poenja pantat. 

"Toatjia. kombali ka oe oendjoek kagoesaran." kata 
ia sambil tertawa. "Sekarang akoe maoe bersoempa. 
moelai dari besok akoe tida nanti ma oe minoem arak 
lagi. dàn kaloe sadja akoe mendjoestai pada'moe. biar 

akoe poenja moeloet djadi lodoh, Apa kaoe maoe 
pertjaja 7" 

Tapi Lauw-sie teroes tida ambil perdoeli padanja. 
malah ia kepesken tangannja sang soewami jang mene
pok-nepok padanja. sabagi tanda jang ia menoelak 
sang soewami naek ka atas pembaringan, Hal mana 
soeda membikin Tan Pioe djadi sangat iboek dan 
dengen soewara memoehoen ia berkata: "Toatjla, akoe 
trima sala soeda brani minoem arak dan sekarang akoe 
hatoerken maM. Besok akoe aken beliken kaoe satoe 
potong bahan pakean lang bagoes boewat kaoe mem
bikin satoe badjoe lang dilapisin koelit berboeloe, 
sedang bangsa binatang alas jang dagingnja kaoe soeka 
ma kan poen akoe aken beliken bebrapa roepa, soepaja 
kaoe. boleh makan sampe poewas. Apatah itoe semoewa 
perdjandjian bisa membikin kaQe poenla hati djadi 
senang 7" 

Lauw-sie sebetoelnja sangat tlda senang mellat 

soewamlnJa mi noem sampe mabok keras, tapi koetika 
mendenger ia oetjapken itoe matjem omongan manis 
amarahnja djadi hilangan, sekarang mendenger soewa
minja djandjlken bebrapa hal jang memang ia inginken, 
soeda tentoe sadja djadi sangat girang. Tjoema sadja 
sekali poen dalem hacinja merasa sangat girang, tapi 
di moeloetnja ia tida maoe lantas menjataken pengra
sahan hatinja, hanja dengen soewara dingin dan ogah
ogahan ia berkata: .. Kaoe djangan mendjoestai akoe. 
Kaoe poen ja omongan seJamanla tida boleh dipertjaja. 
Kapannja ka oe soeda pema beliïn akoe satoe elo ka en 
atawa doewa tiga tail daging 7 Kaloe ka oe ada mem poe
njai oewang selamanja disemboeniken boewat goenanja 
kaoe mi noem arak dan plesir sa ma prampoewan djalang ! 
Tida, akoe tida soeka mendengerin kaoe poen ja omongan 
manis jang tjoema boewat ambil hati sadja lOl 

"Kaloe sadja akoe mendjoestai lagi pada'moe," 
kata Tan Pi oe dengen iboek, "biar akoe disamber 
gledek hingga mati dalem sasaät itoe djoega." 

Lauw-s le sateJah mendenger ieoe omongan Jantas 
berbangkit berdoedoek di atas pembaringan dan dengen 
sabelah tangannja ia menoetoepin moeloetnja sang 
soewami. . 

"Akoe tjoema omong maen-maen sadja sama kaoe 
lantas soeda djêldi begitoe iboek hingga soempa kerak
keroek," kata ia. "Sekarang akoe maoe menanjaken 
soeatoe haJ pada'moe, ini maJem kaoe telah minoem 
arak di mana hingga soeda djadi begitoe mabok 7 
Apatah itoe boekannja kaoe sengadja ma oe mendjenge
kin pada'koe lantaran akoe te.1ah la rang kaoe minoem 7" 

FATSAL XL. 
Mendenger istrinja soeda maoe bitjara dengen 

manis Tan Pioe lantas tertawa . 
"Roepanja kaoe tida taoe," kata ia, . ini hari ada 

harian tialeng dari istrinja Gouw Losoe, dan di roemah
nja teJah dioendang bebrapa hweeshio boewat mem
bat ja kitab soetji dan tjokongtek. OJeh kema itoe djoega, 
kita orang jang mendjadi iapoenja kawan sadjabat 
semoewa pada menganter dan dateng ka roemahnja . 
Tapi kita orang di sana telah ditahan oleh Gouw 
Losoe boewat makan maJem. begitoelah di waktoe 
makan kita Jantas minoem arak. Bermoela akoe me
mangnja tida maoe minoem. Tjoema sadja akoe poenja 
djeridji terlaloe tlda ada goenanja, saban kali disodor
ken lantas kena ditebak hingga akoe terpaksa moesti 
mi noem banjak arak." 

"Orang kamatian istrinja dan tjokongtek boewat 
peringetken," kata Lauw-sie den gen merengoet, "tapi 
kaoe orang menebak djeridji sambil mi noem arak, 
apatah tida koewatir orang djadi merasa dj emoe 7" 

"Kaoe poenja omongan bodo sekali ," kata Tan 
Pioe sambil tertawa, "Perkara kamatian istri apatah jang 
dikoewatirken kaloe ada mempoenjai oewang 7 Boleh 
menikah lagi sama satoe istri laen dan Jantas dapetken 
satoe gantinja 1 Soeda tentoe sadja Gouw Losoe sama 
sekali tida pikirken itoe oeroesan." 

Lauw-sie koetika mendenger itoe omongan paras 
moekanja berobah djadi sa ming kin asem dan kadoewa 
matanja mendeltk hingga soeda membikin Tan Pioe 
djadi sangat kaget i sedang dalem hatinja berkata: 
.. Baroesan akoe soeda bitjara koerang hati-hati, akoe 
bilang Gouw Losoe kamatian istrinja itoelah perkara 
gampang, sebab boleh lantas menikah lagi sama satoe 
istri laen. Soeda tentoe sadja ini omongan ada sangat 
menoesoek pendengerannja dan membikin ia djadi 
goesar." 

Djoestroe pada waktoe ia 'lagi merasa koewatir 
mendadak istrinja tertawa 

.. ltoe Gouw Losoe apatah boekannja Gouw A 
Koei 1" menanja ia. "Akoe denger ia ada mempoenjai 
djoega sediklt harta kakajahan hing ga tentoe sadja ia 
aken lekas menikah lagi, dan perkara begitoe tida soesa 
boewat ianja. Tjoema belon taoe apatah sekarang soeda 
ada orang jang tjomblangin boewat la menikah lagl 1" 

"Akoe denger soeda ada orang jang dateng men
djadi tjomblang, tjoema ia kasi djawaban maoe menoeng
goe sampe tialeng istrinja baroelah ia maoe menikah 
lagi," kata Tan Pioe ... Sebab ia koewatir orang pram
poewan tjela ia tida ada mempoenjai katjintahan sama 
sekali dan tida maoe menika~ padanja, begitoelah ia 
sen ga dj a oendang hweeshlo boewat tjokongtek soepaja 
orang liat jang ia masi mempoenjai katjintahan terhadep 
pada istrinja jang tel ah wafat. Tapi sabetoelnja Gouw 
Losoe saban malem pergi tidoer sama iapoenja kendak 
di loewaran." 

.. Memang djoega orang-orang lelaki satoe roepa 
sadja hatlnja palsoe hingga tida ' bisa persalaken Gouw 
A Koei sendiri ," . kata Lauw-sie. ..Sekarang istrinja 
soeda tialeng hing ga ka oe bol eh pergi padanja boewat 
mendjadi tjomblang , dan akoe tanggoeng jang ia t'entoe 
merasa sangat bertrima kasi pada'moe." 

.. Tida, tida 1 akoe tida ma oe mendjadi tjomblang," 
kata Tan Pioe den gen tjepat ... Saoemoér hidoep'koe 
belon perna mendjadi tjomblang. Paribahasa ada bilang, 
mendjadi tjomblang bisa mendapet penjeselan dari ka
doewa fihak. Oleh kema itoe djoega, akoe pasti sekali 
tida maoe pergi mentjari penjakit I" 

Mendenger itoe omongan Lauw-sie lantas merengoet 
dan kadoewa halisnja djadi berdiri, sedang dengen 
sabelah tangannja ia djewer daon koepingnja sang 
soewami. 

.. Sabetoelnja kaoe ma oe pergi mendjadi tjomblang 

atawa tida 1" menanja ia dengen soewara goesar ... Kaloe 
kaoe tida maoe mendjadi tjomblang akoe maoe pergi 
menikah padanja. Akoe maoe liat kaoe aken berboewat 
apa J" 

Mendenger itoe omongan Tan Ploe den gen paras 
moeka tida enak menanja pad" istrinja: .. Kaoe maoe 
soeroe akoe tjomblangin siapa poenja anak prawan 7 
Akoe harep kaoe soeka lepasken koeping'koe dan 
djangan diplintir serta kasi katerangan jang sadjelasnja." 

.. Akoe minta kaoe mendjadi tjomblang boekannja 
boewat orang laen, jalah Entji Song-sie jang tlnggal di 
sabelah," kata Lauw-sie. ..Sadari iapoenja soewami 
meninggal doenia, penghidoepannja sangat soeker dan 
melarac, dan akoe memboedjoekln soepaja ia menikah 
lagi sadja. Sekarang ada ini koetika baek. akoe harep 
sadja ka oe soeka coeloeng bantoei soepaja ia bisa 
bersoewami hingga penghidoepannja tida terlaloe me
larat lagi. Dengen berboewat begitoe kita berlakoe 
amal dan menoeloeng orang jang lag i hadepken kasoe
keran besar. Kaloe besok kaoe pergi bitjaraken dan 
tida berhatsil. djangan harep bisa balik poelang dengen 
senang. Hati-hati, nanti akoe aken bikin peritoengan 
sama kaoe." 

Tan Pioe tjoema bisa beroelang-oelang menjang
goepin. Itoe waktoe baroelah Lauw-sie malepas-koe
pingnja sang soewami jang ia djewer, kamoedian 
menoewangin satoe tjangkir thee boewat soewaminja 
minoem. 

Di hari jang berikoetnja den gen sasoenggoenja 
djoega Tan Pioe pergi ka roemahnja Gouw A Koei 
dan satoe kali dibitjaraken lantas sadja itoe oeroesan 
mendjadi beres. Tan Pioe koetik~ meliat Gouw A Koei 
menjataken soeka menikah sama Song-sie, dalem hati
nja soeda tentoe sadja merasa sangat girang, boeroe-

boeroe ia balik poelang dan kasi kabar pada istrinja 
Lauw~sie lantas pergi katemoeken Song-sie dan ber
damiken ieoe oeroesan Song-sie lantaran terpaksa 
sama iapoenja kamelaratan tida bisa berboewat laen 
darl pada meloeloesken. Oleh kerna kawin djitjoet, 
sama sekali tida perloe menganter pandjer dan laen-laen 
oepatjara, hanja fihaknja koelawarga Gouw membikin 
bebrapa potong pakean baroe dan sediaken doewa 
potong barang perhiasan' dari mas, kamoedian mamilih 
satoe hari ba ek dengen satoe djoli kamanten samboet 
Song~sie bersama Swat Kouw ka roemahnja Gouw A Koei. 

Gouw A Koei ada saorang jang sangat soeka sama 
pipi litiin, salaennja itoe, iapoenja adat poen sangat 
kasar dan boewas, dan kaloe sadja satoe doewa per
katahan tida menjotjokin iapoenja ha ti lantas memaki 
dan teroes memoekoeI. Tatkala pertama Song~sie 
menikah padanja lantaran meliat Song~sie parasnja 
boleh djoega ia oendjoek tjintanja dan menghormat. 
Tap! blakangan sasoedanja leb!h lama lantas iapoenja 
adat lama timboel lagi. Song~sie koetika mendapat 
kanjatahan ia menikah sama saorang kasar dan djoega 
tingka lakoenja tjeriwis, dalem hatinja merasa sangat 
menjesel dan sedihken iapoenja peroentoengan jang 
sangat djelek, apapoela ia moesti menerima perlakoean 
kasar dan nistahan 7 Salaennja ieoe, Gouw A Koel 
masi ada mempoenjai sa toe iboe jang soeda toewa. 
tapi tabeatnja ada sa toe roepa sama iapoenja anak, 
satoe prampoewan galak dan boewas. Saban hari 
dari pagi sampe sore matanja ditoedjoeken sadja 
pada iapoenja njonja mantoe, ampir semoewa paker
djahan ia toemplekin pad a Song-sie. Pendek, ia tida 
senang kaloe meliat sang njonja mantoe bisa doedoek 
boewat mengaso. Pada saban kali ada apa-apa jang 
tida menjenangken iapoenja hati, boekan sadja segala 

matjem makian dan nistahan kotor dieoemplekin ka 
atas kapalanja Song-sie, malah poekoelan dan ten
dangan poen saban-saban ditimpaken pada toeboenja 
Song-sie jang tida beroentoeng. Orang bisa bajangken 
sendiri tjara bagimana Song-sie bisa menahan itoe 
matjem seksahan noraka doenia. Dengen begitoe, ia 
menlkah boekannla boewat dapetken makan dan pake, 
tapi sabetoelnja boewat masoek ka dalem noraka doe
nia. Sebab pada waktoe ia masi belon menikah. biar 
poen iapoenja kamelaratan sampe di poentjaknja, tapi 
selamanja ia tida perna menerima ltoe kasengsarahan 
dipoekoelin dan dimakiïn orang. Sekarang biar poen ia 
bisa makan dan pake, tapi saban waktoe ia mendapet 
makian dan poekoelan, tida ada satoe orang pada 
siapa ia bisa menjataken iapoenja kasengsarahan. 
salaennja ia tjoema bisa mengeloe pada Thian. 

Pada soeatoe hari koetika Song,-sie bangoen pagi
pagi dan pondong Swat Kouw boewat bikin beres itoe 
anak poenja ramboet jang masi pen dek dan dikepang 
mendjadi satoe koentjir ketjil. mendadak kaliatan Gouw 
A Koei den gen goesar bertindak ma soek ka dalem 
kamar dan tida banjak bitjara lagi lantas tampar moe
kanja Song-sie hingga soeda membikin orang jang 
ditampar dan Swat Kouw djadi menangis dengen keras. 

"He. prampoewan hina '" memaki Gouw A Koei. 
"kaoe sasoedanja gegares kenjang tida ada pakerdjahan 
jang dilakoeken. maka di waktoe bang oen pagi ada 
itoe kabanjakan tempo boewat kepangin koentjirnja ini 
anak tjaptjay. Akoe poenja iboe lantaran sangat djengkel 
sama kaoe sekarang djadi sakit oeloe-ati. tapi kaoe 
masi poera-poera toeliken koeping dan tida maoe ambil 
poesing. Hm' kaoe moesti hati-hati sedikit. kaloe sadja 
iboe'koe djadi apa-apa, kaoe orang berdoea poenja djiwa 
djangan harep aken bisa tinggal hidoep I" 

Sahabisnja berkata begitoe dengen oering-oeringan 
ia bertindak kaloewar dari itoe kamar. Song-sie me
nangis bebrapa lamanja dalem itoe kamar, tapi tida ada 
sa toe orang jang maoe ambil opèn. Samingkin pikir 
ha tin ja Song-sie djadi samingkin sedih, laloe ia mendapet 
pikiran nekat dan teroes koentjiken pintoe kamarnja, 
kamoedian dengen goenaken satoe tambang ia gantoeng 
dirinja hingga mendjadi matl. 

Gouw A Koei sahingga liwat tengahari baroe balik 
poelang ka roemahnja, dan koetika ia meliat kamar 
tidoernja ditoetoepken lantas sadja ia menjamperin dan 
tendang pintoenja bebrapa kali, tapi tida djoega bisa 
terboeka . laloe ia mem aki kalang kaboetan dengen segala 
oetjapan kotor dan rendah. tapi dari dalem kamar tetap 
tida kadengeran gerakan apa-apa hingga soeda mem
bikin ia djadi tjoeriga, laloe ia pergi ka lataran dan 
mendekatin djendela. di mana ia mengintip, dengen 
lantas ia menampak Song-sie mengglantoeng dengen 
djeger di depannja pembaringan, sedang Swat Kouw 
poen menggletak di atas djoebin. tida bersoewara dan 
djoega tida berkoetik. Sekarang baroelah la djadi kata
koetan dan dengen tjepat ia masoek ka dalem boewat 
bermoefaketan sa ma iapoenja iboe. Sasoedanja berdami 
laloe itoe iboe dan anak paksa boeka pintoenja itoe 
kamar dan toeroenken majitnja Song-sie dari tambang 
gantoengannja. kamoedian membeli satoe peti mati dan 
dengen sembarangan dimasoekin ka dalem peti. Pada 
orang loewaran ia kasi alesan bahoewa Song-sie telah 
mati lantaran diserang samatjem penjakit keras jang 
datengnja mendadak. 

Iapoenja tetangga-tetangga sekali poen ada men
denger djoega sedikit kabar tentang itoe iboe dan 
anak poenja perlakoean jang sangat kedjem pada Song
sle. tapi dari sebab Song-sie itoe waktoe soeda tida 

mempoenjai lagl sanak familie. · siapatah jang maoe 
membelai padanja 7 

Pada sasoedanja mengoeroes majitnja Song-sief di 
waktoe malemnja Gouw A Koei panggil iapoenja satoe 
penggawe jang bernama Tian Sam dan soeroe ambil 
satoe tiker rombeng digoenaken boewat memboengkoes 
majitnja Swat Kouw dan soeroean itoe penggawe bawa 
ka loewar kota dan dikoeboer di sa toe tanah pekoe
boeran boewat orang-orang miskin jany tida mempoenjai 
sanak familie. Tapi ternjata Swat Kouw sabetoelnja 
masi belon mati, hanja lantaran ia menangis begitoe 
sedih koetika meliat lapoenja baboe-tètè telah meng
gantoeng diri hingga reaknja telah menoetoep iapoenja 
lobang tenggorokan dan ia djadi brenti bernapas 
sedang toeboenja poen dingin. Kaädahannja 5ama betoeI 
dengen saorang jang telah poetoes djiwanja. 

!toe penggawe jang bernama Tian Sam koetika 
membawa itoe goeloengan tiker rombeng jang terisi 
majitnja Swat Kouw baroe sadja sampe di loewar kota, 
koenjoeng-koenjoeng kadengeran dari dalem itoe ~e
loengan tiker ada satoe soewara tangisannja anak ketji!, 
kerna Swat Kouw jang dipegangin dalem tangannja 
Tian Sam hingga tergerak-gerak darahnja berdjalan lag i 
dan itoe reak jang menoetoepin lobang tenggorökannja 
poen ter toelak kaloewar hingga Swat Kouw bisa me
ngaloewarken treakan dan menangis. Soeda teil toe sadja 
itoe tangisan soeda membikin Tian Sam djadi sangat 
kaget dan boeroe- boeroe ia bekem moeloetnja itoe 
anak, tapi Swat Kouw lebih doeloe soeda melengin 
kapalanja dan berseroe denyen keras: "Erna I" 

Itoe waktoe di loewar kota soeda tida ada orang 
berdjalan, dan Tian Sam djoestroe maoe malemparken 
pada itoe anak dan teroes merat ' pergi; tapi tida njana 
di sabelah depan kaliatan saroe sinar poeti jang ber-

klebat dan dalem sakedjapan satoe hweeshio berdiri di 
depannja sambil menjentak : .. He. kaoe maoe lemparken 
ini anak ka mana 7 Hajo. lekas bitjara dengen sabe
toelnja dan akoe nanti bisa mengampoenin kaoe poenja 
djiwa." Sahabisnja berkara begitoe. srat! ia tjaboet 
pedangnja dan diantjemken di moekanja Tian Sam. 

Tian Sam djadi sangat' katakoetan dan boeroe
boeroe berloetoet di hadepannja itoe hweeshio. 

.. Akoe aken mengasi katerangan jang sabetoelnja." 
kata ia dengen soewara bergoemeteran. ".Akoe bernama 
Tian Sam. sedang ini anak ada anak piarahannja akoe 
poenja madjlkan prampoewan dan bernama Swat Kouw. 
Ini hari akoe poenja madjikan prampoewan telah mati 
menggantoeng diri. dan entah bagimana ini Swat Kouw 
poen djadi mati djoega. Akoe poen ja madjikan lelaki 
prentahken akoe koeboer majitnja di satoe tanah pe
koeboeran orang miskin ; rapi tida njana baroesan ia 
soeda bisa hidoep lagi. Dalem ini oeroesan boekannja 
akoe jang maoe bikin ini anak djadi tjilaka." 

.• Kaoe poen ja madjikan lelaki siapa namanja. di 
mana ia tinggal 7" menanja itoe hweeshio. "Sedang 
kaoe poenja madjikan prampoewan mengapa mati 
menggantoeng diri 7 hoe semoewa kaoe moesti kast 
katerangan satoe per saroe dengen sadjelasnja. nanti 
akoe aken kasiken kaoe pergi; tapi kaloe kaoe ber
djoesta. akoe poenja pedang' aken panggal ka oe poenja 
batang leher." 

.. Djangan boenoe pada'koe." kata Tian Sam dengen 
goegoep. ..akoe aken kasiken semoewa katerangan 
dengen sadjelasnja. Akoe poenja madjikan lelaki ber
nama Gouw A Koei dan bakerdja di kantoornja tihoe 
dari Tjwanrjioe sabagi kapala politie. roemahnja terletak di 
dalem TjeI1Q-tiok-kan-hang dekat bagian dalemnja pintoe 
kota ti moer. sabelahnja gredja Tjoen-tee-am. Akoe 

. poenja madjikan lelaki moelai Tjhiagwee ini taon telah 
menikah sama akoe poenja madjikan prampoewan. 
Kaharnja itoe madjikan prampoo!wan ada saorang she 
Song. doeloenja ia soeda perna bakerdja sabagi baboe
tètè di roemahnja Tjhio It Hoei jang terletak di Hong
hongtjoen. Blakangan dari sebab Tjhio It Hoei saroemah 
tang ga telah diboenoe mati ol eh sa toe saykong jang 
bernama Ie Thong. akoe poenja madjikan prampoewan 
lantas bawa poelang itoe anak jang ia soesoei ka 
roemahnja sendiri. Tapi blakangan iapoenja soewami 
mati hingga iapoenja penghidoepan telanear. dan 
lantaran ini djoega ia djadi menikah sama akoe 
poenja madjikan. Tabeatnja akoe poenja madjikan 
lelaki ada sangat galak dan kasar. malah iapoenja iboe 
poen ada satoe prampoewan katak dan adatnja boewas. 
Akoe poenja madjikan prampoewan jang doeloean poen 
telah mati lantaran aniajahannja iboenja akoe poenja 
madjikan lelaki. Sedang ini madjikan prampoewan jang 
baroe. tjara bagimana ia telah mati akoe sendiri tjda 
taoe. tapi bisa didoega lantaran tida taban seksahan 
dan perlakoeken boewas darl mertoewa prampoewan 
dan soewaminja bingga ia djadi nekat dan ambil itoe 
poetoesan pendek. Katerangan di atas tadi semoewanja 
ada dengen sabetoelnja. mak a akoe sangat memoehoen 
soepaja Soeboe soedi malepasken akoe pergi." 

.. Biar poen akoe bisa kasi amçoen kaoe poenja 
djiwa lantaran soeda bitjara dengen sabetoelnja." kata 
itoe hweeshio. "tapi boewat samentara ini akoe tida 
bisa lepasken kaoe pergi." 

Sahabisnja berkata begitoe ia lantas memboekal 
Tian Sam 'poenla tali pinggang dengen apa ia ring koes 
kaki dan tarigannja ia ieoe. kamoedian ditengteng masoek 
ka dalem sa toe rimba. sedang ieóe tiker jang digoenaken 
boewat memboengkoes Swat Kouw sekarang digoenaken 

boewat menggoeloeng badannja Tian Sam jang bagian 
atas. tapi lebih doeloe potong oedjoeng badjoenja di
boewat menjoempel iapoenja moeloet. kamoedian baroe 
ia empo Swat Kouw dan dibawa ma soek ka dalem 
kota menoedjoe ka Tjeng-tiok-kan-hang. Soenggoe aneh 
sekali. roepanja Swat Kouw sabagi djoega memang 
djodo sama itoe hweeshio. tatkala itoe hweeshio mem
boek a iapoenja djoeba loewar dan iket ia di depan 
dadanja dengen goenaken satoe tali pinggang. ia toe
djoeken iapoenja sapasang mata ketjil mengawasi pada 
itoe hweeshio. tapi sama sekali ia tida menangis saba
gimana kabiasahannja anak ketjil kal oe terhadep pada 
saorang jang tida dikenal. 

Itoe hweeshio satelah taro Swat Kouw di tempat 
jang rapih lantas kaloewarken iapoenja ilmoe kapandean 
berdjalan tjepat dengen saparo melajang. dalem sake
djapan mata sadja ia soeda sampe di dalem itoe gang 
Tjeng-tiok-kan-hang dan mentjari itoe gredJa Tjoen
tee-am. Sasampenja dengen lantas ia menampak di 
sabelahnja ada satoe roem ah besar dan tinggi. Itoe 
hweeshio doega tentoe ada roemahnja Gouw A KoeL 
laloe ia berlompat naek ka atas gentengnja itoe roemah 
besar. Dasaran Gouw A Koei soeda takdirnja moesti 
matl. sadari ia soeroean mengoeroes majitnja Song-sie 
dan dimasoekin ka dalem peti lantas sadja ia minoem 
bebrapa tjawan arak hingga iapoenja nafsoe birahi lantas 
timboel. tapi tida ada lajannja boewat ia lampiasken 
iapoenja nafsoe binatany. laloe la panggil satoe boe dak 
prampoewan jang bernama TJhoen Hwee masoek ka 
dalem kamarnja. Tjhoen Bwee ada satoe boedak pram
poewan jang mempoenjai paras boleh djoega. dan Gouw 
A Koei soeda perna maen gila sa ma ianja. Dalem 
roemahnja Gouw A Koei sama sekali ada tig a boedak 
prampoewan dan semoewanja ia soeda adjak maen gila. 

djadi boekannja tjoema Tjhoen Bwee satoe orang sadja. 
Tjoema Tjhoen Bwee roepanja lebih tjantik dari jang 
laen-Iaennja maka Gouw A Koei lebih tjinta padanja. 

Tatkala TJhoen Bwee masoek ka dalem kamar 
lantas sadja Gouw A Koei toetoepken pintoenja dan 
teroes dikoentjiken. TJhoen Bwee lantas kasi oendjöek 
iapoenja tingka genit. 

"Kasiken akoe kaloewar I" kata ia. "Ini hari baroe 
sadja hari pertama njonja meninggal doen ia. masaeah 
kaoe poenja hati tida merasa sedih dan maoe maen 
gila sa ma akoe 7" . 

"la mati djoestroe ada lebih baek." kata Gouw 
A Koei sambil tertawa. "Akoe tjinea pada·moe. dan 
besok kaoe boleh djadi akoe poenja njonja." 

Sambil berkata begitoe ia lantas tarik Tjhoen Bwee 
dan te roes dipeloek. tapi Tjhoen Bwee poera-poera 
tida maoe. 

"He. prampoewan genit I sekarang kaoe maoe 
oendjoek lagi kaoe poenja laga." kata Gonw A Koel. 
.. hati-hati djangan bikin akoe poenja nafsoe djadi ter~ 
bangoen nanti akoe telan kaoe boelat-boelat." 

Sahabisnja berkata begitoe ia lantas peloek Tjhoen 
Bwee dengen keras dan teroes ditjioem. 

Djoestroe pada itoe waktoe di loewarnja djendela 
mendakak kaliatan satoe sinar poeti berklebat dan da
lem sakedjapan mata sadta itoe doewa orang poen ja 
kapala bergloetoekan djato ka atas djoebin. sebab soeda 
disabet oleh pedang resianja itoe hweeshio jang me
noeloengin pada Swat Kouw. Menoetoer sampe di sini 
tentoe orang aken menanja ieoe hweeshio sabetoelnja 
siapa. Ternjata itoe hweeshio boekan laen dar! Liao 
Khong Taysoe di Thian-touw-hong. sala satoe poentjak 
dari goenoeng 'riang-pek-san. Doeloenja ia ada satoe 
perampok boediman dan diseboet In-tiong-ho. jang 

meloeloe soeka merampas hartanja orang-orang kaja 
digoenaken boewat menoeloeng pada orang-orang miskin 
jang mendapat kasoekeran. 

Pada soeatoe hari ia bikin perdjalanan sampe di 
8iangyang jang termasoek bilangan Ouwkong, oleh 
kern a itoe wak toe djoesrroe lagi terang boelan ia doe
doek satoe praoe ketjil djalan-djalan di moekanja soengei. 
Mendadak dari kadjaoehan ia denger ada soewaranja 
dajoeng jang berkerotan, tapi tida antara lama kamoe
dian itoe soewara lantas tida kadengeran lagi, dan 
sabaliknja satoe soewara tangisan sedih jang terbawa 
oleh angin ma soek ka dalem iapoenja telinga. Laloe ia 
kasi prentah toekang praoe mendajoeng dengen sa
tjepatnja ka djoeroesan dari mana datengnja Itoe soe
wara tangisan. Tida antara lama kamoedian ia menampak 
di tengahnja soengei ada api kelak-kelik, ternjata ada 
satoe praoe besar jang djoestroe lagi brenti di si toe, 
sedang itoe soewara tangisan sekarang kadengeran 

terlebih njata dan datengnja dari dalem itoe praoe besar. 
In- tiong-ho lanras dajoeng sendiri itoe praoe mende
katin pada itoe pré10e besar . 

.. Akoe soeda balesken kaoe poen ja sakit hati jang 
mengenaken kaoe poenja saroemah tangga," kadengeran 
satoe soewara keras dari dalem iroe praoe besar, .. tapi 
sama sekali ka oe tida merasa bersoekoer dan sabaliknla 
soeda menoelak akoe poenja kahendakan. Dengen 
teroes terang akoe kasi taoe pada'moe, akoe Lie Houw 
di kalangan kang-ouw boekannja saorang jang boleh 
diboewat permaenan. Maka kaloe sekarang ka oe maoe 
menoeroetin akoe poenja kahendakan, soeda tentoe 
sadja akoe aken perlakoeken kaoe sabagi satoe moes
tika dan djantoeng hati; tapi kaloe ka oe teroes 
bantahan, djangan kataken akoe kedjem, pasti sekali 
akoe aken boenoe mati pada'moe hing ga mendjadi 
setan jang tida mempoenjai kapala." 

- Itoe waktoe In-tiong-ho poenja praoe ketjil soeda 
menempel pada ieoe praoe besar hingga itoe semoewa 
omongan telah dapet didenger saänceronja dengen 
terang. 

In-tiong-ho dalem hatinja mem aki : .. Ini kaloe 
boekannja satoe badjak di soengei tentoelah satoe 
pendjahat Jang soeka merampas orang prampoewan 
dan sekarang ia djoestroe maoe perkosa kahormatannja 
itoe prampoewan jang ia rampas." 8ambil berpikir ia 
soeda tarik kaloewar iapoenja golok jang meng ki lap 
dan dengen enteng ia berlompat naek ka atas itoe 
praoe besar. Lie Houw jang tadinja tjoema memper
hatiken sadja pada lapoenja kor ban sama sekali tida 
mengetahoei ada satoe praoe ketjil jang ditempelken 
pada praoenja. dan itoe waktoe ia rasaken praoenja 
bergerak-gerak sedikit hingga ia mendoega tentoelah 
ada orartg jang tel ah berlompat naek ka atas praoenja. 

laloe ia menjekal goloknja dan berlompat kaloewar 
kamarnja praoe. Sasampenja di loewar lantas ia me
nam pak ada satoe anak moeda tjakap djoestroe lagi 
berdlri di kapalania praoe. 

.. He, manoesia c;l.Hi mana soeda begitoe brani 
dateng ka sini boewat menganterken djiwa?" berseroe 
ia dengen keras. 

Berbareng dengen itoe ia toesoekin oedjoeng 
goloknja pad a ln-tiong-ho, siapa dengen tjepat tangkis 
sa ma iapoenja golok, berbareny dengen ieoe ia merJja
poe sama kakinja hingga Lie Houw te roes roeboe ka 
atas papan deck dan ln-tiong-ho laloe goenaken sabe
lah kakinia mengindjek itoe pendjahat poen ja dada 
hingga tida bisa berkoetik. 

_~""±t -

"He bangsat! siapa kaoe poenja nama 7' menjen . 
tak ia dengen bengis ... Sedang itoe orang prampoewan 
el! dalem kamar praoe orang dari mana 7 Hajo , kaoe 
moesti lekas kas i katerangan jany sadjelasnja." 

"Akoe bernama Lie Houw, dan mendjadi sala
satoe dari kawanan badjak jang melakoeken pemba
djakan di sapandjangnja ini soengei Yangtjoe," kata 
itoe pendjahat dengen soewara marendah. "Tapi akoe 
di kalangan kang-ouw mengarti djoega ten tang ka
patoetan. Sedang toewan ini ada satoe orang gaga 
dalem kalangan kang-ouw, maka sangat diharep soeka 
memandang tentang tah perhoeboengan dari kawan 
sadjabat aken memberi ampoen pada'koe." 

"ltoelah ada perkara gampang, asal sadja kaoe 
ma oe bitjara dengen teroes terang," kata In- tiong-ho 
sambil tertawa, "Kaoe moesti kasi taoe itoe orarig 
prampoewan di dalem kamar praoe, orang mana dan 
siapa, dari mana kaoe soeda dapet rampas padanja 7" 

"ltoe prampoewan ada poetrinja tihoe dari Tektjioe 
jang doeloean," manerangken Lie Houw. "Dari sebab 
ajahnja brenti dari djabatannja laloe membawa iapoe
nja saäntero koelawarga dengen menjewa satoe praoe 
boewat balik poelang ka iapoenja tempat kalahiran. 
Djoeragan dari itoe praoe jang disewa bernama Thio 
Mo Liong, jang djoega ada sala-satoe dari kita orang. 
Oleh kerna Thio Mo Liong hat tihoe ada membawa 
banjak harta dan barang permata, sedang itoe Siotjia 
poen parasnja sangat eilok lantas sadja timboel iapoenja 
pikiran djahat, tjoema 1,IOtaran ia takoet itoe ambtenaar 
ada membawa banjak orang maka ia tida brani lantas 
toeroen tangan. Begitoelah ia soeda djandjiken akoe 
soepaja dateng membantoei. Koetika itoe praoe sampe 
di tengah soenge! lantas boenoe mati itoe tihoe 
bersama saäntero koelawarganja jang berdjoembla 
bebrapa belas orang, satoe poen tlda ada jang dikasi 
tinggal hidoep, salaennja ini Si'?tjia satoe orang. Tapi 
tida njana Thio Mo Liong ada saorang jang tida me
ngarti atoeran, ia maoe kangkangin sendiri semoea harta 

berikoet djoega itoe nona manis, sedang apa jang ia 
maoe kasiken pada'koe tjoema sabagian ketjil sadja, 
hingga soeda membikin akoe djadi goesar dan boenoe 
mati padanja berikoet djoega iapoenja doewa penggawe. 
Itoe waktoe itoe Siotjia lantaran meliat iapoenja saroemah 
tangga semoewa telah diboenoe mati. roepanja djadi 
nekat dan berlari kaloewar daTi kamar praoe dan teroes 
tjeboerken diri ka dalem soengei , tapi beroentoeng 
den gen tjepat akoe telah menoeloengin padanja. Akoe 
pikir itoe Siotjia saäntero familienja telah binasa hingga 
ia tida mempoenjai lagi koelawarga pada siapa ia boleh 
berJindoeng, sedang akoe poen belon mempoenjal istri 
laloe bermoefaketan sama ianja boewat mendjadi soe
wami istri; tapi akoe sama sekali tida perna perkosa 
padanja." 

FATSAL XLI. 
.. Sabetoelnja lantaran kaoe soeda bitjara dengen 

teroes terang, akoe boleh kasi ampoen pada'moe," kata 
In-tiong-ho ., tapi kaoe poen toeroet berdosa dalem 
perkara memboenoe itoe tihoe saroemah tangga, dan 
kaloe boekannja ka oe jang membantoe nistjaja Thio Mo 
Liong poen tida bisa memboenoe marika itoe. Oleh 
kern a itoe djoega, kaoe moesti mendapat hoekoeman 
jang satoe roepa sabagimana Thio Mo Liong." 

Sambil berkata begitoe ia angkat goloknja disabet
ken pada batang lehernja Lie Houw hingga mendjadi 
koetoeng, sedang majit dan kapalanja semoewa dilem
parken ka dalem soengei. Sasoedanja itoe, baroelah ia 
bertindak ma soek ka dalem itoe kamar praoe. Ternjata 
itoe Siotjia dari tihoe kaki tangannja diringkoes dan 
ditaro di atas satoe pembaringan. In- tiong-ho laloe 
goenaken goloknja bikin poetoes tam bang jang digoe
naken meringkoes pada itoe gadis. 

"Akoe harep Siotjia djangan djadi kaget," kata ia 

pada itoe gadis. "Akoe boekan orang djahat hanja 
dateng ka sini boewat menoeloengin pada Siotjia. 
Sedang itoe badjak akoe soeda boen oe mati. Kaloe 
soeka akoe maoe menanjaken Siotjia poenja she, nama 
dan tempat tinggal, sedang dalem Siotjia poenja roemah 
apatah masi ada mempoenja familie atawa tida. Itoe 
semoea akoe harep Siotjia soeka kasi katerangan dengen 
sadjelasnja, soepaja akoe bisa berdaja boewat mengan
terken Siotjia poelang ka roemah." 

Itoe gadis menoeroenken aer mata dan berkata: 
"Akoe she Sie-kwan dan bernama Say Hwa, sedang 
akoe poenla ajah bernama Sie-kwan Lim, dan akoe 
poenja iboc The-sie. Kita poenja tempat kalahiran di 
district Thianpeng dalem bilangan Soetjoan. Akoe sadari 
ketjil mengikoetin ajahkoe jang mamegang djabatan di 
la en tempat. Dari sebab akoe poenja ajah soeda ber
oemoer toewa, laloe minta bren ti dari djabatannja dan 
maoe balik poelang ka tempat kalahirannja. Tapi tida 
njana soeda diboenoe mati saänteronja oleh itoe kawanan 
pendjahat dan kasi tinggal akoe sendirian. Sekarang 
akoe soeda tida mempoenjai lag i laen familie dan tida 
mempoenjai roemah boeat poelang, maka akoe ras a 
lebih baek mati sadja soepaja mendjadi beres dan tida 
memoesingken ." 

Sahabisnja berkata begitoe kombali ia menangis 
sasenggoekan tida brentinja. 

"Siotjia, dari sebab kaoe poenja kaädahan begitoe 
roepa," memboedjoekin In-tiong-ho, "biar poen kaoe 
bersedih poen tidd ada goenanja. Kaloe sadja di Siotjia 
poenja roemah masi ada mempoenjai familie boleh kasi 
ta oe sadja pada'koe ag ar akoe bisa menganterken Siotjia 
poelang." 

,,01 roemah'koe di mana ada mempoenjai lagi fa
milie 7" kata Sie-kwan Say Hwa. "Lantaran akoe ada 

saorang jang mendjadi besar di loewaran. taro kata ada 
djoega biar poen bertem oe tida nantl bisa kenal. Akoe 
tjoema ada mempoenjai satoe paman dari fihak iboe lang 
bernama The Ngo Loen dan mamegang djabaran dl 
Kitlim; tapi soeda bebrapa taon lamanja tida raoe bikin 
perhoeboengan soerat hingga tida raoe aparah ia masi 
berada .di sana atawa tida." . 

In-tiong-ho berpikir sabentaran' kamoedian berkata 
lagi pada itoe gadis: "Kal oe begitoe Siotjia boleh 
mengikoet sadja pada'koe boewat dianterken pergi ka 
Kitlim dan mentjari paria Siotjia poen ja paman. Belon 
taoe Siotjia poenja pikiran bagimana 1" 

Sie- kwan Say Hwa koerika mendenger itoe omongan 
toendoekin kapalanja dan tida berkata satoe apa. 

.. Siotjia boleh senangin sadja hari." kata In- tiong
ho. ..Akoe In-tiong-ho boekannja bangsa manoesia 
binatang. dan kaloe Siotjia mengikoet pada'koe. biar 
bagimana djoega akoe tanggoeng tida nanti membikin 
Siotjia mendapat soesa apa-apa. Kaloe sadja Siotjia 
merasa ki koek lantaran perbedahan lelaki dan pram
poewan. tapi kaloe sadja hati kita lempang dan sa
djoedjoernja, kanapa djoega moesti begitoe berkoekoe 
sama kaädahan lahir 1" 

Sie-kwan Say Hwa koetika mendenger In-tiong-ho 
poen ja omongan jang begitoe djoedjoer dan Hat lapoenja 
roman jang begitoe gaga dan djemi. ia lantas merasa 
jang itoe pamoeda boekannja saorang djahat. maka iroe 
waktoe djoega ia meloeloesken. In- tiong-ho laloe ber
diri di kapala praoe dan seroehi iapoenja toekang 
praoe dan soeroean ia dajoeng praoenja mendekatin 
pada itoe praoe badjak. Tatkala itoe praoe ketjil soeda 
menempel sa ma itoe praoe badjak In-tiong-ho lantas 
kempit S;e-kwan Say Hwa dan berlompat toeroen ka 
itoe praoe ketji\. Moelai dari itoe waktoe In-tiong-ho 

dellgen berkandaran Hoe praoe membawa Sie- kwan 
Say Hwa menoedjoe ka Kitlim boewat mentjari Hoe 
gadis poenja paman. 

Sie-kwan Say liwa ada satoe gadis 'jang mem
poenjai koelit poeti bresih. potongan badannja mon
tok dan boto, sedang In-tionll-ho poen ada satoe 
lelaki tjakep, tapl sapandjang di perdjalanan biar poen 
iaorang sama-sama makan dan tidoer, toch teroes ia
orang berlakoe sopan dan sabagi sa toe pasang soedara 
dari satoe kandoengan, sedikit poen iaorang tida 
oendjoek tingka lakoe jang genit dan koerang pantas. 
Saban waktoe lagi doedoek praoe atawa poen berdjalan 
di darat iaorang mengobrol dalem hal-hal jang baek 
dan menjenangken hingg<l iaorang tida merasa kasepian. 
Malah di waktoe menganggoer selarnanja In- tiong-ho 
adjarin Sie- kwan Say Hwa tentang ilmoe silat dan 
kasi mengarti selak-seloeknja tentang boegee. Soenggoe 
heran sekali. blar poen Sie-kwan Say Hwa ada sa toe 
ga dis jang terlahir di dalem satoe koelawarga orang 
berpangkat dan soeda perna mejakinken ilmoe soerat, 
toch dalem peladjaran ilmoe soerat ia tida begitoe 
radjin dan tida maoe beladjar den gen soenggoe-soeng
goe. Tapi sekarang koetika oleh In-tiong-ho diadiarin 
ilmoe silat sabaliknja ia maoe memperhatiken dengen 
soenggoe-soenggoe dan jakinken dengen sangat radjin. 

Tatkala iaorang sampe di provincie Kitlim (Helaas I 
sekarang boekan daerah Tiongkok lagi, hanja soeda 
mendjadi satoe bagian dari Manchukuo alias Boantjioe
kok, bonekanja Djepang Corr) biar poen iaorang tjari 
sana sini. tapi pamannja Sie-kwan Say Hwa tida djoega 
bisa dikatemoeken. 

. Sekarang dari sebab kaoe poenja paman tida bisa 
ditjari katemoe," kata In-tiong-ho, "maka kaloe me
noeroet akoe poenja pendapetan biar poen Hianmoay 

mentjari di saloeroe negr! poen tida ada goenanja. 
Oleh kema itoe djoega. bila menoeroet gieheng (engko 
jang bodo) poenja pikiran lebih baek mengikoet te roes 
pada gieheng boewat mejakinken ilmoe silat hingga 
kamoedian bisd menindes pad a orang ·orang djahac dan 
menoeloeng pada orang-orang jang baek, lakoeken 
satoe pakerdjahan besar jang' mengagoemken, dengen 
begitoe baroelah kita hidoep di dalem doenia boekannja 
pertjoema. Akoe liat I-lianmoay ada mempoenjai otak 
pinter dan hati jang adil serta angat, soeka sekali me
noeloeng orang poenja kasoekeran. Itoelah djoestroe 
ada orang jang sa toe haloean sama kita. Akoe rasa 
tentoe se kali Hianmoay bisa satoedjoe sama pikiran
'koe itoe." 

Sie·kwan Say Hwa sadari lama soeda merasa 
taloek sama In-tiong-ho poenja perboewatan, pandang 
ia itoe sabagi satoe lelaki loewar biasa, hingga kaloe 
ia mengikoet teroes padanla pasti tida mendjadi ka
koewatiran satoe apa. Salaennja itoe ia sendiri memang 
soeda tida mem poen ja i roemah tang ga ka mana ia bisa 
poelang, maka katjoewali In- tiong· ho di mana lagi ia 
maoe tjari sa toe kawan jang bisa menjinta padanja 
sabagi satoe soedara 7 Oleh kema itoe djoega, dengen 
lantas ia menjataken satoedjoe. 

Begitoelah iaorang teroes menoedJoe ka bilanyan 
provincie Hongthian. Pada soeatoe hari iaorang ber
djalan sampe di atasnja satoe goenoeng. koenjoeng
koenjoeng iaorang menampak dari dalem satoe rimba 
ada melongok kaloewar saroe orang sabagi djoega lagi 
meliat apa-apa. tapi sabegitoe lekas meliat pada iaorang 
berdoewa lantas sadja bahkin badannja dan lari masoek 
ka dalem rimba. In-tiong-ho pikir ini orang ten
toe boekanja bangsa baek-baek. oleh kema berpikir 
begitoe lantas sadja ia dan Sie-kwan Say Hwa mem-

651 

, . 

boeroe masoek ka dalem itoe rimba. tapi sasampenja 
iaorang tida menampak bajangannja barang satoe 
manoesia • 

.. Itoe orang sasoenggoenja bisa berlari tjepat sekali," 
pik!r In-tiong-ho dalem hati. .. Biarken sadJa ia lari pergi." 

Begitoelah ia ber5ama Sie-kwan Say Hwa kombali 
kabewar dar! dalem ieoe rimba; tapi sasampenja di 
loewar r!mba kombali ia menampak pada itoe orang, 
dan sekarang temjata kapalanja goendoel dan ada sa toe 
hweeshio. lagi berlari-Iari dengen tjepat ka djoeroesan 
depan. Oleh kerna itoe djoega, In-tiong-ho dan Sie
kwan Say Hwa kombali mengedjar padanja. Tapi 
dalem sakedjapan mata sadja itoe hweeshio soeda linjap 
lilgi dari pemandangan. 

-

Tapi koetika iaorang lag i merasa heran dan 
gegetoen koenjoeng-koenjoeng !aorang denger dl sa
belah blakang ada soewara o1'ang tertawa bergelak-gelak. 
Koetika In-tlong-ho dan Sie-kwan Say Hwa menoleh 

652 



ka blakang dan liat, ternjata iaorang soeda mengedjar 
kaliwatan hingga ieoe hweeshio sabaliknja katinggalan 
dl blakang kira limapoeloe tindakan djaoenja. Tapi 
dalem sakedjapan mata sadja kombali itoe hweeshio soeda 
linjap lagi dari pemandangan. Hal itoe soeda mem
bikin itoe doewa orang djadi merasa sangat tjoeriga. 

"Hianmoay, apatah kaoe liat 7" kata Jn-tiong·ho 
pada Sie-kwan Say Hwa. "Itoe hweeshio sabetoelnja 
ada manoesia atawa setan 7 Oleh kerna iapoenja gèrakan 
begitoe roepa akoe sabaliknja djadi bingoeng dan tida 
mengarti." 

"Akoe poen tida taoe apatah ia ada satoe manoesia 
atawa setan," saoet Sie-kwan Say Hwa. "Apabila ia 
ada satoe setan, masatah siang hari kita soeda kate
moeken setan 7" 

Lantaran iaorang tida bisa dapetken soeatoe dja
waban jang memoewasken laloe iaorang berdjalan lagi 
sampe bebrapa lamanja dan baroe iaorang sampe di 
soeatoe desa ket jiJ. Itoe waktoe matahari soeda silem 
dan langit poen dengen pelahan mendjadi gelap. 
Jaorang liat di itoe desa ada satoe roemah makan 
jang memake merk Tjip-hian-Io-tiam. Laloe iaorang 
masoek ka dalem itoe roemah makan. Oleh kerna ia
orang soeda merasa lapar lantas panggil djongos dan 
minta disediaken makanan dan arak. Koetika iaorang 
lagi berdoedoek makan mendadak di moeloet pintoenja 
itoe roemah makan kadengeran ada soewara orang jang 
lagi bitjara kamoedian bertindak ma soek satoe orang 
hingga soeda membikin itoe doewa orang jang lag! 
makan djadi kaget dan melongo, kerna itoe orang 
jang baroe masoek boekan laen dari itoe hweeshio 
jang tadi iaorang kedjer di ieoe ri mba tapi tida bisa 
kasoesoel. In-tiong· ho lantaran masi belon taoe pasti 
apatah itoe hweeshio ada saorang ba ek atawa poen 

djahat, maka ia tinggal diam sadj~ sebab ia ~aoe tilik 
doeloe dengen terliti bagimana ltoe hweeshlo poenja 
tingka lakoe. 

Itoe hweeshio masoek ka dalem satoe kamar, dan 
tida antara lama kamoedian kadengeran ia berseroe tida 
brentinja minta makanan dan minoeman. In-tion~-~o 
berbangkit dari tempat doedoeknja dan pergl mengmtlp 
di renggangan pintoe kamarnja itoe orang pertapahan, 
ternjata di atasnja satoe medja di dalem kamar a~a 
ditaro sa toe boengkoesan ketji!. dan itoe hweeshlO 
sambil minoem arak sambil memboeka boengkoesan 
terseboet, ternjata di dalemnja terisi barang jang ber
warna koening. dan oleh itoe hweeshio diitoeng sapo
tong dengen sapotong, sedang moeloetnja menggrendeng 
sendirinja: "lni satoe boengkoesan mas ada sampe 
tjoekoep boewat akoe pake sakoetika lamanja." 

In-tiong-ho boeroe-boeroe berlaloe dari itoe pintoe 
kamar dan teroesken iapoenja makan jang belon selese. 
Tatkala ia dan kawannJa soeda abis makan laloe ia 
berkata pada kawannja: "Hianmoay, kaoe boleh pergl 
masoek tidoer doeloean, sebab akoe liat tingka lakoenja 
itoe hweeshlo sasoenggoenja ada sangat aneh dan 
mengandoeng resia hing ga akoe doega kaloe ia boe
kannja satoe perampok besar tentoelah saorang jang 
berilmoe tinggi. Nanti kaloe soeda djaoe malem akoe 
maoe pergi intip lagi iapoenja gerakan." . 

Sie-kwan Say Hwa manggoetken kapala sabagi 
tanda satoedjoe kamoedian ia masoek ka dalem kamar 
dan teroes rebahan dengen tida memboeka lagi pakean. 
In-tiong-ho laloe toetoepken pintoenja itoe kamar dari 
dalem kamoedian dengen pelahan ia memboeka djendela 
dan te roes berIompat kaloewar. Ia menjamperin ka 
depan djendela kamarnja ieoe hweeshio dan goenaken 
iapoenja oedjoeng lida jang basa boewat bikin lobang 

ketjil pada kertasnja djendela. Tapi ternjata di sabelah 
dalem ada begitoe gelap goelita, satoe apa poen tida 
bisa kaliatan. Laloe ia pasang koeping boewat mende
ngerin ternjata ada soewal'a orang jang lag! mengge
ros hingga In-tiong -ho mendoega tentoelah itoe hweeshio 
soeda tidoer, dan ia poen tida maoe mengganggoe 
padanja, laloe ia berlompat naek ka atas genteng roemah 
dan meliat ka segala djoeroesal1 sampe bebrapa saät 
lamanja. Ternjata di sakiternja itoe tempat ada begitoe 
soenji dan tida satoe apa jang kadengeran. laloe ia 
berlompat toeroen lagi ka moeka boem! dan balik 
kom bali ka depan kamarnja. Sasampenja di depan 
djendela kamarnja ia angsoel'ken sabelah tangannja 
menoelak daon djendela. dengen terprandjat ia men
dapat kanjatahan soeda dikoentjiken dari sabelah dalem 
den gen keras. 

"He. apatah baroesan Moaymoay soeda bangoen 
dan koentjiken ini djendela 7" menanja ia dalem hatl 
sendiri. "Tapi ia taoe jang akoe lagi kaloewar. biar 
bagimana djoega pasti sekali ia tida aken berboewat 
begitoe," 

Satelah berpikir demikian laloe ia goenaken oedjoeng 
goloknja boewat mengorek itoe djendela. tapi ternjata 
tida bisa. lal oe lIlenjamperin ka depan pintoe. bermoela 
ia toelak sama tangannja. tapi masi terkoentji dari dalem. 
laloe ia mengetok doewa kali sambil memanggil. tapi 
tida ada penjaoetan dari dalem hingga soeda rnembikin 
In-tiong-ho djadt sangat djenykel. dengen tida berpikir 
pandjang lagi lantas sadja ia goenaken goloknja diboewat 
mendengkek pada icoe djendela. Ttoelah ada mendjadi 
iapoenja samatjem kabiasahan kaloe di waktoe maoe 
ma soek ka dalem laen orang poenja roemah boewat 
melakoeken iapoenja pakerdjahan. hingga tida perdoeli 
djendela lang bagimana kekernji'l. selamanja den gen 

gampang sadja bisa terboeka; tapi tida njana itoe 
djendela bi ar poen ia dengkek sakeras-kerasnja. sedikit 
poen tida bisa bergeming. Sekarang baroelah In-tiong
ho dalem hatinja djadi merasa kaget. laloe ia berlompat 
naek kombali ka atas genteng roemah boewat meliat 
ka segala djoeroesan. Djoestroe pada itoe waktoe. men
dadak ia denger ada soewara orang tertawa bergelak
gelak sabagi djoega kaloewar dari dalem kamarnja itoe 
hweeshio. 

In-tiong-ho dengen satjepatnja berlompat toeroen 
ka moeka boemi dan mengintip lagi di djendela kamar
nja itoe hweeshio. tapi ternjata masi teroes berada 
dalem kaädahan gelap goelita. laloe ia dengkek dan 
boeka itoe daon djendela dan dengen pelahan berlompat 
masoek ka dalem itoe kamar. Mendadak ia denger di 
aeas pembaringan ada soewara orang batok. tapi ternjata 
ada soewaranja saorang prampoewan. hingga dalem 
hatinja In-tiong-ho berpikir: .. Tentoelah itoe hweeshio 
bangsae soeda kerem saorang prampoewan dalem ka~ 
marnja dan lagi melakoeken perboewatan jang tida 
sanoenoe." 

Sembari berpikir begitoe ia mengoesoet menjam
perin pada itoe pembaringan dan dalem kagelapan ia 
menjekal pada sa toe badan jang lag! rebah di atas 
pembaringan. tapi dalem saät ieoe djoega lantas kade
ngeran satoe 'soewara berseroe : "Aja '" Kamoedian kade
ngeran itoe orang berseroe lagi: .. Twako. ada bangsat '" 

Mendenger itoe omongan soeda membikin In
tiong-ho djadi sangat terkedjoet. sebab itoelah soewa
ranja Sie-kwan Say Hwa I Dengen tjepat ia lepasken 
tangannja jang men jek al dan dengen pelahan ia berkata: 
.. Moay· moay. djangan bikin ribC?et. ini akoe," 

Sie-kwan Say Hwa dalem Saät itoe djoega lantas 
bangoen berdoedoek di atas randjang dan dengen 

soewara keren ia berkata: "Twako, begini waktoe kaoe 
boekannja tidoer, tapi sabaliknja maen . raba ra ba orang 
poerija badan, itoelah sasoenggoenja tida mengindahken 
k~e poenja kahormatan diri sendiri," 

. "Akoe harep Moay-moay djangan djadi sala me
ngarti dan goesar pada'koe," kata ln-tiang-ho, "Akoe 
c!ateng ka sini boewat ment ja ri itoe hweeshio, soenggoe 
h\ran sekali tjara bagimana Moay-moay sekarang bisa 
tidoer di dalem kamarnja itoe hweeshio." 

"Ah I itoelah omongan apa 7" berseroe Sie-kwan 
Say Hwa dengen goesar. "Akoe terang-terang lagi 
tidoer di atas akoe poenja pembaringan sendiri, tjara 
bagimana kaoe bilang akoe soeda tidoer di dalem 
kamarnja itoe hweeshio 7 Apatah kaoe lagi mengigo 7', 

"Sama sekali boekannja begitoe," kata In· tiong-ho 
dan sateroesnja ia toetoerken apa jang baroesan ia 
soeda alamken. Bermoela Sie-kwan Say Hwa bertjoe
riga dan tida maoe pertjaja, tapi blakangan sasoedanja 
itoe doewa orang memboeka pintoe dan liat, baroelah 
Sie-.kwan Say Hwa mendapet kanjatahan jang memang 
dengen sasoenggoenja ia lagi tidoer di dalem kamarnja 
itoe hweeshio, Soeda tentoe sadja iaorang djadi sangat 
heran dan tida mengarti mengapa bisa djadi begitoe. 
Tapi dari sebab itoe kamar jang marika pake sekarang 
soeda dikoentjiken dari s'abelah dalem dengen apa 
boleh boewat iaorang ma soek lagi ka dalem itoe kamar 
dan dikoentjiken. In ·tlong-ho taoe jang itoe hweeshio 
tentoe ada saorang loewar biasa, tapi ia masi belon 
bisa mendoega apa sebabnja itoe hweeshio soeda maen 
gila sama iaorang, laloe ia berkat;J pada Sie kwan Say 
Hwa: "Akoe rasa ini malem tentoe bakal ada terdjadl 
perkara apa-apa jang tida sabagimana moestinja Kaoe 
boleh mengoempat di blakangnja randjang, sedang, 
akoe maoe menoenggoe di sampingnja dengen mem-

bekal golok telandjang." 
Sie-kwan Say Hwa lantas menoeroet sabagir~ana 

omongannja In-tiong-ho, sedang ia itoe d~ngen menJekal 
keras gagang goloknja menoenggoe sambtl berdjongkok. 
Tida antara lama kamoedian kaliatan di sabelah loewar
nja djendela ada saroe bajangan item jang berklebat, 
dan itoe djendela lantas terboeka dan berbareng denge~ 
itoe kaliatan satoe orang berlompat masoek. Dar~ 
bawahnja sinar bintang-bintang dan, remb~elan, dart 
dalem itoe kamar jang gelap orang blsa meltat dengen 
njata ka loewar. Ternjata itoe orang j,ang berlompat ma
soek boekannja itoe hweeshio, sabagtmana lebth doel oe 
soeda didoega, hanja ada saorang lelaki djangkoeng 
koeroes dan dalem tangannja mall1egang satoe pedang 
ter hoe noes. 

Koenjoeng-koenioeng itoe orang menja~lperin ka 
de pan randjang dan te roes batjokin pedangnJa dengen 

keras, tapi soeda tentoe cjoema mengenaken sadja 
pada kasoer dan selimoet kapas. Itoe orang koecika 
mendapet kanjatahan ia soeda mem bat jok boekan pada 
apa jang ia maksoedken dengen katjepatan sabagi djoega 
sa toe boeroeng walet ia berlompat kaloewar lagi dari 
djendela. Soeda tentoe sadja In-tiong-ho tida maoe 
biarken sadja ia merat laloe mengedjar kaloewar hingga 
itoe doewa orang lantas bertaroeng di atas genteng 
roemah. Itoe waktoe tjoema kaliatan sadja sinarnja golok 
dan pedang jang berkredepan dan bergerak menlamber 
ka sana sini serta beradoe satoe sa ma laen hingga djadi 
berboenji den gen rame sekali. 

Tapi satelah bertem poer sakean lamanja den gen 
pelahan In-tiong-ho djadi terdesak oleh lawanannja, 
samingkin lama ia samingkin kateter. Djoestroe pada 
wak toe kaädahan sangat berbahaja, mendadak kadengeran 
di atas genteng roemah di satoe podjokan ada soewara 
orang berkata: "He, manoesia jang trapoenja maloe, 
ilmoe kapandean jang samatjem itoe poen maoe dateng 
ka sin i melakoeken perampokan 7" 

Ampir berbareng dengen oetjapannja jang paling 
blakang lantas moentjoel satoe hweeshio, satoe kali ia 
angsoerken sabelah tangannja ia djewer koepingnja itoe 
lelaki djangkoeng koeroes dan teroes dibantingken ka 
bawah. In-tiong-ho poen mengikoetin herlompat toeroen 
ka moeka boemi dan den gen satoe kali bat jok ia boenoe 
mati pada itoe orang. Sedang itoe hweeshio poen 
toeroet berlompat toeroen dan menanja: .,Apatah itoe 
bangsat tida bisa melariken diri 7" 

Sahabisnja berkata begitoe kom bali ia tertawa ber
gelak-gelak. In-tiong-ho itoe waktoe lantas berloetoet 
di hadepannja itoe hweeshio dan berkata : "Soehoe ada 
satoe orang loewar biasa jang beril moe tinggi, tapi 
moerid jang bermata lamoer telah berlakoe koerang 

adjar pada Soehoe. Hdrep sadja soeka diberi maäf." 
Itoe hweeshio gerakin slibelah tangannja sambil 

berkaca: ,,Kaoe boleh berbangkit sadja. Akoe ada 
saorang jang paling takoet sama segala oepatjara jang 
koson~ melongpong," 

In-tiong-ho lantas berbangkit dan laloe menanjaken 
ieoe hweeshio poen ja she dan nama, di mana iapoenja 
tempat tinggal. 

"Akoe ada Thian Thong Hweeshio dari Koen
loensan," kata itoe hweeshio. "Koetika kaoe orang 
brangkat dari Kitlim ka sini akoe teroes mengoentit pada 
kaoe orang hingga akoe bisa mendapat kanjatahan jang 
kaoe orang berdoewa ada sapasang lelaki dan pram
poewan sopan dan djoedjoer, biar poen teroes bikin 
perdjalanan berdoewahan sadja, tapi kaoe orang tida 
meliwatin garis kapantesan. Itoelah sasoenggoenja ada 
perboewatan jang haroes diïndahken dan dikagoemin. 
Ttda njana itoe bangsat matanja boeta dan soeda 
maoein akoe poen ja mas jang berada dalem boengkoesan. 
Koetika akoe mengoentit pada kaoe orang dan me
nginep di dalem ini hotel, ia poen menginep di sinL 
Baroesan akoe soeda goenaken akoe poenja sedikit 
ilmoe sihir, toekar kaoe orang poenja kamar dengen 
kamàr'koe Akoe soeda mendoega pasti jang kaoe 
orang poen ten roe aken bikin pendjagahan, berbareng 
dengen itoe akoe mêloe kasiken koecika boewat kaoe 
orang berhadepan sama satoe lawanan jang ilmoe ka
pandeannja lebih tinggi, maka akoe sengadja bersem
boeni di podjokannja genteng roemah, jang ternjata 
tida dapet diliat oleh kaoe orang. Blakangan akoe 
mendapet kanjatahan jang itoe pend)ahat dengen sa
soenggoenja iapoenja ilmoe kapandean ada lebih tinggi 
dari kaoe hingga kaoe dJadi kateter, baroelah akoe 
oendjoek moeka boewat membantoei pada'moe. Sekarang 

ka oe soeda boenoe mati padanja. Itoe pendjahat di
seboet Hoei-thian-yao-tjoe Sioe Djoe Hay, sa toe pe
rampok jang soeka melakoeken perampokan sendirian 
sadja. Ia soeda dapet liat akoe ada membawa mas dan 
barang-barang permata jang berharga bebrapa ratoes 
riboe tail perak lantas ia djadi timboel pikiran ingin 
dapetken itoe harta jang berdjoembla besar. Tjoema 
sajang sekali matanja sala }jat, pintjeng saorang pertapa
han di mana bisa mem poen ja i mas dan barang permata 
jang berharga mahal. sabetoelnja tida lebih satoe djoeba 
rombeng bersama iapoenja toema jang beratoes-ratoes 
djoemblanja." 

Sahabisnja berkata begitoe kom bali ia tertawa ber
gelak-gelak. In-tiong-ho dalem hatinja berpikir: "Akoe 
sendiri poen telah perna intip koetika ia berada di 
dalem kamar dan memboeka satoe boengkoesan ketjil 
jang isinja meloeloe mas potongan meng ki lap. Kaloe 
begitoe, tida lebih tjoema iapoenja ilmoe sihir sadja 
boewat memantjing pada ltoe rampok." 

Djoestroe pada wak toe ia lagi berpikir Thian 
Thong Hweeshio berkata padanja: "Sekarang djoestroe 
pad a waktoe masi malem kaoe boleh pergi boewang 
majitnja Sioe Djoe Hay. agar djangan sampe soeda 
slang aken membikin kaget dan takoet pada eigenaar 
dan tetamoe-tetamoenja Ini roemah makan." 

In-tiong-ho menjanggoepin dan teroes bawa majit
nja itoe pendjahat dan dibawa berlompat ka loewarnja 
pager tembok, tida antara lama kamoedian ia soeda 
balik kom bali. 

"Sekarang kaoe orang berdoewa maoe pergi ka 
mana 7" menanja Thian Thong pada In-tiong-ho. 

"Moerid memangnja ada saorang jang berglan
dangan di kalangan kang-ouw hingga tida ada mem
poenjai toedjoean jang tertentoe, Ol saoet In-tlong-ho. 

"Sedang Sie-kwan Siotjia poen ada saorang jatim 
piatoe dan tida mempoenjai roem ah tangga. Oleh kerna 
Hoe djoega, kHa berdoewa ada sapasang orang jang 
lag i bingoeng di antara tjagak bebrapa banjak djalanan 
dan tida taoe maoe pergi ka mana. Maka kaloe sadja 
Soehoe soedi menerima kita berd oe wa mendjadi moerid, 
kita bersedla boewat masoek mendjadi orang pertapahan." 

Thian Thong Hweeshio memangnja sangat indahken 
pada itoe doewa orang moeda, dan sekarang ia denger 
In-tiong- ho bilang soeka masoek mendjadi orang per
tapahan, soeda tentoe sadja hatinja merasa sangat 
girang. Jn-tiong-ho laloe pergi kasi taoe itoe oeroesan 
pada Sie-kwan Say Hwa, soeda tentoe sadja, Hoe gadis 
poen menjataken satoedjoe. Itoe waktoe djoega iaorang 
lantas mengangkat goeroe pada Thian Thong Hweeshio 
dan menglkoetin marika poenja goeroe pergi ka Koen
loensan, di mana iaorang den gen soenggoe-soenggoe 
hati dan tida tdkoet soeker mejakinken ilmoe ka pan
dean hingga bebrapa belas taon la man ja. Achir-achir 
iaorang semoewanja soeda bisa mejakinken ilmoe pedang 
resia jang sangat tinggi. Blakangan iaorang soeda perna 
pergi ka Tiang-pek-san. di mana iaorang telah boenoe 
mati satoe kawanan brandal koeda jang sangat djahat 
dan boewas. Begitoelah laloe iaorang mendiriken satoe 
gredja di Thian-touw-hong jang mendjadi satoe tjabang 
gredja dari Koen-loen-san. In-tiong-ho robah namanja 
djadi Liao Khong, sedang Sie-kwan Say Hwa djadi 
Biao Im Nih. Liao Khong berdiam di Hwan-thian-sie 
jang terdiri di bagian sabel ah depannja itoe goenoeng 
Tiang-pek-san, sedang Biao Jm tinggal di sa toe gredja 
Seng-bo-tian lang baroe didiriken di bagian blakangnja 
goenoeng terseboet. 01 eh kerl)a iaorang den gen ha ti 
soedjoet bertapa . hingga sama sekali tida ada mem
poenjai oeroesan penghidoepan jang menjoesaken. 

Pada satoe hari Liao Khong djoestroe balik podang 
dari Hongnia mengadep pada Siong Koen Siandjin dan 
djalan meliwatin kota Tjwantjioe. dan katernoeken Tian 
Sam jang disoeroe oleh Gouw A Koei memboewang 
majitnja Swat Kouw. Ia d~nger dalem itoe goeloengan 
tiker jang dibawa oleh Tian Sam ada soewaranja 
anak ketjil menangis dan sasambat pada emanja. 
Lantaran meliat sikepnja Tian Sam goegoep lantas sadja 
Liao Khong Hweeshio djadi bertjoeriga. Tapi ia 
tjoema sangka Tian Sam ada satoe tjoelik jang soeka 
mentjoelik anak-anak laloe ia berlompat menjamperin dan 
menjekal paddnja. Satelah ia mendenger Tian Sam poenja 
katerangan laloe dengen ÇJ0esar ia pergi ka roemahnja 
Gouw A Koei di Tjeng-tiok-kan-hang. 

FATSAL XLII. 
Sabagimana di atas soeda ditoetoerken, Liao Khong 

Hweeshio boen oe mati p'ada Gouw A Koei jang sangat 
kedjem. kamoedian ia bawa Swat Kouw balik poelang 
ka Thian-tol1w-hong. Sasampenja ia anterken itoe ának pa
da Biao lm boewat dipiara dan dirawat. Oleh Biao 
lm itoe anak dikasi nama Keng Tjoe. Blakangan pada 
sasoedanja itoe anak brangkat mendjadi besar, Biao lm 
lantas moelai adjarin berbagi-bagi matjem ilmoe si lat. Itoe 
anak. Keng Tjoe. sering kali menanjaken pada Biao lm 
siapa ia poen ja iboe dan ajah. 
. "Anak jang baek, kaoe tida mempoenjai iboe dan 
ajah." kata Biao Im. 

"Tapi mengapa akoe poenja sekalian soeheng dan 
soeree jang berada di sini banjakan ada mempoenjal iboe 
dan ajah, sedang akoe sendiri sabaliknja tida mem poe
njai 7" menanja lagi Keng Tjoe. "Masatah akoe dilahir
ken oleh langit dan boemi7" 

"Boekannja begitoe. anak," kata Biao lm, "Kaoe 
soeda temoe · sadja ada mempoen jai iboe dan a jah, 

tjoema sajang sekali sekarang soeda tida ada lagi dalem 
ini doenia," 

"Mengapa akoe poen ja iboe dan ajah soeda tida 
ada lag i dalem ini doenia 7" 

"Kaoe poenja iboe dan ajah soeda dibinasaken 
oleh moesoehnja. maka sadari wak toe ka oe masi menètè. 
kaoe soeda tida mempoenjai iboe dan ajah," 

Oleh kema Keng Tjoe memangnja ada satoe anak 
jang sangat pinter. mendenger itoe katerangan lantas 
menanja lagi pad a goeroenja : "Kaloe sadari waktoe akoe 
masi menècè soeda tida mempoenjai iboe dan ajah. 
abis tjara bagimana akoe bisa mendjadi besar seperti 
sekarang 7" 

"Bermoela kaoe dipiara oleh kaoe poenja baboe 
tètè hingga beroem oer doewa atawa tiga taan, kamoe
dian kaoe dibawa ka sini dan akoe j;mg piara pada'moe. 
Tjoema kasian sekali kaoe poenja baboe tèrè telah di
seksa oleh saorang djahat jang mendjadi soewaminja 
hingga mati . Tapl itoe lelaki kedjem soeda diboenoe 
mati oleh kaoe poen ja Soepek, dan ia djoegalah jang 
soeda bawa kaoe dateng ka sini." 

Mendenger itoe omongan Keng Tjoe lantas sadja 
menoeroenken aer mata dan teroes berloetoet di depan
nja .iapoenja goeroe. minra pad a sang goeroe soepaja 
soek a kasi taoe she dan namanja iapoenja iboe dan 
ajah berikoet djoega she dan namanja Hoe moesoe jang 
soeda boenoè matl pada kadoewa orang toewanja soepaja 
kamoedian ia aken bisa toeroen goenoeng boewat 
lakoeken pembalesan atas itoe saklt hati. 

Biao lm lantaran meliat moeridnja ada mempoenjai 
hati jang berbaktl dengen tlda merasa poen toeroet 
menoeroenken bebrapa tètès aer mata. 

"Anak, kaoe ini sasoenggoEmja ada satoe anak jang 
mempoenjal ha ti berbakti dan mempoenjai ambekan 

besar," kata ia. "Kaoe bol eh bangoen sadja, tentang 
she dan namanja kaoe poenja ajah dan iboe di hari 
kamoedian kaoe sendiri tentoe aken bisa itoe, sedang 
ten tang she dan namanja itoe orang jang telah boenoe 
mati kaoe poenja ajah dan iboe, sekarang akoe kasi 
taoe pada'moe poen tida ada goenanja. Kaoe perloe 
mejakinken sadjé't kaoe poen la ilmoe silat dengen soeng
goe-soenggoe hati, kamoedian kaloe kaoe poen ja ilmoe 
kapandean silat soeda dijakinken sampe di soeatoe wates 
jang tinggi dan kaoe poenja oe moer poen soeda djadi lebih 
besar, Hoe waktoe baroe akoe kasi taoe pada'moe dan 
kaoe boleh lantas pergi lakoek€n pembalesan. ' Tjoema 
sadja kaoe sendirian poen tida bisa pergi, hanja moesti 
ada saorang laen jang membantoei baroelah kaoe aken 
bisa berhatsil membales sakit hatinja ka oe poen ja ka
doewa orang toewa." 

Keng Tjoe koetika mendenger goeroenja berkata 
begitoe dengen apa boleh boewat tida menanjaken ke
terangan jang terlebih djaoe, hanja moela! dari itoe 
wak toe den gen soenggoe-soenggoe ha ti dan terleb!h 
keras dari doelcean ia mejakinken iapoenja ilmoe ka
pandean jang diadjarin oleh goeroenja hing ga ia soeda 
bisa mejakinken sampe di soewatoe wates jang ampir 
paling tinggi. 

Lantaran itoe djoega, koetika Gak Keng Tjhioe 
bertem poer sama ianja, itoe pamoeda kena dikalaken. 

Tatkala ia menganterken Gak Keng Tjhioe bahk 
poelang ka itoe tempat di mana lebih doeloe iaorang 
telah bertem poer, sabagimana doeloean soeda diloekisken, 
itoe gadis b"likin badannja dan teroes berlaloe. Se
dang Gak Keng T)hioe poen dengan sendirian balik 
poelang ka bagian depannja itoe goenoeng. Di sa pan
djang djalanan ia pikirken ten tang T)hio Keng Tjoe 
poenja ilmoe kapandean jang bagoes dan tinggi hingga 

ia djadi merasa maloe pada dirinja sendiri. Begitoelah 
sembari berpikir ia teroes berdjalan. Ja pikir djoega 
tentang itoe gadis poenja roman jang eilok dan potongan 
toeboe jang ketjil molek hingga ia merasa sangat 
tertarik. Djoestroe pada waktoe ia lagl lajangken piki. 
rannja mendadak 'satoe hweeshio ketjil mendatengin 
dari sabelah depan sambil berseroe: "Soeheng, kaoe 
telah pergi ka mana sampe begitoe lamanja 7 Soe
hoe menoenggoei pada'moe, kern a baroesan ia telah 
soeroean akoe memanggil pada'moe." 

Gak Keng Tjhioe lantas mengikoetin pada itoe 
hweeshio ketjil dan masoek ka dalem gredja dan te roes 
masoek ka dalem kamarnja kapala gredja mengadep pada 
Lia,? Khong dengen berloetoet, 

A 

"Kaoe telah pergi sabegltoe lamanja, apatah soeda 
dapetken kamadjoean apa-apa?" menanja Liao Khong 
sambil tertawa. 

"Moerid jang telah mendapet Soehoe poen ja pim
pinan," saoet Gak Keng Tjhioe sambil teroes berloetoet, 
"merasa bahoew" berbagi-bagi matjem ilmoe kapandean 
semoewanja soeda ada kê1madjoeannja, tjoema masi 
belon sampe di soeatoe wates jany paling tinggi, maka 
moerid sangat memoehoen soepaja · Soehoe soedi me
ngasi pengadjaran lagi." 

Liao Khong kasi prentah soepaja Gak Keng T)hioe 
berdiri. 

"Apatah ka oe soeda perna bertanding sama soetee 
dan soemoay jang tinggal di blakangnja ini goenoeng 7" 
menanja ia. ..Bagimana kasoedahannja, siapa jang 
beroleh kamenangan 7" -

Sabetoelnja Gak Keng T)hioe tida brani toetoerken 
bahoewa ia soeda bertanding sama Tjhio Keng Tjoe 
dan ia jang kena dikalaken, tapi sekarang ia denger 
goeroenja menanjaken begitoe roepa, dalem hatinja 
pikir, aparah iapoenja goeroe soeda mendapet raoe itoe 
oeroesan 7 Oleh kema ieoe djoega, ia djadi tida brani 
oempetken itoe hal; tjoema sadja pada wak toe ia maoe 
bitjara lebih doeloe iapoenja paras moeka berobah 
ll1endjadi merah. Blakangan dengen apa boleh boewat 
ia menahan maloe dan berkata: "Tadi koetika moerid 
lagi djalan-djalan di blakangnja ini goenoeng rel ah 
menampak ada doewa soetee Retjillagi berdiri di moeka 
aer sambil boewat maen aer dengen masing-masing goena
ken sapasang tahan kaj oe. Oleh kema moerid merasa sa
ngat kagoem meliat iaorang poenja ilmoe kapandean biar 
'poen marika poenja oe moer ma si begitoe moeda, men
dadak dari atas ada melajang satoe oeloeng- oeloeng 
besar, dan moerid soeda iseng dan timpoek pada itoe 
oeloeng · oeloeng hingga mendapat loeka. Itoe doewa 
soetee ketjil lantas sadja naek ka atas dan paksa moerid 
soepaja ganti itoe oeloeng· oeloeng hingga kita lantas 

djadi bertaroeng. Tapi sala-satoe antaranja moerid 
soeda tiam oeratnja hingga roeboe. Blakangan ada 
dateng lagi satoe soemoay dan bertanding sama moe-
rid ...... '1 

Bitjara sampe di sin i Gak Keng Tjhioe lantas me
randek dan tida teroesken iapoenja penoetoeran . 

.. Pada waktoe kê10e bertanding sama kaoe poenla 
soemoay si apa jang menang dan siapa jang kala 7" 
menanja Uao Khong. 

Gak Keng Tjhioe poenja moeka jang merah djadi 
samingkin bertamba hing ga sampe di iapoenja batang 
leher, tapi dengen apa bol eh boewat ia berkata: .. Akoe 

. jang kena dikalaken oleh ianja." 
Liao Khong lantas tertawa bergelak-gelak. 
.. Boekan sadja ia kàlaken pada'moe," kata ia, .. malah 

ia soeda oendang kaoe pergi ka itoe gredja Seng-bo
tian jang terdiri di ' atasnja Hoe blakang goenoeng." 

Gak Keng Tjhioe tida mendjawab hanja menoe
toepin moeloet sama sabel ah tangannja . 

.. Tatkala kaoe pergi ka gredja di sana kaoe poenja 
soesiok perlakoeken pada'moe bagimana 7" menanja lagi 
Liao Khong . 

.. Soesiok perlakoeken pad a moerid ba ek sekali," 
saoet Gak Keng Tjhioe . 

.. Apatah kaoe taoe mengapa ka oe poenja soesiok 
soeda perlakoeken pada'moe begitoe poenja baek 7" 
menanja lagi "Liao Khong . 

. .. Itoelah moerid tida taoe," kata Gak Keng TJhioe 
sambil golel)gken kapala . 

.. Kaloe kaoe tida taoe, biarlah akoe kasi katerangan 
pada'moe. ..Kaoe poenja soesiok makanja perlakoeken 
pada'moe begitoe baek lantaran ingin kaoe melakoeken 
soeatoe pakerdjahan. Ol eh kema kaoe ada satoe anak 
pintar, tjoba ka oe tebak pakerdjahan apa jang kaoe 



poenja soesiok ingin kaoe lakoeken 7" 
.. Moerid tida bisa tebak. Sangat dimoehoenken 

soepaja Soehoe sadja soeka mengasi katerangan pada 
moerid." 

Liao Khong itoe waktoe lantas mengelah napas. 
.. Kaoe poenja soemoay Tjhio Keng Tjoe ada mem

poenjai sa toe permoesoean jang sangat besar," kata ia, 
"tapi tida adé} orang jang bisa balesken. Pada bebrapa 
taon jang tel ah berselang ia soeda meratap minta idjin 

. pada kaoe poenja soesiok boewat toeroen goenoeng 
dan membales itoe sakit hati; tapi ka oe poen ja soesiok 
lantaran anggep oemoernja masi terlaloe moeda dan 
iapoenja i1moe kapandean silat poen masi belon sam
poerna, malah tida adél orang jang membantoei. maka 
tida idjinken ia pergi. Pada doéwa hari berselang kaoe 
poenja soesiok dateng pada'koe dan bilang bahoewa 
maoe ditjari saorang jan'g temenin kaoe poenja soemoay 
pergi. Itoe waktoe akoe soeda inget pada'moe dan 
njataken hal itoe pada kaoe poenja soesiok. Tapi kaoe 
poen ja soesiok bilang lebih doeloe kaoe orang moesti 
dikasi bertemoe soepaja bisa diliat dari flhaknja ilmoe 
kapandean si lat, apatah kaoe orang aken bisa bakerdja 
sama-sama atawa tida. sasoedanja itoe baroelah aken 
diambil katetapannja. Soenggoe kabetoelan sekali, kaoe 
soeda bertanding sama kaoe poen ja soemoay itoe. Dari 
sebab kaoe bel on perna mejakinken ilmoe menggoena
ken sendjata kanpangtoei, maka kaoe soeda ken a di
tangkep oleh kaoe poenja soemoay; tapi boekannja 
kaoe poenja ilmoe kapandean kal a sama ianja. Blakangan 
kaoe poenja soesiok soeroean ia mcngantarken kaoe 
balik poelang, ieoe poen dengen maksoed boewat men
tjoba apatah kaoe orang berdoewa poenja tabeat tjotjok 
atawa tida. Sabentar lag i kaoe poenja soesiok aken 
dateng ka sini, dan kaloe ia minta kaoe menemenin 

ka oe poenja soemoay pergi lakoeken pembalesan ia
poenja sakit hati apatah kaoe soeka meloeloesken 7" 

"Soehoe poenja prentah tjara bagimana moerid 
brani membanta," saoet Gak Keng Tjhioe. 

Liao Khong manggoetken kapala dan soeroean 
sang moerid moendoer. Tida antara lama kamoedian 
Biao Im soeda dateng dengen dlïringken oleh Tjhio 
Keng Tjoe. Iaorang bertem oe pada Liao Khong dan 
memberi hormat sabagimana lajiknja. TJhio Keng Tjoe 
sabegitoe lekas masoek ka dalem kamarnja Liao Khong 
Jantas sadja berloetoet dan mendjoera. Liao Khong 
mengangkat bangoen padanja sambiJ berkata: .. Anak, 
soeda bebrapa Jamanja akoe tida meliat pada'moe. se
karang ternjata soeda djadi samingkin besar dan eilok." 

Biao Im berdoedoek dan berkata pada Liao Khong: 
.. Soeheng poenja moerid Gak Keng Tjhioe, sama 
~eng-dji sasoenggoenja ada sangat satimpal. sedang 
laorang poenja ilmoe kapandean silat poen sangat tjo
tjok satoe dengen laen. Baroesan akoe soeda menanjaken 
pada Keng-dji dan ia menjataken bahoewa terhadep 
pada Gak soetiet ia sangat mengindahken. roepanja 
iaorang memang berdjodo, maka akoe minta soepaja 
Soeheng soeka soeroean padanja soepaja menemenin 
lÇeng-dji toeroen goenoeng." 

Liao Khong manggoetken kapala, kamoedian soe
roean orang pergi memanggil pada Gak Keng Tjhioe. 
Koetika Hoe pamoeda dateng lebih doeloe ia memberi 
horrnat pad a goeroenja. kamoedian pada iapoenja soe
siok dan memanggoet pada Tjbio Keng Tjoe. Laloe 
ia berdiri dr ' sa toe pinggiran. 

.. Apatah kaoe ta oe siapa namanja kaoe poenja 
ajab dan iboe7" menanja Liao Khong pada Tjhio 
Keng Tjoe. ' 

Tjhio Keng Tjoe dengen tjepet bèrloetoet dan 

mendjoera di atas djoebin dengen bertjoetjoeran aer 
mata sabagi oedjan. 

.. Sangat .dimoehoenke~. soepaja Soepek soedi mengasi 
taoe ten tang Itoe semoewa, kata ia dengen soewara sedih. 
. ..Kaoe poen ja ajah bernama Tjhio It Hoei , dan 
t~?gg~1 dl Ho.nghongtjoen dalem bilangan kota Tjwan
t)loe. kata Llao Khong. "Ia poen memangnja ada satoe 
achli silat jang sangat ternama. Sedang ka oe poenja 
iboe, Hok-sie. Pada bebrapa belas taon berselang kaoe 
poenja ajah. iboe dan saroemah tangga telah diboenoe 
mati oleh Hoen-b~an-Iong Ie Thong jang sekarang 
me~ake nama Ie TIl It. Apa sebabnja Ie Tli It boenoe 
matl kao.e poenja ~j~h. iboe dan saroemah tangga 7 lni 
hal pmtjeng sendm poen tida taoe doedoeknja. Pada 
~aktoe kaoe poenja ajah, iboe dan saroemah tangga 
dlboenoe, kabetoelan kaoe dibawa pergi oleh ka oe 
poenja baboe tètè, Song-sie. ka roemah soewaminja. 
maka . kaoe dan Song-sie terbebas dari itoe bahaja 
karnatlan. Blakangan kaoe poenja baboe-tètè Jantaran 
c;oeW~~inja mati dan sangat miskin hingga tida mem
poenlal penghldoepan, terpaksa ia menikah lagi sama 
sato~ kepala oppas politie jang bernama Gouw A Koei. 
Tapl dalem sedikit tempo sadja Song-sie mati lantaran 
perlakoean Gouw A Koei jang sangat kedjem. ia mati 
menggantoeng diri lantaran tida tahan diseksa. Itoe 
wak toe kaoe . baroe sadja beroemoer doewa atawa tig a 
taon, roepanla lantaran meliat Song-sie mati meng
gantoeng dm kaoe poen djadi samapoet. Gouw A Koei 
kiraken kaoe djoega mati, laloe ia soeroean satoe 
penggawenja goeloeng kaoe dalem satoe tiker rombeng 
?an dlboewang . dl tanah pekoeboeran orang miskin 
lang terletak dl loewar kota. Tjoema dari sebab kaoe 
b~lo.n takdirn!a moesti binasa. dengen satjara kabetoelan 
plntjeng mehwat ka sitoe dan lantas toeloengin pada-

moe, sedang Gouw A Koei jang kedjam tel ah diboenoe 
mati oleh pintjeng, kamoedian pintjeng bawa kaoe da
teng ka sini, dan sateroesnja kaoe dirawat oleh ka?~ 
poen ja goeroe sahingga sekarang. Beroentoeng Inl 
waktoe kaoe soeda tamat dalem kaoe poenja ilmoe 
kapandean silat, kaloe sadja kaoe bisa pergi lako~ken 
pembalesan pada moesoenja kaoe poen)a ajah dan Iboe, 
pasti sekali marika poenja roh di acherat aken men-
djadi senang." . . . . 

Satelah Liao Khong bitjara sampe dl achlrnja T)hlO 
Keng Tjoe kom bali berIoetoet dan mendjoera, sedang 
aer mata toeroen dengen deras sabagi djoega oedjan 
dan menangis s3senggoekan. Biao lm soeroe ia ber
bang kit berdiri kamoedian hibo~l'in padanja. . . .. 

.. Keng-dji, kaloe kaoe CJoema bersedlh sadla, 
kata ia, "sama sekali tida bergoena. maka kaoe djangan 
bersedih, hanja perIoe bikin persediahan boewat mem-
bales sakit hati." 

Tjhio Keng Tjoe soesoet aer matanja dan berkata : 
"lni hari moerid pamitan pad~ Soepek ~an Soehoe 
boewat toeroen goenoeng dan tlkem pada Itoe moesoe 
besar goena membales sakit hatinja ajah dan iboekoe." 
. "Kaoe lni sasoenggoenja masi seperti anak-anak 
sadja," kata Liao Khong sambil ter~awa. "Apatah kaoe 
taoe sekarang kaoe poenja moesoe Itoe berada dl mana 7 
Tjara bagimana kaoe moesti lakoeken pemba~esan 7 
Salaennja itoe, kaoe tida lebih tjoema satoe gadls lang 
masi beroemoer moeda, dan satoe kali ini kaoe pergi 
bikin perdjalanan, belon kataoean br~pa djaoenja dan 
aken memakan tempo sampe ampat atawa lIma taon 
Jamanja, baroelah kaoe aken bisa katernoeken di mana 
adanja Itoe moesoe. Maka kaloe sadja kaoe blkin ~er
djalanan dengen tida ditemenin oleh saorang lang 
beroemoer lebih toewa dari kaoe, boekantah ada sangat 

berbahaja sekali? Sekarang pintjeng maoe soeroean kaoe 
poenja soeheng m~nemenin pada'moe di sapandjang 
perdjalanan. Biar poen ini waktoe kaoe orang tjoema 
mempoenjai perhoeboengan soeheng dan soemoay. tapi 
moela i dari sekarang kaoe orang bol eh akoeh sabagi 
soedara betoeI sadja. Apatah kaoe orang soeda mengarti 
akoe poenja omongan tadi 7" 

Tjhlo Keng Tjoe dan Gak Keng Tjhioe djawab 
bahoewa iaorang soeda denger terang dan mengarti itoe 
omongan. Liao Khong lantas ambil satoe pedang dari 
badannja dikasiken pada Gak Keng Tjhioe, sedang Biao 
lm poen trimaken iapoenja pedang pad a Tjhio Keng TJoe. 

"Ini sapasang pedang diseboet Hoei-hang dan 
Tji-tian, jang dibikin den gen menggoenaken api im dan 
jong," kata lagi Liao Khong, ,.boekan sadja bisa me
nangkis pedang resia, malah dalem saratoes tindakan 
djaoenja bisa ambil orang poenja kapala. Oleh kema 
itoe djoega dikasi djoega nama Tji-hiong-djit-gwat-kiam. 

Doeloean kaoe poenja Soetjouw jang membikin ini 
sapasang pedang, pintjeng bersama kaoe poenja ~oeroe 
dikasi persen, dan ini hari kita kasl persen lag I pada 
kaoe orang berdoewa, maka kaoe orang moesti bawa 
di badan dan djangan ditinggalken. Di waktoe toeroen 
goenoeng kaoe orang membawa ini sapasang. pedang, 
laen hari pada sasoedanja kaoe orang poenJa paker
djahan berhatsil, moesti tetap ba wa poelang djoega ini 
sapasang pedang. hoe waktoe kaoe orang baroe taoe 
bagimana kahendakannja Thian." . 

Gak Keng Thjioe dan Tjhio Keng Tjoe koetlka 
mendenger itoe omongan jang samar sama sek~1i tida 
bisa mengarti bagimana maksoednja, maka laorang 
tjoema bisa membilang ja sadja. Liao Khong .b~rkata 
lagi pada Tjhio Keng Tjoe: "Anak, satoe kali I~l ka~e 
pergi membales sakit hati, pasti sakali bo.ekannJ~ .blsa 
dilakoeken oleh kaoe sendirian sadja. DI sapandJang 
dj~lanan ada ban jak sekali orang j~ng aken mem~antoe 
pada'moe ; tapi orang jang aken blsa boenoe matl pada 
kaoe poen ja moesoe besar, itoelah kaoe poenja pen oe
loeng besar dan ka oe boleh paserahken padanja ka~e 
poenja nasib saoemoer hidoep. Akoe harep ka~~ blsa 
inget baek-baek pintjeng poenja omongan Int dan 
djangan tida ditoeroet." 

Biao Im poen mamesen pada itoe doewa orang 
moeda di sapandjang perdjalanan moesti menindes 
orang-orang djahat dan menoeloeng pad a orang-orang 
baek jang mendapet kasoekeran, djangan ta koet boewat 
membelaken kaädilan. Liao Khong soeroean orang 
pergi ambil oewang doewa ratoes tail perak ~an di
kasiken pada itoe doewa orang moeda boewat laorang 
poenja ongkos di sapandjang perdjalanan. Samentara 
kaloe tida tjoekoep, oewangnja bangsa ambte~aar ~akoes 
dan soedagar boesoek, semoewanja boleh dlambll dan 

tida nanti melanggar kabedjikan. asal sadja dipake 
dalem oeroesan jang benar dan digoenaken teroetama 
boewat menoeloeng rahajat miskin jang mendapet 
kasoekeran. 

Gak Keng Tjhioe ~an Tjhio Keng Tjoe lantas 
pamitan pada iaorang poenja goeroe. Liao Khong dan 
Biao Im semoewanja menganterken sampe di tengahnja 
Itoe goenoeng . Satelah itoe doewa orang moed a tida 
kaliatan bajang- bajangannja. baroelah laorang balik 
kombali ka atas goenoeng dan poelang ka maslng
maslng poenja gredja sendiri. 

Samentara Gak Keng Tjhioe dan Tjhio Keng Tjoe 
jang meninggalken Tiang-pek-san menoedjoe ka Hong
thian dan masoek ka sahelah dalemnja kota San-hay
kwan. Oleh kema Tjhio Keng Tjoe sadari ketjil mendjadi 
besar di atas goenoeng sadja. soeda tentoe belon 
perna' meliat segala kaädahan dalem doenia pergaoelan. 
seperti tentang pendoedoek di berbagi-bagi tempat 
poenja adat kahiasahan. tjaranja marika poenja makan 
minoem, tjaranja orang menjewa kreta dan menginep 
di dalem hotel. itoe semoewa sama sekali la tida me
ngarti. Samentara Gak Keng Tjhioe sekali poen ada 
satoe orang sekolahan dan belon biasa bikin perdjalanan 
di kal.mgan kang-ouw, tapi biar bagimana djoega ia 
ada lebih banjak pengetahoeannja ten tang doenia 
djikaloe dibandingken sama Tjhio Keng Tjoe jang 
sangat idjo dan tida mengarti sa toe apa selak-seloeknja 
doenia. Oleh kern a itoe djoega, tida perdoeli dalem 
segala oeroesan selamanja Gak Keng Tjhioe jang ambil 
poetoesan. 

Pada soeatoe hari lantaran iaorang berdjalan sala 
djalanan dan lantas kasasar masoek ka sa toe djalanan 
goenoeng. Mendadak laorang menampak di sabelah 
depan ada satoe kampoeng, di mana ada tinggal kira-

kira saratoes bebrapa poeIoe familie. Temjata di moeIoet 
pintoe semoea roemah tida perdoeli besar atawa ketjil. 
semoeanja ada diatoer berderek dengen rapi roepa
roepa sendjata, tida berbeda sabagi djoega bersedia 
boewat bertaroeng sama moesoe. Oleh kema itoe 
waktoe Gak Keng Tjhioe dan TjhiO Keng Tjoe semoewa
nja soeda merasa sangat Japar laloe iaorang masoek ka 
dalem satoe roemah makan ketjil. di man a iaorang minta 
disediaken makanan. Doewa penggawe dari itoe roemah 
makan tida brentinja mengawasi pada itoe doewa te ta 
moe. Tatkala iaorang soeda abis makan, Gak Keng Tjhioe 
laloe menanja pada sala-satoe djongos: 

.. Mengapa semoewa roemah dalem ini kampoeng 
ada diatoer saderekan roepa-roepa sendjata, apatah boe
wat mendjaga kawanan rampok atawa di sini ada ban jak 
binatang aJas jang boewas7" 

Tapi itoe djongos jang di tanja tida mendjawab 
hanja berbalik menanja: .. Toewan berdoewa ini nona 
maoe pergi ka mana7" 

"Kita maoe pergi ka Taybenghoe di Hopak," saoet 
Gak Keng Tjhioe. 

Tapi itoe djongos lantas sadja golengken kapala. 
.. Kaloe ma oe pergi ka Taybenghoe ternjata ka oe 

orang soeda sala djalan," kata ia. "Kal oe ambiI djalan 
dari sini moesti meIiwatin doewa goenoeng tinggi, dan 
kal oe baIik Iagi ambil djalan ka seIatan-barat, itoeIah 
ba roe djalanan jang benar." 

.. Kaloe moesti melintasin itoe doewa goenoeng 
tinggi perdjalanannja brapa djaoenja7" menanja Gak 
Keng Tjhioe. 

"Kira-kira ada saratoes bebrapa poeloe lie djaoenja," 
manerarigken itoe djongos . 

.. Kaloe begitoe tida mengapa," kata Gak Keng 
Tjhioe sambil tertawa ... Ieoe perdjalanan saratoes bebra-

pa poeloe lie djaoenja tida oesa satengah harian poen 
kita bisa sampeken." 

Mendenger itoe omongan. itoe djongos dengen tida 
merasa lagi golengken kapala. sabagi djoega ia tlda be
gitoe maoe pertjaja itoe omongan. 

.. Siaokoahlang. kaoe poenja oemoer masi begitoe 
moeda tapi oetjapken omongan begitoe besar." kata ia . 
.. Satoe perdjalanan dari saratoes lie lebih. biar poen kica 
orang jang berbadan koeat dan bertenaga serta koewat 
djalan. toch moesti memake tempo saroe hari lamanja. 
tapi baroesan kaoe bilang tida oe sa satengah harian 
aken bisa disampeken. Apatah itoe omongan tida ter
laloe dilebih-Iebihken7" 

.. Siauwdji-ko. kaoe liat akoe masi beroemoer moeda 
dan berbadan koeroes serta lemah." kata Gak Keng 
Tjhioe sambil tertawa. ..tapi biar poen harimau jang 
galak toch akoe masi bisa poekoel roeboe kaloe baroe 
tiga atawa ampat ekor sadja." 

Itoe djongos djadi sangat kaget dan heran koetika 
mendenger itoe omongan. 

"Siaokoahlang. apatah itoe omongan ada dengen 
sasoenggoenja 7" menegesken ia . 

.. Akoe poen boekannja maoe goenaken omongan 
kosong boewac menipoe orang poenja oewang hingga 
apatah goenanja akoe mendjoestai pada'moe 7" kata 
Gak Keng Tjhioe sambil tertawa geh. ' 

"Kaloe begitoe. boleh djadi kaoe orang berdoewa 
ada mempoenjai djoega ilmoe kapandean hingga bisa 
bikin perdjalanan." kata itoe djongos ... Tjoema sadJa 
sekarang soeda Jiwat dj am doea sore. maka kaoe orang 

. tida bisa lantas brangkat hanja moesti menoenggoe 
sampe esok pagi." 

"Mengapa begitoe 7" menanja Gak Keng Tjhioe. 
"Apatah di atas goenoeng ada kawanan rampok atawa 

ada terdapet banjak binatang oetan jang boewas 7" 
.. Kawanan rampok sih tida adat dan bi ar poen ada 

djoega bebrapa ekor binatang boewas Jantaran kaoe 
orang berdoewa ada mempoenjai iJmoe kapandean masi 
gampang boewat ditoelak." kata ieoe djongos ... Tjoema 
dalem tempo blakangan ini di atas itoe goenoeng ada 
moentjoel satoe bangke jang soeda saratoes taon bisa 
bergerak dan berdjalan. itoelah ada sangat lihay. leoe 
bangke berdjalan kaloe di waktoe siang tida brani 
kaloewar. tapi kaloe soeda moelai sore lantas sadja 
oendjoek roepanja dan mentjari makanan di antara 
manoesia dan binatang. Oleh kerna itoe djoega. di 
sapoeternja itoe goenoeng sapoeloe he tida ada orang 
jang brani tinggal. sebab pendoedoek jang tinggal di 
sana semoewanja telah pinda ka laen desa dan kampoeng. 
Dalem kita poenja kampoeng ini pendoedoeknja banjak 
jang melakoeken pakerdjahan memboeroe binatang di 
oetan. sadari ada O1oentjoel itoe bangke berdjalan lan
taran koewatir ia dateng mengganggoe. maka semoewa 
sediaken itoe roepa-roepa sendjata. dan kaloe sadja ada 
bahaja lantas dikasi tanda dengen soewara gembreng 
hingga pendoedoek dalem saäntero kampoeng lantas 
kaloewar dari masing-01asing poenja roemah den gen 
membekal sendjata. hoe bangke berdjalan lantas men
djadi kaget dan teroes merat pergi." 

Satelah mendenger itoe katerangan baroelah Gak 
Keng Tjhioe mengarti apa sebabnja di pintoe darl 
sasoeatoe roemah ada diatoer dengen berderek begitoe 
ban jak sendjata. Sedang Tjhio Keng Tjoe jang masl 
sangat moeda koetika mendenger itoe katerangan lantas 
sadja djadi katakoetan; tapi Gak Keng Tjhioe sedikit 
poen tida merasa djerih atawa poen takoet. 

. ..Roepanja pendoedoek dl ini kampoeng terlaloe 
penakoee dan bernjali keejil hingga tida ada goena-

nja barang sedikit." kata ia pada itoe djongos ... Masatah 
satoe bangke berdjalan sadja begitoe ditakoetin 7 Apatah 
tida bisa didapetken soeatoe daja oepaja boewat bina
saken padanja 7" 

.. Siaoyaya. kaoe djangan bitjara begitoe I" kata itoe 
djongos. ..!toe bangke berdjalan sasoenggoenja ada 
sangat lihay kern a berbeda den gen bangke berdjalan 
jang kabanjakan. Menoeroet orang poenja kata. itoe 
bangke berdjalan lagi bebrapa taon lantas aken men
djadi satoe hantoe jang diseboet .. kan-pwat." (jan kaloe 
soeda mendjadi hantoe kan-pwat di atas kapalanja aken 
terboeka satoe moeloet jang meloeloe boewat mengisep 
otaknja naga. Maka di tempat di mana ada terdapet kan
pwat. naga tida brani toeroenken aer oedjan hing ga ter
djadi bahaja kering jang heibat. dan ratoesan lie tanah 
mendjadi goendoel hingga terdjangkit djoega bahaja pa
tjeklik. Tjoba Siaokoahlang pikir. apatah itoe tida sangat 
!ihay 7 Sekarang pada sasoedanja akoe loekisken bagimana 
kaädahannja itoe bangke berdjalan. hm J biar bagimana 
besarnja ka oe poen ja njali. akoe taoe pasti jang kaoe 
aken merasa sarem. " 

F ATSAL XLIII. 
Satelah mendenger omongannja itoe djongos Gak 

Keng Tjhioe lantas sadja tertawa. 
.. Siauwdji-ko. akoe moesti merasa trima kasi jang 

kaoe soeda mengasi katerangan begitoe poenja djelas." 
kata ia ... Tjoema sadja akoe boekannja satoe anak-anak 
jang beroemoer tig a taon. masatah mendenger tjeri~a 
begitoe sadja lantas mendjadi serem I" 

Itoe djongos batok-batok doewa kali. kamoedian 
melemboengin dadanja sabagi dJoega maoe braniken 
hatinja kamoedian baroe berkata : .. !toe bangke berdjalan 
di wak toe .kaloewar sadari masi djaoe soeda ada me
nginep angin dingin jang serem hingga bisa membikin 

orang poenja boeloe hadan djadi berdiri. Ada orang 
jang perna !iat iapoenja roman dan kaädahan. sakoedjoer 
badannja toemboe boeloe poeti. iapoenja djeridji-djeridji 
sabagi djoega gaetan besi tadjem. sedang kal oe ia ber
djalan sabagi djoega terbang tjepatnja. Pada waktoe ia 
menangkep orang dengen kadoewa tangannja dan satoe 
kali beset sadja orang poenja badan lantas mendjadi 
doewa keping. kamoedian ia lantas masoekin ka dalem 
moeloetnja dan ditelen boelet-boelet. Kita orang poen 
soeda perna mengoempoelken bebrapa ratoes orang 
pergi ka atas goenoeng boewat binasaken padanja. 
Tjoema sadja itoe boeloe poeti jang toemboe di atas 
badannja sangat !itjin dan djoega keras hingga roepa
roepa sendjata tida bisa mem pan. Achirnja boekan sadja 
kita tida bisa meloekai padanja barang sedikit sabaliknja 
doewa dari antara kita kena ditangkep ol eh ianja dan 
didjadiken iapoenja barang makanan. Ol eh kerna itoe 
djoega. moelai dari itoe waktoe tida ada lagi orang 
lang brani pergi ka sana boewat mentjari kamatian." 

.. Kaloe begitoe ternjata itoe ib!is sangat djahat." 
kata Gak Keng Tjhioe. "Tjoema sadja biar poen ka oe 
orang tida brani menjerang lagi padanja. sabaliknja ia 
masatah maoe tinggal diam dan tlda menjerang pada 
kaoe orang 7 Dengen begitoe. biar poen kaoe orang 
tida menjerang padanja. satoe roepa sadja aken men
dapet soesa dari ianja." 

.. Kita orang di sini poen koewatir begitoe." kata 
Hoe djongos. ..Tjoema sadja itoe bangke berdjalan 
sekali poen sangat djahat. tapi ia masi bisa mengarti 
boewat memegang tegoe iapoenja wates kalangan sen
diri. liwat sapoeloe !ie dari sakiternja iapoenja tempat 
kadiaman selamanja ia tida brani pergi. Taro kata satoe 
wak toe ia meliwatin djoega iapoenja tapel wates. asal 
sadja pendoedoek di saäntero kampoeng memoekoeI 

tamboer dan gembreng dengen keras, pasang petasan 
dan malepasken anak panah, soenggoe aneh sekali, Hoe 
bangke berdjalan bisa dibikin takoet dan teroes merat 
pergi." 

"Siauwdji-ko, biar poen begitoe, toch itoe iblis 
ada mendjadi kaoe orang di sini poenja bahaja besar 
jang saban waktoe mengantjem, maka kaloe satoe hari 
itoe iblis tida dibinasaken, satoe hari cljoega kaoe orang 
tida bisa menoentoet penghidoepan dengen tentrem 
dan aman. Nanti kaloe lama-lama siapa bisa tanggoeng 
jang ia tida aken kaloewar dari wates kalangannja boe
wat mengganggoe pada kaoe orang 7" 

!toe djongos mengelah napas. 
"Bagi kita bisa berboewat apa lagi 7" kata ia. "Kita 

tjoema bisa liwatken doewapoeloe ampat cljam teritoeng 
satoe hari, biar poen dalem saban saät kita te roes ber
koewatir tentang datengnja itoe bahaja besar." 

Tjhio Keng Tjoe koetika mendenger itoe omongan 
hatinja merasa sangat djengkel dan tida sabaran lantas 
sadja ia menjentak: "Kaoe orang jang mendjadi pen
doedoek ini kampoeng sasoenggoenja sama sekali tra
poenja goena satoe apa. Kaloe kaoe orang tida mem
poenjai kapandean boewat binasak~n itoe bangke 
berdjalan jang membahajaken, apatah kaoe orang tida 
bisa oendang Jaen orang jang mempoenjai ilmoe ka pan
dean boewat binasaken padanja 7" 

Itoe djongos mengawasl pada Tjhio Keng Tjoe 
sakoetika la man ja, kamoedian menjengir dan berkata: 
.. Nona ketjiI. kaoe djangan bitjara sadja dengen enak. 
Tjoba akoe maoe tanja, iblis jang begitoe djahat siapatah 
jang ada mempoenjai itoe kapandean boewat binasaken 
padanja 7 Nona ketjil, kaloe sadja kaoe bisa kas i taoe 
orang jang mempoenjai kapandean ' bagoes boewat bi
nasaken itoe bangke berdjalan, pendoedoek di inl 

kampoeny semoewanja aken bersembajang boewat ha
toerken trima kas i pada'moe." 

Pad a sabelonnja Tjhio Keng Tjoe sempet medja
wab, Gak Keng Tjhioe soeda mendoeloei berkata : "Ki
ta tida ingin kaoe orang hatoerken trima kasl, tapi kita 
berdoewa bersedia boewar binasaken itoe iblis djahat. 
Bagimana, apa begitoe baek?' , 

Itoe djongos koetika mendenger Gak Keng Tjhioe 
bilang begitoe sama sekali tida maoe pertjaja. 

"Akoe harep Siaokoahlang dan Nona ket jiJ eida 
djadi ketji! hati," kata ia, "biar poen kaoe orang ber
doèwa ada mempoenjai djoega sedikit llmoe kapandean, 
tapi tjara bagimana bisa binasaken itoe bangke berdja
lan 7 Akoe koewatir sabaliknja kaoe orang berdoewa 
aken memboewang djiwa dengen pertjoema sadja, dan 
kaloe sampe kadjadian begitoe, sabaliknja kita orang 
jang berdosa •.... " 

Pada sabelonnja ieoe djongos sempet bitjara teroes, 
Gak Keng Tjhloe dan Tjhio Keng Tjoe soeda berlom
pat bangoen dari tempat doedoeknja. 

"Siauwdji-ko, apatah kaoe eida pandang mata pada 
kita berdoewa 7" kata jang terseboet doeloean. "Seka
rang djoega akoe maoe kasi tjonto dar i akoe poenja 
kapandean boewat kaoe liat." 

Sembari berkata begitoe ia goeloeng kadoewa 
tangan badjoenja dan menjamperin pada satoe poehoen 
besar, kamoedian dengen pentang sapoeloe djeridjinja 
ia marnegang pad a tangkalnja itoe poehoen dan di
gojang-gojang doewa kali, dalem saät itoe djoega, 
akarnja itoe poehoen soeda tertjaboet ka atas tanah, 
kamoedian ia dorong sama kadoewa tangannja dan 
dalem saät itoe djoega, itoc poehoen soeda roeboe ka 
moeka boemi hingga teritoeng akar, tangkal, tjabang-tja
bang dan daon-daonnja telah menoetot::pin salebar boemi 

jang satengah mouw loewasnja. 

Tjhio Keng Tjoe poen rasaken tangannja gatel. 
laloe ia menjamperin ka bawahnja satoe tjadas dan 
sasampenja lantas ia angsoerken sabel ah lengannja 
menjengkerem itoe tjadas sama tangannja, jang lantas 
meroepaken satoe lobang. sedang itoe sapotong tja das 
jang ~apet ditjengkerem dalem tangannja dilemparken 
ka moeka boemi. tapi ternjata soeda mendjadi antjoer 
sabagi djoega tepoeng. 

ltoe waktoe orang-orang jang menjaksiken berikoet 
djoega itoe djongos roem ah makan. semoewanja djadi 
melongo. mengawasi dengen mata mendelong dan 
moeloet menganga. Tatkala Gak Keng Tjhioe dan 
Tjhio Keng Tjoe balik kombali ka itoe roem ah makan. ' 
dengen tjepat itoe djongos berloetoet di hadepannja 
iaorang. 

.. Siangkong dan Siotjia berdoewa semoewanja ada 
bangsa malaekat dari langit." kata ia ... Baroesan akoe 

poenja mata lamoer hingga soeda berlakoe koerang 
hormat." 

ltoe doewa orang bersenjoem sedikit. kamoedian 
teroes masoek dan berdoedoek di dalem itoe roemah 
makan. Tlda antara lama kamoedian Itoe kadjadian 
soeda meng gem perken pendoedoek di saäntero kam
poeng hingga banjak sekali jang pada dateng ka Itoe 
roe!J1ah makan boewat meliat pada itoe sapasang engko 
dan ade prampoewan jang dianggep sabagi malaekat 
dari langit. ltoe djongos laloe toetoerken. apa jang tela~ 
ciilakoeken oleh itoe doewa orang moeda dengen kakt 
tangan mameea. pada marika ieoe. Soeda tentoe sadja 
orang banjak djadi terlebih heran dan kagoem. Itoe 
waktoe baroelah itoe djongos menerangken pada orang 
banjak bahoewa itoe doewa orang moeda maoe p~rgi 
memboenoe itoe bangke berdjalan. Mendenger \toe 
katerangan orang banjak djadi merasa sangat girang. 
laorang bilang pendoedoek ini kampoeng peroen
toengannja bagoes hingga dari langit ada toeroen doewa 
malaekat boewat singkirken itoe bahaja besar jang me-
ngantjem pada iaorang. . ' , . 

Djoestroe pada wak toe iaorang lagt rame btt)ara 
dl antara satoeroenja. mendadak di sabelah loewarnja 
pintoe kadengeran ada soewara orang berseroe: "Hajo. 
kasi djalan I kasi djalan ! kapala kampoeng soeda dateng." 

Dalem saät itoe djoega orang banjak lantas ming
gir kadoewa pinggiran memboeka satoe dj~lan. dan tida 
antara lama kamoedian dari loewar ada bertmdak masoek 
satoe orang toewa jang paras moekanja manis dan sabar. 
tatkala ia mengangkat kapala dan meliat pada Gak Keng 
Tjhioe )ang toeboenja anam kaki tingginja. rom~nnja 
tjakep. sedang di kapalanja memake satoe topi t)~ng
soe-bo. badannja tertoetoep sama djoeba dan ka en tdlO • 
dan kakinja memak~ sapasang sepatoe zool tipis hingga 

sikapnja di anc.ara kalemboetan tersemboeni kagagahan. 

Samentara Tjhlo Keng Tjoe parasnja sangat eilok, saroe 

kaeJlokan sawadjarnja boekan bikinan, di toeboenja 

memake sa toe badjoe dari kaen warna idjo bamboe, dan 

sapasang kakinjél biar poen ketjil tapi boekannja diïket; 

tapI lapoenja dandanan sabagi djoega satoe lel aki. Sa

telah itoe orang toewa abis memandang pada itoe doewa 

orang m~e~a, dal~m hatinla merasa sangat heran hing

ga berplkJr: "Inl sapasang élnak lelaki dan prampoewan 

moeda jang begitoe lemah lemboet, tiara bagimana bisa 

ada mempoenjal tenaga begitoe besar?" 

. Biar poen dalem hati berpikir begitoe, tida oeroeng 

la menjamperin dan mengangkat kadoewa tangannja 

membri hormat. 

.. Baroesan akoe poenja orang dateng mengasi lapor 

bahoea ?iangk~ng dan Nona berdoewa ada mempoenjai 

tenaga janÇJ blsa menjaboet poehoen dan membikin 

goegoer goenoe.ng, sa~aennja itoe, menjataken djoega 

mao~ membasmt bahaja besar jang mengantjem kita 

poenja kampoeng. Akoe rasa jang dimaksoedken temoe 

kadoewa eng-hiong," 

Gak Keng Tjhioe dan Tjhio Keng Tjoe liat itoe orang 

toewa oemoernja leblh dart toedjoepoeloe taon, sedang 

ramboetnja soeda poeti sebagi djoega perak, tapi ka

lakoeannja toch ada begitoe manis dan hormat, maka 

d~ngen tjepat iaorang berbangkit dari tempat doedoek

nja sambd mend)awab: .. Ieoe poedjian jang terlaloe 

moeloek, akoe nda sanggoep tri ma. Kita berdoewa 

kabetoelan djalan meliwat ka ini kampoeng dan denger 

dart katerangannJa Siauwdji-ko dari ini roemah makan 

bagimana . djahatnja itoe bangke berdjalan, dengen tid~ 
merasa kJta. poenja tangan djadi gate! hingga soeda 

banggaken klta poen ja i1moe kapandean jang tida ber

harga; tapJ hal itoe sasoenggoenja tjoema boleh 

685 

diboewat boewah tertawabannja orang · orang jang 

mengarti." 
.. Siangkong dan Nona djangan terlaloe merendah, " 

kata itoe orang toewa sambil tertawa. "Orang jang 

mempoenjai kagagahan sabagimana ka oe orang berdoewa 

sasoenggoenja djarang sekali bisa dlkatemoeken. Sedang 

itoe iblis djabat kaloe bisa dibinasaken ol eh kaoe orang 

berdoewa, tida bisa disangkal ada mendjadi kita, pen

doedoek ini kampoeng, poenja kaberoencoeng besar." 

Sateroesnja ia lancas. menanjaken itoe doewa orang 

poenja sbe dan nama. Gak Keng Tjhioe dan Tjhio 

Keng Tjoe kasi taoe dengen sabetoelnja. 

.. Siangkong dan Nona apabila dengen sasoenggoenja 

bisa binasaken itoe iblis djahat," kata lagi itoe orang 

toewa, "semoewa pendoedoek ini kampoeng aken ber

sembajang dan bersoedjoet boewat membales Siangkong 

dan Nona berdoea poen ja boedi percoeloengan jang 

sangat besar." 
"Lotiang poenja omongan ada terlaloe berat boewat 

kita trima," kata Gak Keng Tjhioe ... Perkara membina

saken segala machloek djahat ada mendjadi kita poen ja 

kawadjiban. Kita tjoema mengharep sadja bisa mengandel 

pada Lotiang poenja peroencoengan hingga bisa bina

sak.en pada ieoe bangke berdjalim, itoelah bol eh dibilang 

sangat beroentoeng. Tentang .kita poenja sedikit kat ja

pean sama sekali tida brani menerima pembalesan 

apa-apa." 
Itoe orang toewa mendenger itoe omongan jang 

mé1rendah hatinja terlebih girang dan mengindahken, 

laloe kasi prentah pada djongos hotel soepaja sediaken 

satoe medja makanan dan minoeman haloes boewat 

kasi selamat da~eng pada itoe doewa orang gaga. Tapi 

Gak Keng Tjhioe dan Tlhio Keng Tjoe beroelang

oelang menjega, dengen alesan bahoewa iaorang belon 

lama baroe sadja makan, rapl Itoe orang toewa tida 
maoe mendengerin. Tida antara lama kamoedian 
itoe makanan dan minoeman soeda disediaken. Itoe 
kapala kampoeng lan,cas adjak bebrapa pendoedoek 
ternama di dalem itoe kampoeng boewat menemenin 
pada Gak Keng Tjhioe dan TJhfo Keng Tjoe. Lebih 
doeloe itoe kapala kampoeng memberi horrnat ciga 
tja wan arak pada Gak Keng Tjhioe dan TJhio Keng 
Tjoe. Gak Keng Tjhioe samboetin itoe tiga tja wan arak 
dan dengen beroentoen ia ftninoem satoe per satoe 
sampe kering; sedang TJhio Keng Tjoe sabetoelnja tida 
bisa mino~m arak, maka ia menoelak dan tida maoe 
minoem. 

"Biar poen Nona ketjil tida bisa minoem," mem
boedjoekin ieoe kapala kampoeng kolot, "tapi ini kali 
biar bagimana djoega, moesti mi noem saroe doewa 
tjawan, pertama boewat trima lohan poenja kahormatan 
jang [ida sampoerna, kadoewa boewat menambaken 
katabahan ha ti. maka ini arak moesti diminoem." 

Tjhio Keng Tjoe lantaran tida bisa menoelak lebih 
djaoe, dengen apa boleh boewat lanras minoem satoe 
tjawan. 

"BeIon taoe ini kampoeng apa namanja 7" menanja 
Gak Keng TJhioe pada orang ban jak. "Sedang ini 
goenoeng sapoeternja ada brapa besarnja, dan iroe iblis 
djahat sarangnja terletak di sabelah mana 7" 

"lni kampoeng dinamaken Tjoetjoen jang mendjadi 
sala-satoe kampoeng paling besar di bilangan Banhwa
san," kata ieoe kapala kampoeng kolot. "Sedang ini 
Banhwasan sapoeternja ada sararoes bebrapa poeloe 
lie. Di aras ini goenoeng ada toemboe segala matjem 
pepoehoenan dan beboewahan dengen I!,!ngkep. di anrara 
bdangan Oetara jang hawanja begini dmgin. belon 
perna ada goenoeng-goenoeng jang bisa toemboe be-

gitoe ban jak pepoehoenan dan beboewahan se per ti di 
sini. Tapi di atas ini goenoeng Banhwasan. dalem satoe 
ta on ampat moesim teroes hawanja baek sabagi di 
moesim semi hingga tida poetoesnja ada toemboe 
matjem-matjem pepoehoenan dan beboewahan. dan lan
taran ini djoega lantas dikasi nama Banhwasan. Ol eh 
kern a itoe djoega. pendoedoek di sini jang mengandel 
penghidoepan sama hatsil boewah· boewahan dan kajoe 
djoemblanja sangat banjak. Tapi sadari boen toet taon 
jang laloe. maleman pengabisan dari taon jang lama. 
mendadak ada moentjoel itoe bangke berdjalan. Me
noeroet katanja orang jang soeda perna mellat, pada 
wak toe ia kaloewar. selamanja moentjoel dari dekatnja 
itoe gredja San-sin-bio. hingga bisa didoega iapoenja 
sarang cida terJaloe djaoe dari itoe tempat. Sadari itoe 
bangke berdjalan moentjoel pendoedoek di sakiternja 
ini tempat boekan sedikic j;l11g telah mendJadi korban. 
Malah lohan poenja satoe gweeseng jang mengepalai 
satoe rombongan toekang-toekang memboeroe boewat 
pergi membinasaken pada ieoe bangke berdjalan. saba
Iiknja soeda ken a dlmakan oleh itoe iblis djahat. Sampe 
sekarang kaloe lohan pikir masi teroes merasa sangat 
sedfh dan mengenes. " 

o Bitjara sampe di sin i dari matanja mengalir doewa 
baris aer mata. 

o .. Akoe minta tanja loriang poen ja she dan nama 
jang moelia. " kata Gak Keng Tjhioe. 

"Lohan she Tja dan bernama Kee Hian," kata 
itoe kapala kampoeng toewa. "Pendoedoek ini kam
poeng lantaran anggep lohan kenal djoega sedikit mata 
soerat dan oemoer poen lebih toewa dari iaorang hing
ga iaorang lantas angkat lohan mendjadi kapala kampoeng, 
Tjoema menjesel sekali lantaran akoe soeda toewa dan 
tida mempoenjai kapandean satoe apa hing ga tida bisa 

berboewat kabaekan aken goenanja sasama pendoedoek 
ini kampoeng." 

Gak Keng Tjhioe lantas berpaling pada Tjhio Keng 
Tjoe 5ambil berkata: .. Moaymoay, akoe rasa ini malem 
akoe barsama kaoe aken pergi membinasaken itoe bangke 
berdjalan jang sangat djahat, pertama boe wat balesken 
Tja Lotiang poenja sakit hati jang soeda kahilangan 
iapoenja saeoe gweeseng, kadoewa menjingkirken sa toe 
bahaja besar jang mengantjem in! tempat. Belon taoe 
apatah Moaymoay merasa ta koet atawa tida 7" 

Koenjoeng~koenjoeng Tjhio Keng Tjoe berbangkit 
dari tempat doedoeknja. 

"Engko, kaoe terlaloe pandang enteng pada'koe 1" 
kata ia. "Kaloe Engko ada mempoenjai itoe katabahan 
boewat pergi, masatah akoe moesti katinggalan 7" 

Gak Keng Tjhioe lantas minta pada Tja Kee Hian soe~ 
pa ja soeroean orang sediaken lentera~lentera, obor-obor 
dan laen~lden jang perJoe dipake. Sasoedanja abis makan 
dengen pelahan langit mendjadi gelap. Itoe wakcoe Gak 
Keng Tjhioe dan Tjhio Keng Tjoe lepasken manka poe
nja djoeba dan menjekal marika poen ja pedang mengepalai 
kira-kira ampat atawa Iimapoeloe toekang memboeroe 
jang membawa lentera dan obor serta membekal sendjata, 
hingga sinarnja ieoe bebrapa banjak lentera dan obor 
membikin kaädahan di ieoe goenoeng sabagi djoega di 
waktoe siang. Sedang bebrapa ban jak pendoedoek kam~ 
poeng jang mendenger ieoe kabar, biar poen tida berdami 
lebih doeloe, lantas sadja iaorang memasang lentera dan 
obor sembari rnemoekoel tamboer dan Ç1embreng serta 
membekal gandewa, anak panah dan bedil soendoet, dari 
kadjaoehan iaorang berbaris menoenggoe. Perrama boe~ 
wat membantoei hawa, kadoewa boewat mendjaga kaloe 
itoe bangke berdjalan meIoIosken diri dari atas goenoeng 
iaorang bisa membantoei menjE'gat dan mendjaga. 

Gak Keng Tjhioe dan Tjhio Keng Tjoe jang 
mengepalai kira~kira ampaepoeloeh lebih coekang mem~ 
boeroe naek ka atas goenoeng, satelah berdjalan 
ampat atawa lima !ie djaoenja, dan di sapandJang 
djalan jang diliwatin iaorang moesti memo tong bebrapa 
banjak pepoehoenan berdoeri jang mengandang. Kaloe 
kabetoelan ada angin jang menioep roem poet atawa 
tjabang. tjabang pepoehoenan laneas sadja itoe toekang~ 
coekang memboeroe djadi begitoe kaget dan katakoetan 
hingga soemangatnja terbang tiga prapatnja. ~al~h 
Tjhio Keng Tjoe poen sedlkit banjak ada merasa dJel'lh, 
sebab ia tida taoe itoe bangke berdjalan bagimana 
lihaynja. Tjoema Gak Keng Tjhioe sendiri ja~g kapalanja 
sinting lantaran pengaroenja alcohol djadl sammg~1O 
brani dan taba, hingga ia sendiri jang berdjalan palmg 
moeka dan menoedjoe ka djoeroesan itoe gredja San~ 
sin~bio. 

Tatkala iaorang soeda sampe di satengahnja itoe 
goenoeng, tapi ma si belon djoega kaliatan geraka~ 
apa~apa. Ora~g banjak lantas bermoefaketan dan ambll 
poetoesan boewat pergi mengaso doeloe ka dale~ 
gredja San~sin~bio, kamoedian baroe meneroesken lag I 
perdjalanan. Gak Keng Tjhioe poen manggoetken 
kapala menjataken satoedjoe. Begitoelah iaorang lant~s 
pada masoek ka dalem itoe gredja. Laen~laennJa 
semoewa pada doedoek di dalem emper janÇl ber~ 
ada di kadoewa pinggirnja, tapi Gak Keng Tjh.ioe 
lantaran meliat di dalem roewangan sembajang ada 
terdapat satoe kasoer peranti bersila, laloe ia pimpin 
Tjhio Keng Tjoe masoek ka dalem itoe roewangan 
sembajang, dan dengen tida ambil perdoeli di atas 
vloer ada banjak deboenja, itoe sapasang pemoeda 
lantas sadja berdoedoek di atas itoe kasoer ketjil den gen 
berendeng, di mana iaorang mengobrol samb!1 tertawa. 



Itoe wak toe soeda kira-k!ra djam sapoeloe malem, di 
atas langit kaliatan ada sedikit sinarnja remboelan, 
koenjoeng-koenjoeng ada menioep angin dingin jang 
membikin orang poenja boel oe badan djadi berdiri. 
Drang banjak semoewanja djadi katakoe tan dan sakoe
dj oer badan bergoemeteran. sedang marika poen ja gigi 
poen bertjatroekan. Gak Keng Tjhioe merasa geil 
mellat iaorang poenja njal! jang begitoe ket jiJ. Mendadak 
ia rasaken ada orang jang menioepken hawa dingin di 
sabelah blakangnja, dengen tjepat ia be rpaling, tapi 
dalem saät itoe djoega ia djadi sangat terprandjat. 
sebab di blakangnja ada berdiri satoe orang jang ber
toeboe tinggi besar, biar poen memake pakean rapih, 
tapi moekanja penoe sama boel oe poeti, sedang ka
doewa matanja mengaloewarken sinar jang mentjoroog, 
sapasang tjalingnja kaloewar di kadoewa oedjoeng 
bibirnja, tida berbeda sabagi djoega sapasang gaeran 
besi jang sangat tadjem. Gak Keng Tjhioe dengen 
keras berseroe sembari maoe menjingkir ka blakang, 
tapi ternjata soeda tida kaboeroe, hingga terpaksa ia 
berkelit dengen memboewang dirinja ka depan dan 
beroenroeng ia bisa singkirken itoe iblis. 

Tapi dengen tjepat itoe bangke berdjalan ma oe 
menjerang pada Tjhio Keng Tjoe, siapa dengen tida 
berajal lagi lantas sa berken pedangnja hingga itoe iblis 
poen ja lima koekoe djeridji soeda mendjadi poetoes. 
Roepanja ieoe iblis merasa kaloe lima koekoenja jang 
tadjem soeda dibikin poeroes hingga dalem aät itoe 
djoega ia lantas tjetjowetan hingga semoewa lente ra 
dan obor apinja mendjadi soerem. 

Samentara Gak Keng Tjhioe itoe waktoe poen 
soeda berlompat bangoen dari atas vloer, saberken 
iapoenja pedang ka djoeroesan kapalanja itoe iblis, jang 
melengken kapalanja boewat berkelit, tapi tida oeroeng 

iapoenja sabelah poendak berikoet satoe lengannja kena 
terbatjok poetoes hingga ia berlompa t- Iompat sambil 
tjetjowetan sampe bebrapa lamanja. Gak Keng Tjhioe 
bat jok lagi bebrapa kali hingga achirnja itoe iblis roeboe 
ka aras djoebin. Iroe waktoe baroelah iaorang berseroe 
dengen keras: "He, kaoe orang lekas dateng ka Sin!. 

• sebab itoe bangke berdjalan kira soeda bat jok sampe 
roeboe Jol 

Mendenger soewaranja itoe doewa orang moeda, 
orang banjak poenja katabahan dateng kombalI dan 
baroe brani ma soek ka dalem itoe roewangan semba
jang. Tatkala iaorang soeda masoek Gak Keng Tjhioe 
goenaken oedjoeng pedangnja menoendjoek ka atas 
vloer dan soeroe iaorang }jat. Iaorang satelah meliat 
pada Hoe bangke berdjalan jang sekarang soeda tida 
bisa berkoetik semoewa letletken !ida. Sala-satoe anta
ranja jang matanja kinsie laloe angkat lentera jang ia 
pegang boewat menjoeloei dan ia preksa dengen terliti, 
kamoedian ia mengaloewarken napasnja dari lobang 
hidoengnja, mendadak boeloe poeti dari itoe bangke 
berdjalan satoe per sa roe kaliatnn bergerak-gerak, hingga 
itoe orang djadi begitoe kaget dan teroes bertl'eak 
sakeras-kerasnja sambil malemparken itoe lentera jang 
iapegangin, kamoedian teroes lari sipat koeping. Gak 
Keng Tjijioe memboeroe dan menjekal padanja. 
. ..Siaosiangkong dan Nona Ketjil lekas toeloengin 

pada'koe tol berseroe itoe orang dengen soewara ber
goemeteran ... Akoe telah kena dipegang oleh itoe iblis." 

Bebrapa kawannja lantas dateng menjamperin dan 
seselken padanja. 

,.He, manoesia tjerobo 1 melekin kaoe poenja mata 
biar lebar dan meliat den gen terang," kata iaorang. 
"Ini . jang menjekal pada'moe djoestroe boekan la en 
dari Gak Siangkong." 

Mendenger itoe omongan baroelah kagetnja itoe 

orang . dJadi hllangan dan berpaling sambil memboeka 

matanJa dengen lebar. kamoedian ia lantas mengangkat 

kadoewa tangan memberi horrnat dan hatoerken maäf 

pada Gak Keng Tjhioe. Kamoedian bebrapa orang 

dlsoeroe pergl mengasi kabar ka bawah goenoeng 

b~h.oewa Itoe bangke berdjalan sekarang soeda dapet 

dlbmasaken dan semoewa orang disoeroe dateng 

mella~. Tlda antara lama kamoedial'J itoe gredja soeda 

mendJadl penoe sama orang-orang jang dateng meliat 

Itoe bangke berdjalan. Kamoedian orang banjak lantas 

bermoefaketan dan itoe bangke berdjalan diseret ka 

satoe lapangan jang terletak di depannja Hoe gredja. 

t.er~es dlbaka.r den gen memake roempoet-roempoet 

kermg dan kaJoe hmgga mendjadi satoemploekan aboe. 

SasoedanJa itoe .. baroelah orang banjak mengiring

ken Gak Keng !Jhloe dan Tjhio Keng Tjoe balik 

poelang ka TJoeCJoen. Sedang Tja Kee Hian. itoe ka

pala kampoeng kolot .. soeda mengepalai bebrapa banjak 

orang boewat menjamboet pada itoe doewa orang 

moeda. gaga. dan dioendang boewat dateng ka dalem 

lapoenJa roemah. Gak Keng Tjhioe dan Tjhio Keng 

TJoe poen . merasa tjape dan lel ah lal oe mengikoetin 

Tja K~e Hla~ dan menginep di roemahnja. 

DI pagl Jang berikoetnja iaorang pamitan pada 

toewan r~emah dan te roes maoe brangkat; tapi pen

doedoek Itoe kam.poeng lantaran menginget iaorang 

poe?Ja kabaekan. tlda maoe .kasiken iaorang brangkat, 

hanJa berehoetan menÇJoendang iaorang makan mi noem. 

~ak Keng Tjhioe dan Tjhio Keng Tjoe tida bisa menoelak 

hmgga terpaksa moesti berdiam doeloe . dalem itoe 

kampoeng. Dengen tida terasa lagi soeda berselang 

bebrapa belas hari lamanja. 

Pada soeatoe hari Gak Keng Tjhioe bermoefaketan 

sama Tjhio Keng Tjoe, tida perdoeli pendoedoek kam

poeng masi te roes mape menahan pada iaorang, tapi 

iaorang moesti brangkat djoega. Pendoedoek itoe kam

poeng lantaran meliat tida bisa menahan pada Gak 

Keng TJhioe dan TjhiO Keng Tjoe, laloe iaorang se

diaken mas, perak dan soetra boewat bingkisan pada 

itoe doewa orang. Begitoelah pada waktoe iaorang 

maoe brangkat. Tja Kee Hian soeroe orang ba wa ka

loewar satoe menampilO jang terisi oewang perak lima

poeloe tai!. doewa potong mas, ampat geblok soetra 

berkembang dan ampat geblok soetra djiauwsee diha

toerken pada iaorang. Tapi Gak Keng Tjhioe dan Tjhio 

Keng Tjoe sama sekali tida maoe trima dan beroelang

oelang menoelak. Tjoema sadja Tja Kee Hian poen 

tida maoe trima kom bali. 
"Ini semoewa bingkisan boekannja dari lohan sen

diri, hanja saäntero pendoedoek ini kampoeng dengen 

berame dikoempoelken mendjadi satoe menghatoerken 

ini bingkisan, boewat ka oe orang," kata Tja Kee Hian. 

"Maka sangat diharep ini sedikit barang jang tida 

berharga soepaja Siangkong dan Nona soeka trirna. 

Apabila tida ditrima lohan tida ada omongan 'boewat 

kasi katerangan pada pendoedoek saàntero ini kam

PQeng." 
Oleh kema itoe djoega, Gak Keng Tjhioe dan 

Tjhio Keng Tjoe dengen apa bol eh boewat lantas 

trima djoega itoe bingkisan sambil hatoerken trima 

kasi. Laloe iaorang pamitan dan berpisahan sama orang 

banjak dengen menggendong marika poen/a pauwhok 

menoedjoe ka djalanan besar. Baroe sadja iaorang ber

djalan ampat atawa lima lie djaoenja. mendadak kaliatan 

dari sabel ah depan ada mendatengin sa toe penoenggang 

koeda jang berdandanan sebagi pelantjongan dan lariken 

koedanja dengen tjepat sekali, sabagi djoega ada mem-

poenjai soeatoe oeroesan jang sangat penting dan 
~oedanja berpapasan sama iaorang dekat sekali. Tapi 
Itoe doewa orang sama sekali tida menaro perhatian 
hanja meneroesken perdjalanannja den gen meliwatin 
goenoeng-goenoeng dan achirnja sampe di djalanan jang 
menoedjoe ka Taybenghoe. Dari sebab iaoran~J di sa
pandjang djalanan soeka mentjari eaoe di mana adanja 
tenta.ng ieoe moesoe besar, maka selamanja iaorang 
berdJalan dengen pelahan, tiba-tiba iaorang denger di 
sabelah blakang ada soewaranja krintjingan koeda boe
roe-boeroe iaorang berpaling, ternjata ada itoe 
penoenggang koeda jang tadi iaorang katemoeken, 
sedang di sabelah blakangnja ada mengikoetin satoe 
kalde jang ditoenggangin oleh satoe orang lelaki moeda 
jang bertoeboe lemah. Tatkala itoe pamoeda meliat pada 
itoe doewa orang lantas sadja goenaken tjamboeknj'\ boe
wat menoendjoek sambil berseroe: .. Beroentoeng masi 
belon pergi djaoe 1 Kaloe boekannja begitoe tentoe soesa 
sekali boewat ditjari." 

Itoe orang jang menoenggang koeda koetika men
denger itoe omongan lantas gertak koedanja men jam
perm pada Gak Keng Tjhioe dan Tjhio Keng Tjoe. 
Orang jan\) terseboet doe/oean pikir apatah ini doewa 
orang bangsa begal jang roepanja lantaran mendapat 
taoe kita teJah mendapat banjak bingkisan perak dan 
mas di Tjoetjoen Ja/oe dateng mengedjar boewat merarn
pas 7 Tjoema sadja kaoe orang soeda sa/a mata, sobat
sobat, kita berdoewa boekannja boleh diboewat per
maenall. 

FATSAL XLIV. 
Gak Keng TJhioe dan Tjhio Keng Tjoe lantaran 

anggep itoe doewa orang ada perampok boeroe-boeroe 
~enjingkir. ka satoe pinggir dan dengen berbareng 
Jaorang menjaboet pedangnja dan menoenggoe boewat 

bertempoer. Sedang itoe penoenggang koeda dan kalde 
tida antara lama kamoedian soeda sarnpe di hadepan 
iaorang. dengen tjepat semoewanja berlompat toeroen 
dari marika poenja toenggangan. Sa toe antaranja jang 
menoenggang koeda ada saorang lelaki beroemoer tiga
poeloe taan lebih dan kaliatannja sanyat tjerdlk. Ieoe 
waktoe ia mengangkat kadoewa tangannja memberi 
hormat pada itoe doewa orang . 

.. Siangkong dan Nona apatah boekannja Gak Kong
tjoe dan Tjhio Siotjia lang telah memboenoe iblis di 
Banhwasan 7" menanja ia. 

.. Ja, betoe\, kita berdoewa ada orang-orang jang 
diseboetken," saoet Gak Keng Tjhioe. ..BeIon taoe 
toewan tjara bagimana bisa mendapet taoe 7" c ... 

.. Soeda lama mendenger Kongtjoe . dan .... J otJl a 
poen ja nama jang besar," saoet itoe orang sambil ter
tawa, .. tida berbeda sabagi djoega soewara gloedoek 
jang kadengeran di koeping, dengen be~it?e .tjara 
bagimana tida kenal pada Kongtjoe ?an SlOtjla. Bltjara 
sampe di sini ia menoendjoek pada Jtoe pamoeda Jang 
menoenggang kalde dan berkata 1agi: .. Ta ini <Ida akoe 
poenja satoe sobat jang tinggal di Tjoetjoen, dari sebab 
ia soeda perna meliat pada Kongtjoe dan Siotjia, maka ba
roesan akoe tel ah minta toeloeng mengoendjoekin soepaja 
akoe bisa berkenalan sama Kongtjoe berdoewa Siotjia," 
. Gak Keng TJhioe lantas menanjaken itoe doewa 
orang poenja nama. 

Akoe bernama Pauw It Loei dan marnegang 
pake~djahan di Taybenghoe sabagi oppas politie,' ~ . kata 
itoe orang. "Sedang ini sobat bema ma Hang OJI dan 
ia soeda perna meliat pada Kongtjoe dan Siotjia koetika 
di Tjoetjoen hingga ia bisa kenaJ." 

. Belon taoe Pauw-heng djaoe-djaoe dateng men-
tjari '~atla ' koe maoe ada oeroesan apa 7" menanja Gak 

Keng TJhioe. 
"Tentang ,itoe. boekannja akoe sengadja maoe 

mkaen.m,aen. tjoema dalem ini wak toe sasoenggoenja 
a , o~, tlda bisa kas i katerangan pada Kongtjoe dan 
Sklotjla. ,Nanti kaloe soeda sampe di Taybenghoe tentoe 
a en blsa mendapat taoe." 

Itoe , omongan , sabaliknja soeda membikin Gak 
Ken

h
g TJh~oe dJadl tlda mengarti kema tida ada oedjoeng 

poe oenn)a. 
"Tapi sabetoelnja ada oeroesan apa sih 7" kata ia. 

. .'Ako~ harep kaoe soeka kasi katerangan jang djelas 
soepa)a akoe bisa ikoet kaoe pergi. tapi kaloe tida 
k,~oeb~an d)oentroengannja begitoe roepa. maäfken akoe 
ti a Isa menglkoet kaoe pergi." 

~auw Ic Loei djadi sangat goegoep dan mame
gangm tangan badjoenja Gak Keng Tjhioe. 

"Blar, baglmana djoega akoe moehoen soepaja 
Toa-~.ng-hlo~g soeka mengikoet pergi bersama-sama 
a~oe. kata la. "Oeroesan apa nanti kaloe soeda sampe 
~I !aybeng, tentoe aken bisa mendapat taoe. tap i biar 

aglman,a dJoega. akoe mengasi kapastian tida nanti 
memblkl~ soesa pada Kongtjoe dan Siotjia." 

~api ,Gak Keng Tjhioe dalem hatinja tetap me
rasa CJoenga hingga bersangsi. 

, "Eng.~o. boleh meloeloesken sadja iapoenja per
mmtahan. kata TjhiO Keng Tl'oe Sebab bl'ar b ' d' k' . .. aglmana 
k)fega Ita toch moesti meliwatin Taybeng dan nanti 
a oe soeda sampe di sana kita lantas bisa mendapet 

taoe oeroesan apa. Dari sebab kica sama sekali tida 
~erboew~t kadosahan. akoe rasa ti hoe dari Tayben 
~:~~e~?ntl aken menangkep pada kita dengen goenake~ 

Gak Keng Tjhioe satelah mendenger itoe omongan 
baroe manggoetken kapaid. Pauw Tt Loei koetika meliat 

itoe doewa orang moeda soeda soeka meloeloesken 
lantas sadja merasa sangat girang. laloe ia minta Hang 
Dji balik poelang sadja ka Tjoetjoen. sedang ia sendiri 
menoentoen itoe koeda iang baroesan ia toenggangin 
sena oendang soepaja Gak Keng ' Tjhioe dan Tjhio 
Keng Tjoe menoenggangin. 

"Kita orang soeka berdjalan kaki dan itoe koeda 
kaoe boleh toenggangin lagi sadja." kata Gak Keng Tjhioe. 

..Masatah Kongcjoe dan Siotjia berdjalan kaki. tapi 
sabaliknja akoe m\::noenggang koeda 7" kata Pauw It 
Loei, ,.Itoelah tida pantas," 

"Kita berdoewa berdjalan kaki sangat tjepat dan 
kaloe kaoe tida menoenggang koeda tida nanti bisa 
mengikoetin." kata Gak Keng Tjhioe. "Akoe harep 
sadja kaoe dlangan berlakoe soengkan." 

Tapi Pauw Ic Loei tida djoega maoe toenggangin 
koedanja hanja ditoentoen sadja. Begitoelah doewa 
hari kamoedian iaorang soeda sampe di Taybeng. Pauw 
Ic Loei oendang itoe doewa orang moeda masoek ka 
dalem sacoe roemah dan dipersilahken berdoedoek. 
Sedang Pauw It Loei sendiri teroes masoek ka dalem. 
dan tida antiIra lama kamoedian lantas balik kaloewar 
kom bali bersama satoe orang prampoewan iang ber
oemoer kira-kira tigilpoeloe taon. parasnja boleh dibilang 
tjantik djoega. tapi iapoenja sapasang mata menga
loewarken sorot tadjem dan halisnja kerang. Pauw It 
Loei menoendjoek pada itoe doewa orang moeda 
sambil berkata: .. lni Kongtjoe dan Siotjia ada Gak 
Kongtjoe dan TjhiO Siotjia jang telah memboenoe iblis 
di Banhwasan." 

ltoe prampoewan lantas sadja berloetoet dan 
mendjoera di hadepannja Gak Keng T,hioe dan Tjhio 
Keng Tjoe hingga soeda membikin itoe doewa orang 
moeda djadi goegoep membales horrnat dan mengang-

kat bangoen padanja. 
"Toa50 maoe minta kita poenja ban toean dalem 

oer<:>e5an apa boleh tjeritaken sadja," kata Gak Keng 
TJhlOe, "Sebab sadari bermoela ini oeroesan tida di
tjeritaken den gen teroes terang soeda membikin kita 
djadi sangat djengkel mamikirken. Sedang itoe kahormatan 
besar jang dikasiken pada kita sasoenggoenja kita tida 
sanggoep trima," 

Sabetoelnja itoe pl'ampoewan siapa dan mengapa 
soe?a soeroean , or~ng m~ngoendang pada Gak Keng 
TJhloe dan TJhJO keng TJoe dari tempat jang begitoe 
dJaoe serta mendjalanken djoega itoe kahormatan besar 
pada ieoe doewa orang jang masi moeda7 

Boewat menerangken ieoe baek kita adjak pembatja 
moendoer doeloe dalem tjerita , soepaja doedoeknja 
perkara bisa mendjadi terang. 

, hoe prampoewan she Sim dan soewaminja bernama 
Tjee TIl Goan, ada , satoe kapala politie di Taybenghoe 
dan berasa l kalahiran kota Lekshia dalem provincie 
Shoatang; tapi di waktoe moedanjël ia soeda perna men
djadi leerling dalem satoe waroeng koeweh. Pada soeatoe 
?ari kabetoelan toeroen oedjan saldjoe lebae, di depannja 
~eoe waroeng koeweh ada terdiri sa toe gredja toewa, 
lang mendjadi sarangnja sakawanan pengemis, dan ieoe 
kawanan pengemis asalnja ada Ofëlng-orang dari la en 
tempat jang menjingkirken bahaja patjeklik hingga se
moewanja pëlkeannja sangat roedin dan bisa membikin 
orang djadi sangat kasian. Di depan pintoenja,itoe gredja 
roesak ada ~at<:>e pengemis jang kaliatanja soeda paja 
lantaran kadmgman dan kalaparan, dan di dampingnja 
ada, satoe pengemis prampoewan ketjil jang menoeng
goem sambll menangis sasenggoekan. 

Tjee Tji Goan lantaran tida tega meliat itoe kaädahan 
jang mengenesken lantas ambil doewa potong roti dan 

satoe mangkok aer panas dikasiken pada itoe doewa 
pengemis. Itoe pengemis prampoewan ketjil samboetin 
sambil hatoerken tri,ma kasih. Blakangan pëlda, saban 
kali ia abis makan selamanja ia kasiken nasi dan soep 
jang ia makan tida abis pada itoe doewa pengemis. 
Malah pada madjikannja ia minta bebrapa potong, pakean 
terlapis kapas jang soeda rombeng kanlOedlan dtkasJke,n 
pada itoe pengemts. Soeda tentoe sadja, itoe perboewatan 
baek dan moerah hati soeda membikin itoe doewa 
pengemis, jang ternjata ajah dan anak prampoewannja, 
djadi sangat bersoekoer, malah iaorang menanjake~ 
djoega Tjee Til Goan poen ja she dan, nama sambJl 
hatoerken trima kasi. 

Begitoelah sampe bebrapa hari lamanja Tjee Tji 
Goan oendjoek iapoenja kamoerahan hati pada ieoe doewa 
pengemis dan langit poen den gen pelahan mendjadi 
terang, tidël toeroen lagi oedjan sëlldjoe. Itoe pengemIs 
lelaki lantaran mendapat makan dan pakean jang mem
bikin angat badannja poen soeda mendjadi seger kombali. 
mendadak pada soeatoe hari ia dan anak prampoewannja 
brangkat pergi entah ka mana. 

Bebrapa taon kamoedian Tjee Tji Goan lantaran 
soeatoe oeroesan jang membikin tida senang pada 
madjikannja ia telah dioesir dari itoe waroeng koeweh. 
Dari sebab ia ada saorang jang soeda jatim dan piatoe 
'dan tida mempoenjai roemah tangga, tida ada cempat 
boewat berlindoeng, laloe ia pikir maoe pergi ka Hong
yanghoë boewat menoempang pada iapoenja tjihoe. 
Begitoelah ia lantas brangkac menoedjoe ka sana. Pad a 
soeatoe hari ia berdjalan sampe di soeatoe goenoeng 
tinggi. jang ia mandjat sendirian dengen pegangin pada 
rotan-rotan oetan di antara lamping-lampingnja itoe 
goenoeng. Tatkala ia baroe mandjat sampe di sate
ngahnja itoe goenoeng, mendadak kadengeran soewara 

orang bersoerak-soerak dan kamoedian moentjoel be
b:apa perampok. hingga , soeda membikin Tjee Tji Goan 
d)adl s,angat kagec; tapl blakangan ia berbalik pikir di 
badannJ,a ~Ida ada membawa banjak oewang. apatah 
perioenJa la moesti takoet sa ma rampok, maka dengen 
sabar la menoenggoe. 

Tatkala, itoe kawanan rampok soeda dateng dekat 
lantas men)entak: .. He. kaoe maoe pergi ka mana 7 
L~kas kasl oewang tjoeke djalanan baroelah kaoe poenja 
d)IWa aken dikasi ampoen." 

Tjee Tji Goan dengen mer.ltap memoehoen : 
"Ta~-ong. ,kasianin ,akoe jang dari tempat djaoe maoe 
per~1 me~t)arJ familie, tap~ cida ada membekal oewang 
banjak hmgga blsa dlkaslken pada Tay-ong sekalian. 
Kaloe sadJa Tay-ong sekalian merasa kasian dan kasiken 

- a~oe b~rdjalan teroes, di hari kélmoedian kaloe akoe 
Tjee TJI Goan bisa beroentoeng, pasti sekali tida aken 
~eloepaken Tay-ong sekalian poenja boedi kabaekan:' 

. { 

• 
Tjoema sadja itoe kawanan rampok sama sekali 

tida maoe mendengerin itoe rata pan hanja dengen 
berame iaorang madjoe menerdjang dan ring koes pada 
Tjee Tji Goan dengen kentjeng dan teroes dibawa 
naek ka atas goenoeng. Tlda antara lama kamoedian 
soeda sampe di atasnja itoe goenoeng. Tjee Tii Goan 
liat di atas itoe goenoeng ada bebl'apa poeloe roemah 
dan di tengah-tengah ada satoe roewangan besar. di 
mana ada satoe orang lelaki iang beroemoer limapoeloe 
taon lebih dan di dampingnja ada berdiri satoe gadis 
eilok dan beroemoer moeda; tapi semoewanja bersikap 
gaga hingga bisa membikin orang jang, melia,t djadi 
takoet. ltoe kawanan brandal giringken T)ee Tp Goan 
ka itoe roewangan. Ieoe lelaki toewa satelah meliat 
padania lantas sadja menanja: "Kaoc poenja nama 
siapa 7" 

"Akoe bernama Tjee Tji Goan." 
Ieoe lelaki satelah mendenger itoe djawaban sabagi 

djoega orang berpikir. kamoedian ia berpaling, pad~ 
itoe gadis ei\ok sambil berkata: "Ieoe nama Tjee T)I 
Goan akoe inget sabagi djoega soeda perna denger dl 
soeatoe tempat tapi tida kaingeean di mana." 

Ieoe gadis lantas menoetoep moeloetnja sambil 

tertawa. 
"Ajah, masatah loepa, ia ini ada itoe orang jang 

doe1oean telah menoeloeng pada kita koetika di kota 
" Lekshia," kata ia, "itoe leerling dari satoe waroeng 

koeweh.'· 
Mendenger itoe omongan itoe orang toewa lantas 

sadla berseroe: .,Oh. ja. sekarang akoe inget dan betoei 

ianja!" , , 
Dalem saät itoe djoega ia lantas berbangklt dan 

tempat doedoeknja dan menjamperin pada Tjee !ji 
Goan memboekai iapoenja taH ringkoesan, kamoedlan 
persilahken ia berdoedoek di satoe korsi. 

"Akoe tida taoe jang Siangkong telah dateng .. 
kata ia sambil mengangkat kadoewa tangan membe'ri 
hormat, "hmgga akoe poenja orang-orang sabawahan 
soed~ berlakoe koerang adjar. Harep sadja Siangkong 
soedl memberi maäf." 

leoe omongan sabaliknja soeda membikin Tjee Tii 
?oan dJa.dl mel~ngek ,dan tinggal ben gong hingga dalem 
satoe saat la nda blsa oetjapken barang sapata per
katahan, 
, "Akoe soeda , ~ikasi a,mpoen oleh Tjeetjoe hingga 

tlda dlb~eno,e mael, kaea la achir-achir, "tapi sekarang 
sabaIJknJa dlperlakoeken begini manis, sasoenggoenja 
akoe ,merasa sangae bersoekoer sekal i. Tjoema eida taoe 
TleeCjoe doeloean di mana soeda perna bertemoe sama 
ako~ hingga soeda , mendapae ini perlakoean jang sangat 
mams 7 Harep TJeeCJoe soeka mengasi katerangan," 

Itoe kapala rampok laneas tertawa. 
.. Ternjata Siangkong soeda loepa," kata ia. "Pada 

bebrapa taan berselang ieoe doewa pengemis ajah dan 
anak prampoewan jang berdiam di gredja roesak Sam
goantlan, boekan laen dari akoe bersama akoe poenja 
ana~ prampoewan inl. Itoe wak toe Siangkong soeda 
b~gltoe baek pada kita, boekan sadja dikasi makan dan 
mmoe~, , malah dlkas~ djoega pakean, dengen begitoe 
klea dl~d, eerlepas dan bahaja kadinginan dan kalaparan. 
Int harl ~engen ei,da sengadja Siangkong dateng ka sini, 
harep soeka berdlam lamahan soepaja akoe bisa mem
bales Siangkong poenja boedi kabaekan." 

, Satelah mendenger itoe katerangan baroelah Tjee 
!jl G,oan Inget Itoe kadjadian dan lantas menanjaken 
Itoe aJah dan anak poenja she dan nama. 

"Akoe poenja nama Sim See Tjiang dan di ka
langan kang-ouw orang seboet Sin-pek-wan," manerar.g
ken itoe orang toewa. "Sedang akoe poen ja anak 

prampoewan bernama Ke~ Kouw, dan ia poen ~engart~ 
sedikit ilmoe si lat. Doeloe kita orang asalnja emggal ,dl 
pintoe barat dar i kota district Liantj?ei, dar I sebab kle3 
hadepken djeman patjeklik dan tlda blsa dapaeken 
penghidoepan laloe menjlngkir ka la~n tempat. Soengg~e 
tida beroentoeng di tengah perdJalanan akoe poen Ja 
'istri telah meninggal doenia. Sadarl itoe taan mendapet 
Siangkong poenja pertoeloengan, kita menjingkir sampe 
ka sin I dan bertemoe sama bebrapa rampok jang berdiam 
di atas ini goenoeny. iaorang maoe merampas al~oe 
poenja anak prampoewan h!ngga soeda membiki~ akoe 
djadi goesar dan boenoe mati doe~a ~nt~ranJa jang 
mendjadi kapala hing ga orang-orangnJa dJadl takoet dan 
menaloek, malah iaorang oendang akoe naek ka atas 
g.::>enoeng boewat mendj3?1 iaorang p~e~ja kapala.Itoe 
waktoe dari sebab akoe tlda mempoenJal roemah tang ga 
terpaksa lantas berdiam di sini sahingga sekarang. Ter
njata akoe di sin! bisa djoega tjoekoep makan dan pak~ 
serta meliwatken penghidoepan jang senang dioega. 

Tjee Tii Gaan lantaran meliat ia maoe bitiar~ deng~n 
teroes terang, laloe ia poen lantas toetoerken la sendtrl 
poen ja kaädahan dengen teroes terang. . 

Kaloe begitoe. Siangkong sekarang poen leblh 
baek\erdiam sadja di sini," kata Sim See Tjiang sambil 
tertawa, "boewat membantoei akoe mengoeroes pa,ker-

. djahan dalem inl benteng, sebab dengen begltoe, 
boekantah ada lebih baek dar i pada terloenta-Ioenta 
atawa poen menoempang sama familie jang banjakan 
soeka dlpandjang tlda mata7" " 

"Tjeetjoe soeda oendjoek kabaekan hatl be~l~oe 
roepa." kata Tjee Tii Gaan. "masatah akoe ?ram t~da 
menoeroet 7 Tjoema sadia akoe ada saorang Jang tlda 
kenal mata soerat, sedang dalem oeroesan paperangan 
boewat menarik gandewa sadia tida mempoenjai tjoe-

koep tenaga. hingga dalem kaädahan begitoe tjara 
bagimana akoe bisa lakoeken Tjeetjoe poenja segala 
prentah7" 

Pada sabelonnja Sim See Tjiang sempetmendJa~ab. 
Sim Kee Kouw soeda mendoeloei : "Tjee Siangkong 
kaloe ingin faham sedlkit i/moe silat boekannja perkara 
soesa. asal sadja kaoe tinggal dl sini den gen senang. 
bebrapa boelan kamoedian akoe tanggoeng tent oe kaoe 
soeda bisa peladjarken." 

Sim See Tjiang lantas tertawa gelak-gelak. 
"Anak. kaoe poen ja omongan sedikit poen tida 

sala." kata ia. "Tjee Siangkong kaoe boleh tinggal ber
diam di sini sadja dengen senang. goeroe jang tida 
meminta bajaran pasti sekali moesti ditrimal . 

Tjee Tji Goan pikir prihal ia ma oe pergi menoem
pang sama familienja sasoenggoenja masi belon ada 
katentoeannja. hingga ada banjak lebih baek ia tinggal 
sadja doeloe di itoe goenoeng. di hari kamoedian masi 
boleh dipikir lagi apa jang aken diperboewat. maka 
darem waktoe itoe djoega ia lantas menjanggoepin. Sim 
See Tjiang lantas soeroean orangnja sediaken makanan 
dan minoeman. Moelai dari itoe waktoe Tjee Tji Goan 
men gang kat goeroe pada Sim See Tjiang. bahasaken 
soemoay pada Kee Kouw dan tinggal di atas itoe 
goenoeng sembari mejakinken ilmoe silae. 

Sim See Tjiang ada mempoenjai samatjem i1moe 
kapandean jang sangat mengagoemken. jalah Iiantjoetan 
dan li~ntjoetjhie atawa peloeroe dan anak panah jang 
blsa dilepasken den gen beroentoen. Ini doewa matjem 
ilmoe kapandean di kalangan kang-otlw "da sanQat 
kasohor. dan lantaran itoe djoega ia diseboet Sin-pek
wan. Doeloean ia poen soeda perna mendjadi popio 
sayhoe. dari sebab iapoenja peroentoengan djelek. 
koetlka menganterken sadjoembla oewang pionja dengen 

dimoeat di praoe dan belajar di Thay-ouw. praoenja 
diserang sakawanan badjak hing ga kale~oe da.n Ic?e 
semoewa oewang pio kena dirampas hmgga la ~Ja
di katempoean dan moesti mengganti. Lan~aran Itoe 
djoega ia poen ja hana banda djadi loedes. tapl ~Iar poen 
begitoe masi bel on tjoekoep boewat . ~enggantl . . Moelal 
dari itoe waktoe ia poen ja nama dJadl Itam dan tl~a ada 
lag i soedagar dan orang hartawan jang maoe. mmta lapoe
nja perlindoengan. kema iaorang. anggep Ilmoe kapan
deannja sangat tjetek dan tida b,~a d,andelm: . 

Oleh kerna itoe djoega. Slm See TJlang djadl 
sangat djengkel dan bersoempa moelai dari itoe waktoe 
ia cida nanti maoe mengandellagi penghidoepan deng~~ 
pakerdjahan popio. tapt dari sebab ia tida mempoenJ~1 
laen anak salaennja Sim Kee Kouw ~atoe. maka Ja 

ikir di hart kamoedian ia maoe ment jan satoe mantoe 
boewat iapoenja andelan di hari toewa ... Oleh kern a 
berpikir begitoe. laloe ia toeroenken saantero II~oe 
kapandeannja pada lapoenja anak prampoewan Ja~g 
toenggal. Tjoema sadja iapoenja anak prampoewan leblh 
soeka menggoenaken peloeroe dan t1da soeka meng~ 
goenaken anak panah hing ga Sim Kee. Kouw d,adl 
tjoema pande dalem ilmoe liantjoetan sadJa. Ieoe wak toe 
Sim See Tjiang mendapetken satoe moerid jang tjakep dan 
berhati moerah sabagimana Tjee Tji Goan. tambahan otak
nja poen pintar. malah doeloean soeda perna berboewa~ 
baek pada ia dan anak prampoewannja di waktoe .Iagl 
soesa. soeda tentoe sadla ia merasa sangat soeka hl.ng~ 
ga ia berniat kasiken anak prampoewannja boew~t Ism 
soepaja iapoenja oeroesan jang palmg dtpentmgken 
lekas mendjadi beres. . 

Samentara Tjee Tji Goan ada saorang Jang sangat 
pintar. Ia beladjar belon tjoekoep ampat . h~a boelan 
lantas soeda bisa taoe banjak selak-seloeknJa Ilmoe silat. 

oleh kerna Hoe djoega, Sim See Tjiang lantas kasi 
adjar ilmoe liantjoetjhie padanja. Tida perdoeli Iian
tjoetan atawa liantjoetjhie semoewa ada resianja, jalah 
moesti mejakinken kapandean mata, moeloet, koeping, ta
ngan dan kaki; pada waktoe mejakinken kapandean mata, 
moesti bisa mejakinken sampe bisa liat salembar benang 
soetra jang saratoes kaki djaoenja melajang di oedara, dan 
pada waktoe mejakinken ilmoe kapandean koeping moesti 
dijakinken sampe bisa mendenger soewaranja salembar 
boel oe ajam jang djato ka acas tanah, sedang pada 
wak toe mejakinken kapandean moeloet moesti bisa 
mejakinken sampe bisa mengigit kakinja satoe laler jang 
lag i terbang, samentara pada waktoe mejakinken kapan
dean tangan dan kaki terlebih lagi pentingnja, sebab 
moesti bisa dijakinken ' djeridji-djeridji tangan dan kaki 
bisa bergerak den gen hidoep sekali. Tapi btlgi orang 
jang mejakinken ilmoe liantjoetjhie, teroetama moesti ma
mentingken kapandean iapoenja sapasang lengan, sedang 
jang mejakinken Iiantjoetan, tjoema moesti mamen
tingken gerakannja djeridji-djeridji tangan dan kaki. 
Itoelah perbedahan antara itoe doewa ilmoe. 

Tapi kaloe sasoedanja bisa mejakinken ieoe lima 
matjem kapandeiln terseboet di atas sampe mateng dat;! 
faham betoel. masi moesti mejakinken kapandean me
ngoempoelken pikiran dan mengendaliken ambekan, 
baroelah bisa t\::ritoeng berhatsil. Dalem hal ini, bi ar 
poen Sim See Tjiang se'ndiri baroe bisa mejakinken 
sampe tiga prapat sampoerna. tapi toch ia soeda bisa 
mendjagoin di kalangan kilng-ouw dan belon perna 
katemoeken tandingan. Oleh kerna itoe djoega, Tjee Tji 
Goan jang mejakinken itoe matjem ilmoe kapandean, 
biar poen ia soeda beladjar keras sampe lebih dar i satoe 
taon lamanja, toch ia baroe bisa dapetken sadja sedikit 
koelit atawa bagian loewarnja sadja. Sedang Sim Kee 

Kouw saban-saban soeka membantoei kasi oendjoek 
bagian- bagian lang ia sendiri soeda fahamken sampe 
sampoerna. Lantaran itoe djoega Tjee Tji Gcan telah 
bikin kamadjoean jang pesat sekali. 

Oemoernja Tjee Tji Goan tjoema terpaoet satoe 
taon sama Kee Kouw, sedang iaorang poen ja tabeat 
poen sangat tjotjok satoe dengen laen. Dari sebab ia
orang saban hari teroes bergaoelan, soeda tentoe sadja 
djadi sahng menjinta hingga malebihken dari engko 
dan, ade dari saroe kandoengan. Sedang itoe goenoeng, 
di atas mana iaorang tinggaI. dinamaken Ngo-Iie-san, 
sebab sapoeternja tjoema lima lie sadja loewasnja; tapi 
biar poen begitoe kaädahannia sangat berbahaja boewat 
didjalanken orang, hingga boekannja soeatoe tempat 
jang bisa menemboes kasana sini. Oleh kema itoe djoe
ga, iaorang melakoeken perampokan di si toe, tida 
begitoe dlperhatiken oleh pembesar negri. Salaen
nja itoe, iaorang tida maoe dengen sembarangan mem
binasaken orang poenja djiwa. Lantaran lama kalil
mahan, itoe kawanan liaolo di atas goenoeng poen 
lantas menanem poehoen song dan goeni. meJakoe
ken pakerdjahan tani. Kaloe ada pakerdjahan besar. 
selam;jnja dilakoeken ol eh Sim See Tjiang dan poetrinja, 
tapi Tjee Tji Goan djarang sekali toeroen dari goenoeng. 

Pada soeatoe hari, Tjee Tji Goan bersama Sim 
, Kee Kouw toeroen dari goenoeng boewat djalan-dja

lan ka tempat jang berdekatan, di man a iaorang memandang 
pemandangan alam jang permei, kamoedian iaorang 
doedoek berendeng di atas satoe batoe besar di ba
wahnja satoe poehoen besar. 

Kabetoelan ada angin menioep hinÇ1ga membikin 
ramboetnja Kee Kouw djadi koesoec, sedang boengah 
tho jang rontok berhamboeran ka atas kapalanja Kee Kouw. 

"Moaymoay pake kembang I" kata Tjee Tji Goan 

sambil ter ta wa. "Akoe merasa soeka sekali meliat Moay
moay memake kembang hingga penoe di kapala, kern a 
kaliatannja djadi samingkin bertamba tjantik." 

,.I~i matjem kembang oetan ada apa katjantikannja 7" 
kata Slm Kee Kouw. "Itoe boengah roos jang kita 
tanem baroelah bisa di bi lang tjantik." 

.. Moaymoay poenja omongan ada benar," kata 
Tjee Tji Goan sambil tertawa. "Ini boengah oetan 50eda 
tentoe kala tjantiknja 5ama boengah jang kita tanem. 
Tjoema sadja ia poen ada mempoenjai bagian jang bisa 
menarik hati hingga membikin orang djadi 50eka." 

Mendenger itoe omongan Sim Kee Kouw paras 
moekanja berobah merah dan melirik pada kawannja 
sabentaran kamoedian toendoekin kapala dengen tida 
berkata satoe apa. Djoestroe pada itoe wak toe di atas 
oedara ada terbang satoe kawanan gowak. Sim Kee 
Kouw kabetoelan berdongak dan ia lantas menoendjoek 

sambil berkata: "Akoe aken tjoba tembak itoe gowak 
jang ter bang paling depan." 

Sahablsnja berkata begitoe lantas ia ambil gande
wanja dan dipentang sampe penoe kamoedlan talinja 
dilepasken dan satoe peloeroe lantas melajang ka atas 
oedara, sedang itoe gowak jang terbang paling depan 
lantas sadja djato terbalik-balik ka djoeroesan moeka 
boemi. Tjee Tjl Goan lantas menepok-nepok tangan 
sambil berkata: .. Moaymoay, tjoba tembak lagi sa toe 
soepaja bisa mendjadi sapasang I" 

Sim Kee Kouw koetika mendenger itoe omongan 
lantas belaga goesar dan berkata: .. Kaoe ini sasoeng
goenja nakal sekali. Sendiri tJoema tinggal peloek tangan 
sadja, tapi maoe soeroe laen orang bakerdja boewat 
kaoe poenja kasenangan. Itoelah sasoenggoenja loet joe 
sekali I" 

"Kaloe Moaymoay tembak djato lag i satoe, akoe 
poen aken tembak sapasang boewat Moaymoay liat," 
kata Tjee Tji Goan. 

Sim Kee Kouw mendenger itoe omongan lantas am
bil lagi gandewa dan pasang peloeroenja. Ia liat di oedara 
sabelah oetara barat ada melajang satoe oeloeng-oeloeng 
besar, laloe ia bali kin badannja dan menarik tali gan
dewanja hingga itoe gandewa kaliatannja boelat laksana 
boelan poernama. Tatkala talinja gandewa dilepasken 
itoe peloeroe malesat ka atas oedara dan dengen djitoe 
mengenaken matanja itoe oeloeng-oeloeng hingga itoe 
boeroeng djato terbanting dari atas oedara. Tjee Tji 
Goan dengen tida merasa lagi lantas bersoerak dan 
memoedji. 

Djoestroe pada itoe waktoe di djoeroesan kaki 
goenoeng kaliatan melajang satoe oeloeng-oeloeng laen
nja, Tjee Tji Goan djoestroe pada waktoe maoe tarik 
gandewa dan pasang satoe anak panah, mendadak satoe 

liaolo dari atas goenoeng berlari-Iari toerom sambil 
berseroe: .. Siaoya dan Siaotjia. baroesan Tjeetjoe panggil 
pada k~oe orang. katanja ada oeroesan penting jang 
maoe dlberdamlken. Harep Siaoya dan Siaotjia soepaja 
lekas pergi katemoeken." , 

. Itoe sa~asang orang moeda terpaksa gendong 
manka poen Ja gandewa dan tenteng itoe bangke 
gowak dan oeloeng-oeloeng. kamoedian mengikoetin itoe 
hauwlo na ek ka atas goenoeng. Iaorang sampe di saroe 
kamar jang terletak di sabelah blakangnja satoe per
rengahan. ~ernlata Sim See Tjiang djoestroe lagi ber
doedoek dl aras saroe korsi kajoe jang memake sen
deran. hoe doewa orang moeda laloe memberi hormat. 
Sim See Tjiang soeroean iaorang berdoedoek, kamoedian 
berkata pada Tjee Tli Goan: "Hiantjit dateng ka sini 
s?eda saroe taon leblh dan berbagi- bagi marjem ilmoe 
sllat soeda faham djoega bebrapa bagian, malah kaoe 
poen ja ilmoe menembak sama anak .panah poen soeda 
ba~lak madjoe, di hari kamoedian kaloe ka oe sering
kah bersama-sama dengen kaoe poen ja soemoay remoe 
aken djadi samingkin mateng. Akoe berdiam di sini 
memangnja tjoema boewat samentara wakroe sadja, 
sedang kaoe orang re roes dalem kaädahan seperti se
karang poen boekannja kaädahan jang baek boewar 
selamanja. Sekarang akoe soeda beroem oer limapoeloe 
toedloe taon, tida mempoenjai ban jak anak salaennja 
kaoe poenja soemoay saoràng. Memangnja akoe soeda 
berniat maoe poengoet satoe mantoe boewat akoe 
poenJa senderan di hari toewa. Dengen kabetoelan 
akoe bisa katemoeken kaoe saorang jang djoedjoer dan 
baek, malah ada mendjadi Indjin dari kira berdoewa. 
Sabagi djoega dianterken oleh Thian kaoe bisa dateng 
ka sini. Maka akoe rasa tentoelah kaoe orang memang
nja soeda berdjodo satoe den gen laen boewat mendjadi 

soewami istri. Sekarang akoe kasiken kaoe poenja 
soemoay sabagi kaoe poenja istri soepaja bisa beresken 
akoe poenja oeroesan jang paling dipentingken. Akoe 
rasa ka oe poen tentoe tida aken menoelak." 

FATSAL XLV . 

Ol eh kema Tjee Tji Goan memangnja soeda merasa 
tjinta pada Sim Kee Kouw lantaran iaorang berdoewa 
soeda bergaoelan rapet begitoe lamanja, malah biar 
poen tida dioetaraken dengen omongan, Sim Kee Kouw 
poen bales iapoenja tjinta. Salaennja itoe, idorang soeda 
bisa menebak lebih doel oe bagimana maksoed kahen
dakannja Sim See Tjiang. Oleh kerna itoe djoega, 
iaorang lebih siang soeda anggep marika bertoendangan 
satoe dengen Jaen. Sekarang mendenger Sim See Tjiang 
bi lang begitoe, soeda tentoe sadja tida ada omongan 
perkara tida satoedjoe. Tjoema sadja Tjee Tji Goan 
bermoela belaga menoelak sambil marendahken diri, 
kamoedian lant~s menjataken bahoewa itoelah memang 
ada hal jang ia sangat harep. 

Sim See Tjiang prentahken soepaja iaorang menikah 
dalem hari itoe djoega dan dllakoeken sedikit pesta 
boewat tanda oepatjara jang iaorang soeda menikah 
mendjadi soewami isrri. Hal mana djangan ditanja lagi 
bagimana besar kagirangannja itoe sapasang merpati 
jang salmg menjinta. Di har i jang berikoetnja kornbali 
Sim See Tjiang panggil itoe sapasang kamanten baroe. 

"Sekarang kaoe orang soeda mendjadi soewami 
istri." kata ia. "Di hari karnoedian antara soeami istri 
bakerdja sama-sama tentoe bisa mengerdjaken soeatoe 
pakerdjahan besar. sebab mendjadi perampok itoelah 
boekannja pakerdjahan jang boleh dllakoeken teroes. 
O leh kema itoe djoega. sekarang kaoe orang boleh 
bikin persediahan kamoedian toeroen goenoeng boewat 

mentjari laen matjem pakerdjahan jang halal soepaja 
bisa ,mendJadi orang. MoeIal darl sekarang akoe aken 
berpisahan sama ka oe orang dan masing-masing mentjari 
perdjalanan sendiri." 

Tjee Tji Goan dan Sim Kee Kouw koetika men
den,ger omongannja Sim See Tjiang begitoe roepa, tentoe 
~adJa, merasa sangat heran dan tida mengarti. Laloe 
laorang berloetoet dengen berbareng di hadepan marika 
poenja ajah dan mertoewa. 

"Ajah ingin soepaja kita orang djangan teroes 
mendjadi perampok," kata Slm Kee Kouw, "anak ber
doewa tent,oe sekali akoe menoeroet. Tjoema sadja ajah 
telah memla,ra dan mengadjar pada kita, dan sekarang 
dengen , begttoe sadja klta pergi itoelah kita tida tega. 
~aka tlda, perdoeli ajah maoe pergi ka mana dJoega, 
klta m~estl maoe mengikoet pada ajah soepaja pagi dan 
sore .blsa meraw~tin agar bisa sampeken kita poenja 
h~tI Jang berbaktl. Masatah sabaliknja ajah soeroean 
klta orang pergi dan masing-maslng mentjari perdja
lanannja sendiri 7 Apatah ajah begltoe tega boewat 
memboewang pada anak berdoewa 7" 

Mendenger itoe omongan Sim See Tjiang lantas 
mengelah napas. 

, ,,l~oelah soeda takdirnja, tapi boekannja jang men
djadl aJah tega berpisahan sa ma kaoe orang berdoewa," 
kata sang ajah. "Doeloean koetika akoe maoe toeroen 
goenoeng dan berpisahan 5ama goeroe'koe ia telah 
berkata pada'koe bahoewa akoe poenja kasoed;han peng
~idoepan b!sa di,terangken dengen bebrapa perkatahan 
Jang sepertl benkoet : "Kaloe katemoeken angka lima 
dan toedjoe blar poen djoestroe berada dalem kadjajahan 
dan kamakmoeran, moesti salekasnja oendoerken diri 
dengen tida ~ersangsi lagi boewat bikin perdjalanan 
mengoembara. Salaennja itoe, ia mamesen djoega 

pada 'koe: "Sekarang kaoe pergi boewat membikln beres 
sa toe kadosahan. Nanti kaloe soeda sampe pada itoe 
wak toe ka oe moesti lekas mendoesin dan djangan 
merasa sajang sa ma kasenangan di depan mata. Itoelah 
ada sangat perIoe." lni taon akoe djoestroe beroemoer 
limapoeloe toedjoe boekantah katemoeken angka li
ma dan toedJoe? Salaennja itoe, sekarang akoe djoes
troe berada dalem kadjajahan dan kamakmoeran. Ka
loe sadja akoe tlda salekasnja oendoerken diri, pasti 
sekali aken mendapat katjilakahan besar jang tida terdoega. 
Dengen begitoe, kaoe orang maoe djalanken kabaktian, 
tapi sabaliknja membikin tjilaka pada jang mendjadi 
ajah. Kaloe sekarang pada' sabelonnja bahaja dateng 
akoe soeda pergi, biar poen tjoema bersedia satoe piring 
dan satoe mangkok sadja, toch akoe masi bisa menoentoet 
penghidoepan dengen merdika. Malah kaloe sadja ma
si ada djodo, barangkali sadja akoe bisa bertemoe sama 
goeroe'koe, dengen begitoe akoe bisa mejakinken ilmoe 
soetji boewat mendjadi orang pertapahan." 

"Kaloe menoeroet sabagimana ajah bilang," kata 
Tjee Tji Goan, "ajah poenja goeroe itoe boekantah ada 
satoe dewa7 Siapa iapoenja nama dan di mana ia tlng
gal? Sedang ajah sekarang maoe pergi mentjari padanja, 
mengapa tida maoe mengadjak pada anak berdoewa 
pergi bersama·sama soepaja bisa toeroet mejakinken 
ilmoe soetji agar di hari kamoedian poen bisa' mendjadi 
saorang alim7 Boekantah itoe ada sangat baek7" 

.. Anak bodok 1 kaoe pikir hal jang tra bisa men
djadi," kata Slm See Tjiang. ..Tempat kadiamannja 
akoe poenja goeroe soeda tentoe sadja ada letaknja, 
begitoe poen iapoenja nama tentoe ada seboetannja; 
tapi boewat sekarang boekan sadja akoe tida maoe 
kasi taoe pada kaoe orang, malah akoe sendiri poen 
tida taoe iapoenja nama jang sedjati dan tempat ting-

galnja jang sabetoelnja di mana letaknja." 
Sim Kee Kouw koetlka mendenger ajahnja poenja 

pembitjarahan begitoe roepa lancas mengarti bahoewa 
ajahnja soeda ambil poetoesan pasti maoe tinggalken 
pada iaorang hingga sambil berloetoet ia mamegangin 
tangan badjoe sang ajah dan teroes menangis dengen 
sedlh sekali. Sedang Tjee Tji Goan poen te roes ber~ 
loetoet dan tida maoe bangoen. dan ia poen ma me
gangin oedJoeng badjoenja sang mertoewa. Satelah 
berselang sakoe"tika lamanja Sim See Tjiang mengelah 
napas . 

.. Ach. kaoe orang meribin begitoe roepa sasoeng
goenja membikin akoe djadi kawalahan." kata ia ... Soe
dalah. akoe maoe menoeroetin kaoe orang poenja 
kahendakan dan berdiam lagi di sin! sampe bebrapa 
lamanja. kamoedian baroelah diambtl poetoesan apa 
jang aken diperboewat." 

Tjee Tji Goan dan istrinja koetika mendenger Sim 
See Tjiang soeda meloeloesken tida aken lantas pergi. 
baroelah maoe berbangkit berdiri. Ieoe malern Sim See 
Tjiang soeroeàn orang sediaken makanan dan minoeman. 
Itoe ajah. poetri dan mantoe doedoek makan mi noem 
bersama-sama. Sapandjang wakeoe lagi makan minoem 
Sim See Tjiang toetoerken iapoenja segala hal ichwal 
jang telah laloe sabagi orang jang membatja boekoe 
tjerita. kamoedian ia mamesen pada anak dan mantoenja 
tencang tjaranja orang hidoep dalem doenia. Sampe djam 
sapoeloe malem baroelah ieoe perdjamoean makan mi
noem sampe di achirnja. Semoewa soeda merasa sinting 
lantaran pengaroenja alcohol jang marika minoem. Itoe 
soewami istri pamitan pada Sim See Tjiang dan masoek 
ka dalem iaorang poenja kamar boewat tidoer. 

Sim See Tjlang koetika meliat iapoenja anak man
toe soeda masoek ka dalem kamarnja. ia menoenggoe 

sampe dj am doewabelas majem laloe kaloewarken satoe 
prang kat pakean hweeshio dan teroes dipake kamoedian 
membekal iapoenja sendjata jang peri oe. Dengen tida 
dikatahoei oleh satoe manoesia ia toeroen ka bawah 
goenoeng dan pergi ka laen tempat. 

Di pagi jang berikoetnja koetika Tjee Tji Goan dan 
istrinja bangoen. sabagimana biasanja iaorang dateng ka 
kamarnja sang ajah boewat menghatoerken selamat pagi. 
tap! sasampenja iaorang mendapat kanjatahan itoe kamar 
kosong: tapi satoe gandewa jang biasa soeka dipake 
oleh Sim See Tjiang masi tergantoeng di atas tembok. 
tjoema Sim See Tjiang soeda tida kallatan lag i bajang
bajangannja. ltoe waktoe baroelah iaorang mendoesin 
bahoewa marika poenja ajah dan mertoewa soeda brang
kat pergi den gen diam-diam. 

Sim See Kouw sadari masl ketjil soeda kahilangan 
iboenja dan mengikoetin pad a iapoenja ajah hingga 
boJeh dibilang sama sekali tida taoe berpisahan; seka
rang meliat ajahnja brangkat pergi den gen diam-diam • 
soeda tentoe sadja ia merasa sangat sedlh hingga dengen 
tida tertahan laÇlI ia menangis keras dan achirnja ia 
djadi pangsan. Tjee Tii Goan peloekin istrinj~. dan 
beroelang-oelang berseroe memanggiJ "moaymoay soe
paja sang istr! djadi mendoesin. Lama djoega Kee 
Kouw baroe djadi sedar dan begitoe inget orang lantas 
ia mengelah napas kamoedian dengen sasenggoekan ia 
berkata pad a soewaminja: .. Ajah sasoenggoenia kedjem 
sekali soeda meninggalken pada anaknja jang peroen
toengannja djelek." 

.. Moaymoay. oleh kerna ajah soeda ambil poetoesan 
pasti maoe pergi." memboedjoekin TJee Tji Goan. 
..biar bagimana dioega kita tida aken bisa bik!n berballk 
iapoenja pik!ran hingga biar poen ka oe menangis sampe 
mengaloewarken aer mata dara sama sekali tida ada 

716 



goenanja. Apapoela ajah merriangnja soeda mempoenjai 
pemandangan tel'ang atas apa jang bakal terdjadi. dan 
kaloe ia tida pergi sabaliknja bisa mendapat tjilaka. 
Dengen begitoe. ia pergi satoe kali ini. apabila bisa 
mendjadi dewa, itoelah ada soeatoe hal jang kita haroes 
merasa girang, tida samoestinja kaoe berlakoe sabagi 
satoe anak-anak dan menangis sadja, tapi lebih baek 
kita menoeroetin sabagimana soeda dipesen ol eh ianja 
mengoeroes hal-hal jang penting. " 

Mendenger itoe omongan baroelah Sim Kee Kouw 
brenti menangis dan berkata: "Biar poen kaoe poenja 
omongan ada benar, tapi ajah'koe brangkat pel'gi de
ngen satjara begitoe. dalem ini penghidoepan tida aken 
bisa bertemoe moeka lagi, tjara bagimana akoe tida 
djadi sedih?/I 

Bitjara sampe di sini kom bali matanja djadi merah 
dan menoeroenken aer mata. 

"Kaoe poenja omongan akoe tida bisa satoedjoe," 
kata sang soewami ... biar poen ia sekarang pergi, tapi 
orangnja toch ma si tinggal hidoep, tiara bagimana kaoe 
bilang tida bisa dikatemoeken lagi? Akoe boedjoekin 
soepaja kaoe djangan sia-siaken badan sendiri, sebab 
dengen berboewat begitoe kaoe membikin koerang 
senang hatinja kaoe poenja ajah." 

Satelah dapet diboedioekin laloe ia mengikoetin 
soewaminia pergi ka pertengahan besar dan panggil 
koempoel semoea thauwbak dan liauwlo, kamoedian di
kasi taoe ten tang apa jang telah terdjadi dan menjataken 
djoega bahoea ini benteng aken dimoesnaken dan 
semoewa orang aken diboebarken dengen dikasi sa
djoembla oewang bagi marika poenja penghidoepan 
pada sabelonnja mendapet pakerdjahan laen ; tapi iaorang 
dipesen soepaja mentjari penghidoepan jang pantas 
dan halaJ. 

Semoewa orang satelah mendenger itoe omongan 
pada koetjoerken aer mata dan meras.a sed~h. ~api 
dengen apa boleh boewat masing-masmg .trI~a tt.oe 
sadjoembla oewang boewat bekal jang mend]ad!.manka 
poenja bagian. kamoedian pamitan pada Tjee TJ! Goan 
dan istrinja dan toeroen ka bawah goenoeng serta ter
pentjar goena mentjari penghidoepan sendiri. 

Sedang Tjee Tjl Goan dan Slm Kee Kouw poen 
benahi marika poenja barang-barang jang berharga dan 
ringkes diboengkoes mendjadi doewa boengkoesan sama 
pakean. membekal djoega gandewa. anak panah p'eloe~ 
roe dan golok. Iaorang bermoefakatan tida aken perg! 
ka Hongyang dan djoega tida aken balik ka kota Lek
shia sebab dikoewatirin orang-orang jang kenal pada 
iaOr~ng aken menanjaken katerangan dengen melit hingga 
djadi banjak reweJ. Iaorang brangkat pergi ka Tjeng
wankwan di Hopak dengen maksoed ma oe berdagang 
ketjil-ketjil dan meliwatin hari jang tentrem dan aman. 
tapi sama sekali tida berniat melakoeken pakerdtahan 
besar dan jang bisa membikin orang djadi kagoem. 

Tatkala iaorang baroe sadja sampe dl wates bilangan 
Tjengwankwan lantas iaorang menam~ak di . ?inggir 
djalan ada berkroemoen banjak orang lag! membl.t]ar~ken 
apa-apa dengen rame. tapi ad~ djoega s~ba.g,an ]an~ 
lag i menangis. Iaorang poenja slkap sabag! d]oega lag! 
menanggoeng kasengsarahan dan oendjoek sikap kaget 
serta goegoep. Tjee Tji Goan dan istrinja ter~oeroe~g 
ol eh pengrasahan jang ingin taoe. laloe men]amperm 
pada iaorang dan menanjaken doedoeknja pe~~ara: Itoe 
orang-orang pada mengawasi pad a itoe soewam! Istrl. tapl 
kamoedian lantas memboewang moeka dan tida me
ngopenin. Hal mana soeda membikin Tjee Tjl Goan 
djadl sangat goesar. 

"Kaoe orang semoewa tra poenja goena satoe apa 

dan tjoema bisa mengoeloen sabagi djoega sakawanan 
andjing jang lagi berbaoeng." memaki ia dengen sengit . 
.. Kaoe poenja ajah menanjaken dengen maksoed baek. 
tapi kaoe orang saballknja oendjoek tingka oIo-oIo dan 
sombong. Kaloe begitoe kaoe poenja ajah poen tida 
ada itoe kasempatan boewat tjampoer taoe kaoe orang. 
manoesia koerang penerima. poenja oeroesan J" 

Itoe waktoe lantaran meliat Tjee Tji Goan goesar Ian
tas ada doewa antara marika jang menÇJaloewarken soe
wara djengekan dari lobang hidoengnja kamoedian berkata: 
.. Apatah dengen sasoenggoenja kaoe orang berdoewa 
maoe tjampoer taoe ini oeroesan 7 Kaloe begitoe. kita 
maoe kasi taoe pada kaoe orang. kita maoe Hat apatah 
kaoe arang ada itoe kamampoewan boewat tjampoer 
tangan atawa tida I" 

.. Kaoe orang boleh tjeriraken sadja pada kita ." 
menjelak Sim Kee Kouw ... barangkali djoega kita bisa 
tjampoer tangan." 

Satoe anrara marik~ madjoe dateng lebih dekat dan 
berkata : .. Dengen te roes terang akoe maoe kasi taoe 
pada kaoe orang berdoewa. kica semoewa ada orang
orang politie dari Taybenghoe. dari sebab menganterken 
sadjoembla oewang ne\jri dan berdjalan mellwat di sini 
telah bertemoe sama sakawanan perampok hingga ieoe 
oewang neg ri dirampas oleh marika itoe. Biar poen 
Cadinja kita telah bertaroeng sama iaorang. tapi ternjata 
manka itoe ada sangat gaga dan kosen hingga kita 
semoewa kena dikalaken. Klta kaloe tida berdaja boe
wat ambil poelang itoe oewang negri jang dirampas. 
di waktoe balik poelang tentoe moesti kena menggclnti. 
tapi kaloe maoe pergi ambil poelang. kita orang poen ja 
djiwa tentoe binasa sebab boekan marlka itoe poenja tandi
ngan. Oleh kema itoe djoega kita djadi moendoer madjoe 
semoewa sala hingga achirnja djadi bingoeng dan sedih, 

kerna tida ta oe apa jang moesti diperboewat." 
Mendenger itoe omongan Tjee Tjl Goan lantas 

sadja tertawa bergelak-gelak. . 
"Tadinja akoe kiraken kaoe orang lagl hadepken 

perkara jang bagimana besarnja," kata ia, .. tapi sekarang 
cernjata tjoema lancaran oeroc!san bebrapa bangsat ke
tjll sadja lantas soeda djadi begitoe bingoeng dan se~lh: 
Apatah kaoe orang ada itoe harga boe~at mendl~dl 
orang-orang politie 7 Boewat sekarang dJangan banlak 
rewel hanja lantas kasi raoe pada klta Itoe kawanan 
rampok telah merat ka djoeroesan mana, dengen m.e
ngandel sama kita soewami istri poenja . k.apandean kl~a 
aken ambil poelang itoe oewang negn Jang telah dl-
rampas." . 

Itoe kawanan orang politie koetika mendenger Tjee 
Tji Goan bitjara begitoe besar, baroelah merasa kaget 
dan heran. laorang semoewa pada dateng mendekatin 
dan memberi hormat pada itoe soewami istri . 

.. Kaloe ka oe arang berdoewa soeka menoeloeng. 
pada kica. dengen saso~?ggoenja ada mendj~di kita 
poenja penoeloeng besar, kata bebrap~ ~nta~anJa ... Klt.a 
semoewa ada manoesia jang mempoen)al hatl. blar bagl
mana djoega , tentoe kita berdaja boewat membales 
toewan dan njonja poen ja boedi j;lOg sangat besar itoe." 

Mendenger itoe omongan Tjee Tji Goan tjoema 
tertawa sadja. Ia paserahken pada manka itoe manka 
poenja barang bawaän. Sedang itoe kawanan orang 
politie kasiken iaorang doe~a ekor koed~ dan oen
djoeken itoe kawanan rampok telah pergl . ka dJo~
roesan mana. ltoe soewami istri membawa manka poen)a 
golok dan membekal masing-masing poenja gandew~ 
kamoedlan tjemplak itoe doewa koeda jang teroes dlkasl 
lari dengen keras ka djoeroesan jang dioendjoek. Satelah 
iaorang mengedjar bebrapa lamanja lantas menampak 

ada sakawanan rampok jang lagi menggiringken sadjoem
bla grobak oewang dengen pelahan, sabagi djoega tida ada 
satoe apa jang dikoewatirken. Sim Kee Kouw lantas 
madjoe paling doeloe sambil membentak : "He, kawanan 
bangsat ketjil! kasi tinggal itoe grobak oewang soepaja 
djangan sampe kaoe orang poenja njonja besar toeroen 
tangan." 

Mender!ger itoe omongan itoe kawanan brandal 
pada ' menoleh dan koetika meliat tjoema ada satoe 
prampoewan moeda, soeda tentoe sadja, iqorang sama 
sekali tida pandang mata dan itoe grobak oewang lantas 
dikasi brenti dan menanja : "He, boedak, apatah kaoe 
ma oe anterken kaoe poenja djiwa 7" 

Sim Kee Kouw koetika mendenger itoe omongan 
tida berkata satoe apa lag i hanja lantas pasang iapoenja 
peloeroe di gandewanja. Tatkala talinja gandewa ber
boenji lantas satoe brandal roeboe dan djato tjelentang 
lantaran otaknja ditemboesin oleh peloeroe. Laen-Iaen 
perampok djadi kaget dan berseroe sambil meninggalken 
itoe grobak oewang, den gen berame madjoe ma
nerdjang dari segala djoeroesan. Itoe waktoe Tjee 
Tji Goan poen soeda dateng menjoesoeI. Beroelang
oelang ia pen tang gandewanja hing ga bebrapa anak 
panah melajang dan menjamber pada itoe kawanan 
rampok, sasoeatoe anak panahnja tida dilepasken dengen 
pertjoema hingga bebrapa rampok pada roeboe meng
gletak di atas tanah. Salebihnja dengen meninggalken 
grobak oewang lari sipat .koeping. Tapi Tjee Tji Goan 
dan Sim Kee Kouw poen tida maoe mengedjar hanja 
lantas ambil poelang ieoe grobak oewang. Kabetoelan 
itoe waktoe itoe kawanan orang politie poen sampe 
dengen membawa sendjata. Koetika dari kadjaoehan 
iaorang Iiat itoe grobak pio soeda didapetken, semoe
wanja djadi merasa sangat girang, boeroe-boeroe dateng 

menjamperin dan beroelang-oelang hatoerken marika 
poenja trima kasi. Salaennja itoe iaorang dengen me
ratap minta soepaja itoe soewami istri menganterken 
iaorang menggirlngken itoe grobak oewang Snmpe dl 
Taybenghoe. 

Tjee Tjl Goan dan istrinja Itoe waktoe memang 
tida ada mempoenjai toedjoean jang tentoe, maka 
lantas menjanggoepin. Itoe kawanan orang politie lantas 
oendang iaorang pergi ka satoe roemah makan boewat 
didjamoe makan minoem. Iaorang semoewa berlakoe 
sangat hormat dan manis. Tjee Tji Goan dan istrinja 
merasa tida enak boewat menoelak hanja trima sadla 
itoe oendangan. Bebrapa hari kamoedian iaorang soeda 
sampe di Taybenghoe. Itoe kawanan orang politie me
ngadep pada tihoe dan kasi taoe apa jang telah ter
djadi. Tihoe koetika mendenger ada doewa orang 
lelaki dan prampoewan gaga jang soeda rampas poelang 
grobak oewang dari tangannja kawanan brandal lantas 
soeroean orang mengoendang itoe soewami istri dateng 
ka dalem kantoornja. 

Satelah iaorang soeda dateng mengadep tihoe lan
tas menanjaken iaorang poenja she dan nama. Tjee 
Tji Goan dan istrinja kasi . taoe dengen sabetoelnja. 
Itoe tihoe. menanjaken lagi iaorang sekarang melnkoe
ken pakerdjahan apa. 

"Doeloean akoe memhoeka satoe waroeng ketjil 
di Shoatang," manerangken Tjee Tji . Goan dengen 
menjimpang, "tapl dalem satoe doewa taon ini akoe 
poenja perdagangan banjak moendoer hingga itoe 
waroeng moesti dibrentiken. Sekarang kita berdoewa da
teng ka Tjengwan boewat mentjari familienja tapi tida 
katemoe, maka djoestroe lagi pikir soeatoe daja laen 
boewat mentjari penghidoepan." 

,.Poenhoe liat kaoe orang soewami istri ada mem-

poenlal roman jang pan tas dan djoega ada mempoenjai 
ito~ ilmoe kapandean," kata ti hoe, "maka sekarang 
poen hoe maoe kasi pakerdJahan pada kaoe, jaitoe 
mendjadi kapala politie, belon taoe apatah kaoe orang 
soeka atawa tida." 

Tjee Tji Goan lantas berdami sama istrinja jang 
menjaraken satoedjoe, laloe ia hatoerken trima kasi 
pada itoe tihoe i;:lOg bernama Oei Ho Lauw. Moelai 
dari itoe waktoe Tjee Tji Goan lantas mendiildi kapala 
politie di Taybenghoe, hingga semoewa orang meng
hormat dan mengindahken padanja. Sedang di Tay
benghoe sadari ada Tjee Tii Goan jang mendjadi 
kapala politie, tida ada saroe perkara perampokan dan 
pentjoerian jang tida bisa dibikin terang. Malah pen
djahat-pendjahat di laen-laen district kaloe mendenger 
nama Tjee Tli Goan semoewanja djadi takoet. Ia ma
megang itoe djabatan bebrapa belas taon lamanja dan 
semoewa tihoe jang marnegang djabatan di itoe af
deeltng selamanja mengandel padanja sabagi tangan 
kanan. 

Tjoema sadja dari sebab Tjee Tji Goan namanja 
terlaloe besar dan perkara jang ia oeroes ada sangat 
banjak, soeda tentoe sadja berbareng den gen itoe ka
bentjian toemplek padanja bertamba hari djadi ber
tamba hei bat. Semoewa pendjahat dan perampok 
tida ada satoe jang tida tngin soepaja bisa mendapec 
koetika boewat lakoeken pembalesan sakit hati padanja. 

Pada soeatoe hari, di Taybenghoe mençladak ada 
terdjadi . satoe perkara besar dan loewar biasa. Oewang 
kas negri jang disimpen di dalem goedang oewang 
kantoor tihoe dan berdjoembla saratoes riboe tail perak 
tel ah ditjoeri berilmet djoega tjap kabesarannja ieoe 
ti hoe. Tlhoe jang itoe wak toe mendjabat itoe djabatan 
bernama Tlo Kap Sam, koetika mendenger itoe kabar 

lantas sadja djadi sangat kaget hingga paras moekanja 
djadi poet jet. Dengen salekasnja ia panggil Tjee Tji 
Goan dateng ka dalem kantoornja. 

"Poenhoe taoe jang kaoe ada mempoenjai nama 
besar sabagi satoe kapala politie jang sangat dlmaloei 
oleh kawanan bangsat dan perampok," kata Tio Tlhoe. 
"oleh kema itoe djoega , tihoe-tihoe jang lebih doeloe 
dari poenhoe semoewa mengandel pada'moe sabagi 
djoega tangan kanan ; tapi mengapa baroe sadja poen
hoe dateng menerima djabatan di sini lantas terdjadi 
ieoe perkara besar jang sangat tida enak 7 Apatah poen
hoe ada apa-apa jang membikin kaoe koerang senang 
hingga kaoe soeda maen-maen begitoe roepa 7" . 

Mendenger itoe tegoran Tjee Tji Goan djadi sangat 
kaget dan boeroe-boeroe berloetoet sambil mendjoera. 

,,!toe matjem perboewatan tjara bagimana akoe 
brani lakoeken," kata ia. "Sekarang dari sebab soeda 
terdjadi ini perkara heibat, boekan sadja Loya poenja 
kadoedoekan terantjem. malah akoe poen la roemah 
tangga dan dJiwa poen ada te~antjem bahaja besar. 
Itoe pendjahat jang mentjoeri oewang kas negri ·dan 
tjap kabesaran. terang sekali maoe oendjoek permoe
soean sama akoe, maka akoe sangat mengharep soepaja 
Loya soeka wadjibken pada'koe boewat mengoeroes 
ini perkara. biar bagimana djoega akoe aken berdaja 
boewat bikin sampe mendjadi terang." 

"Kaloe begitoe baek sekali," kata Tio Tihoe. 
"Poenhoe kasi tempo pada'moe tiga hari moesti bisa 
seltdlkin ini perkara sampe mendjadi terang." 

Tjee Tji Goan lantas balik poelang ka roemahnja 
dan kasi taoe ten tang itoe oeroesan pada iapoenja istri 
Sim Kee Kouw. Dalem satoe waktoe itoe soewami istri 
tida bisa pikir moesti moela i dari mana, laloe panggil 
koempoeJ orang-orang politie jang berada di bawah 

prentahnja dan diadjak bermoefaketan. Kasoedahanja 
poen tida bisa didapetken soeatoe daja oepaja baek. 

Itoe malem dalem iapoenja kamar tidoer mendadak 
Tjee Tjl Goan dapetken sapotong kertas jang di atasnja 
ditoelisken Tjeng-hong-tjee 'tiga hoeroef besar. Oleh 
kerna tida kataoean itoe sapotong kertas dari mana 
datengnja, soeda tentoe sadja itoe soewami istri djadi 
sangat kaget. Boeroe-boeroe iaorang memboeroe ka atas 
genteng roemah, tapi tida satoe apa jang tertampak. 
Tjee Tji Goan djadi sangat djengkeI. Dalem hatinja ber
pikir: "Tjeng-hong-tjee di mana letaknja 7 Di sana ada 
berdram perampok jang bagimana tinggi ilmoe kapan
deannja hingga dengen sengadJa maoe oendjoek 
permoesoean sa ma akoe 7" 

Sasoedanja ia pikir boelak balik mendadak ia djadi 
mendoesin dan bersero~: "Oh J kiranja ianja J" 

"lanja siapa 7" menanja Sim Kee Kouw. "Apatah 
kaoe soeda dapet pikir 7" 

"Di atas goenoeng Pak-Iok-san boek'antah ada satoe 
Tjeng-hong-tjee, di mana àda mendjadi sarangnja Teng-sie 
Sam hiong 7" kata Tjee Tji Goan. "TJoema sadja ia sa
ma akoe sama sekq\i tida ada mempoenjai permoesoean 
satoe apa, mengapa tida oedjan tida angin mendadakan 
ia maoe bermoesoean sama akoe 7" 

"Oleh kerna kaoe soeda mendoega itoe pentjoerian 
oewang dan tjap kabesaran dilakoeken oleh Teng· sie 
Sam-hlong," kata Sim Kee Kouw, "boewat sekarang 
tida perdoeli betoeI iaorang jang lakoeken atawa boekan, 
dengen lantas klta moesti pergi ka sana boewat me
ngoesoet dan menjelidlkin, kamoedian baroe kita tirnbang 
lagi apa jang moesti diperboewat." . 

Tjee Tji Goan poen manggoetkenlap<lla menjataken 
satoedjoe. . 

Di hari jang berikoetnja koetika masi pagl seka\i 

iaorang soeda brangkat dari roemahnja dengen mem~ 
bekal gandewa, anak panah, peloeroe dan golok, me~ 
noedjoe ka Pak-Iok-san. Itoe goenoeng terplsa sama 
Taybenghoe kira saratoes \ie djaoenja, tapi itoe soewami 
istri belon tjoekoep satengah harian soeda bisa sampe 
di bawah kakinja boekit termaksoed. Tjee Tji Goan 
lantas kaloewarken iapoenja satoe kaartjis nama dikasiken 
pada satoe thauwbak ketjrl soepaja dibawa ma soek dan 
kasi kabar pada iapoenja tay-ong. Tlda antara lama 
kamoedian ada berdjalan kaloewar tiga orang, di tengah~ 
tengah satoe orang toewa dan diseboet Kim-gan-sin-eng 
Teng Kioe Siauw, sedang di kadoewa pinggirnja ada 
doewa orang moeda, semoewanja iapoenja anak lelaki, 
jang satoe diseboet TjiO- bian-houw Teng Lim dan 
satoenja lagi In-tiong-yan Teng Kit. Iaorang kaloear 
menjamboet pada Tjee Tji Goan dan istrinja serta 
dioendang masoek ka dalem benteng. 

Tjee Tji Goan mengangkat kadoewa tangannja 
memberi hormat dan berkata pada Teng Kioe Siauw : 
"Akoe sama Tjeetjoe sa ma sekali belon perna berke~ 
nalan, tapi dj oe ga selamanja belon' perna berboewat 
apa-apa jang membikin Tjeetjoe bisa djadi koerang 
senang. Oleh kerna itoe djoega, akoe tida mengarti 
apa sebabnja Tjeetjoe membikin soesa pada'koe. Akoe 
sangat harep soepaja Tjeetjoe soeka kasi katerangan 
jang djelas agar akoe bisa hatoerken maäf apabila 
den gen sasoenggoenja akoe sceda berboewat kasalahan 
apa-apa den gen tida merasa." 

FATSAL XLVI. 
Teng Kioe Siauw koetika mendenger ieoe omongan 

lantas sadja tertawa bergelak-gelak. 
"He, orang she Tjee, kaoe ingin taoe dalem hal 

apa kaoe soeda membikin koerang senang pada'koe 7" 
kata ia. "TJoema sadja dalem ini oeroesan tida bisa 

disesalken jang kaoe berdoewa soewami is tri tida men
dapat taoe, kema soeda terdjadi lama. Sekarang baek 
akoe tjeritaken pada kaoe orang soepaja mengartl. 
Doeloean kaoe poenja mertoewa lelaki, Sim See TJiang, 
berada di Shoatang, di mana akoe kabetoelan tel ah 
lakoeken perampasan atas satoe djoembla oewang pio, 
sedang bebrapa toekang popio jang melindoengin soeda 
kena dilabrak oleh'koe hingga lari toempang si oer. 
Tapi apa maoe kaoe poenja mertoewa lelaki djoestroe 
pada Itoe waktoe djalan meliwat, dan dengen lantas ia 
tjampoer tangan membantoei fihaknja itoe toekang
toekang popio. Ja bertempoer sama akoe dan akoe ken a 
dipoekoel oleh blakangnja gandewa hingga akoe ter
paksa moesti melariken diri dan tinggalken itoe oewang 
pio jang soeda ampir akoe bisa rampas. Tapi perkara 
oewang masi oeroesan ketjil, tapi moelai dari itoe 
waktoe akoe tida ada itoe moeka boewat mendjagoin 
lagi di dalem kalangan lioklim, hanja moesti oempatken 
diri dan mengganti nama soepaja djangan mendapat 
maloe. ' 

"Sampe sekarang itoe oeroesan soeda berselang 
bebrapa belas taon lamanja, tapi Itoe sakit hati teroes 
akoe tida bisa loepaken dan bersoempa moesti bikin 
pembalesan pada soeatoe hari. Begitoelah dalem !toe 
bebrapa belas taon lamanja akoe soeda pergi mentjari 
goeroe-goeroe jang ternama dan mejakinken berbagi-ba
gi matjem ilmoe silat. · Akoe tjoema mengharep sadja 
soepaja bisa boenoe mati pada kaoe poenja mertoewa 
lelaki goena lampiasken akoe poen ja kabentjian. Tapi 
akoe tjari padanja di segala tempat, blakangan baroe akoe 
mendapat kabar jang la telah mendjadi kapala rampok 
di Ngo-lie-san, laloe akoe pergi ka sana, tapi ternjata 
ia soeda pergi entah ka mana, malah sarangnja poen 
soeda dibakar sahingga moesna. Akoe tida bisa men-

doega' pasti apatah ia leblh doeloe soeda mendapat 
kabar dan takoet akoe bikln pembalesan, maka terlebih 
doeloe ia soeda menjingklr, atawa lantaran soeatoe sebab 
laennja. Sebab sateroesnja blar poen akoe mentjari dl 
segala tempat tida djoega bisa katemoe. 

"Blakangan dari sebab akoe tida bisa dapet tjari 
padanja, terpaksa akoe moesti lemparken ltoe pakerdjahan 
mentjarl pad a kaoe poenja mertoewa lelaki. Achir-achir 
akoe berdiam di Ini goenoeng dan sahingga sekarang 
soeda bebrapa belas taon lamanja. Tjoema selamanja 
akoe tida taoe melakoeken perampokan di sini, maka 
orang-orang politie di ini tempat tida branl dateng 
mengganggoe pada'koe. Akoe sabetoelnja ta oe jang kaoe 
ada saorang jang mengarti tentang persobatan dan djoega 
satoe sama laen tida ada mempoenjai permoesoean satoe 
apa, Oleh kerna itoe djoega, akoe poen merasa tlda 
perloe moesti bermoesoean sama kaoe. Jnilah sebabnja 
sadarl kaoe mendjabat pang kat kapala politie bebrapa 
ban jak taon lamanja, dalem begitoe banjak perkara 
jang kaoe telah oeroes, apatab ada sa toe jang menjang
koet sama kita orang di sini 7 

Tapi blakangan ini akoe dapet denger kaoe ada 
mantoenja Sim See Tjiang, sebab kaoe poenja istri Sim 
Kee Kouw ada anak prampoewannja Sim See Tjiang. 
Haha I dari sebab akoe tida bisa dapet tjari pada Sim 
See Tjiang sehdiri, tida salanj'l kaloe akoe mentjari 
pad a ka oe orang soewami istri hing ga sedikit banjak 
akoe blsa djoega lampiasken akoe poenja amarah, kerna 
kaoe orang toch ada famllienja akoe poenja moesoe 1" 

"Tjeetjoe, itoe omongan sala sekali," kata Tjee 
Tjl Goan. "Biar poen Tjeetjoe sama akoe poenja 
mertoewa lelaki ada bermoesuean, tapi akoe poenja 
mertoewa lelaki Hoe soeda wafat, kal oe orangnja soeda 
tida ada itoe permoesoean ketjil poen bol eh dibikln 

abis, ' masatah sakit hati pada mertoewa lelakinja lantas 
maoe dibales pada iapoenja mantoe 7 Akoe rasa Tjeetjoe 
berplkir begitoe sala sekali. Kita berdoewa soewaml 
istrl boekannja merasa takoet pada Tjeetjoe, tapi ma~ 
kanja ini hari kita dateng katemoeken T)eetjoe, itoelah 
tlda lebih moest! memake atoeran doeJoe baroelah ka
moedian goenaken kakerasan. Maka kaloe sadja Tjeetjoe 
maoe mengarti persobatan, diharep soepaja soeka poe
langken itoe saratoes riboe tail perak oewang kas negri 
dan tjap kabesarannja ti hoe pada'koe. Perkara di bla~ 
kang akoe tanggoeng tida ada boentoetnja. Malah 
Tjeetjoe boleh tinggal tetap berdiam di ini Tjeng-hong
tjee, akoe tida nanti dateng mengganggoe. Tapi kaloe 
tida begitoe, satoe kali bertempoer, sendjata tida mem
poenjai mata, dan masi belon bisa dipastiken flhak 
mana jang kala atawa menang. Ini hal akoe harep 
Tjeetloe soepaja soeka timbang bi ar mateng, agar dl 
hari kamoedian djangan djadi menjeseL" 

Teng Kioe Siauw koetika mendenger itoe omongan 
lantas sadja delikin kadoea matanja. 

"He, Tjee Tjl Goan! kaoe tida perI oe banjak 
omong," kata ia. "Oengen teroes terang akoe kasi taoe 
pada'moe, itoe oewang kas negri memang akoe jang 
tjoeri, begitoe poen it.:>e tjap kabesaran. Kaloe kaoe 
ada mempoenjai kapandean boleh ambil sendiri, tapi 
kaloe tida mempoenjai itoe kapandean ilkoe poen tida 
nantl maoe boenoe mati pada kaoe orang, tapi akoe 
merasa pasti pembesar aken kasi hoekoeman berat 
pada'moe." 

Mendenger itoe omongan Sim Kee Kouw djadi 
sangat goesar lantas ia tja boet goloknja, dan Tjee Tjl 
Goan poen tja boet iapoenja sendjata dari saroengnJa. __ 
DI laen flhak Teng Kioe Siauw malepasken iapoenla 
djoeba dan sembat satoe roepa sendjata dari raknja, 

ternjata satoe kfm-tji-eng-Ieng-to. Itoe tlga orang lantas 
sama-sama pergi ka satoe lapangan loewas jang terletak 
di depannja itoe benteng, ma.sing-masing berdiri sambil 
pasang koeda-koeda. Sedang Tjio-bian-houw Teng Lim 
dan In-tiong-yan Teng Kit poen masing-masing ma
megang satoe sendjata mengikoeti rada ajahnja. Men~ 
dadak kadengeran soewara soeitan dan itoe kawanan 
thauwbak dan Iiauwlo sabagi djoega kawanan semoet 
dateng berkoempoel melingkoengin itoe lapangan. 

"Teng Kioe Siauw! ini hari kaoe mengandeJ dengen 
kaoe poenja orang-orang jang berdjoembla banjak maoe 
mengeroeboetin pada'koe," berseroe Tjee Tji Goan 
dengen keras. "Tjoema sadja kaloe benar ka oe ada 
satoe laki-Iaki moesti satoe lawan satoe. Sekarang akoe 
sendiri tida bisa mamilih, tapi lebih doeloe kaoe moestl 
terangken kaoe aken bertanding dengen tjara bagimana 7 
Dengen te roes terang akoe maoe bilang pada'moe, biar 
poen ka oe ada mempoenjai orang itoeng riboe, kita 
soewami istri berdoewa sama sekali tida nanti merasa 
takoet. Kaloe kaoe maoe mengerojok boleh panggil 
koempoel kaoe poenja semoewa orang dalem ini benteng, 
nanti klta amoek saänteronja sampe koetjar-katjir dan 
mam poes dengen tida taoe apa dosania." 

"He, orang she Tjee," berseroe Teng Kioe Siauw, 
"kaoe djangan boeka moeloet besar. Perkara dapetken 
kamenangan dengen djoembla banjak orang, itoelah sama 
sekali boekannja perboewatan dari saoranÇJ kosen. Taro 
kata kaoe orang berdoewa menjerang pada'koe dengen 
berbareng, apabila akoe minta satoe orang sadja 
jang dateng membantoei, ka oe boleh maki akoe sabagi 
sa toe orang jang tida taoe maJoe. Moelai dari itoe 
waktoe akoe aken berlaloe dari inl goenoeng dan Itoe 
oewang bersama tjap kabesaran dengen kadoewa tangan 
akoe aken paserahken pada'moe soepaja kaoe bisa 

mendàpat gandjaran. Ol eh kerna itoe djoega, kaoe boleh 
senang in hati, blar bagimana, trananti akoe aken me
ngerojok pada kaoe orang berdoewa." 

"Bagoes '" kata Tjee Tji Goan. "Satoe lakl-laki 
kaloe soeda bitjara tida nantl didjilat lagi sabagi satoe 
pengetjoet." 

"Kaoe boleh tjari taoe sadja, akoe Teng Kioe Siauw, 
apatah saorang jang soeka moengkir djandji 7" kata 
Teng Kioe Siauw. "Akoe poenja kapala boleh poetoes, 
tapi akoe poenja omongan tida nanti aken ditarik 
kombali." 

Sahablsnja berkata begitoe, itoe doewa orang lantas 
bertempoer. Tjee Tjl Goan poenja satoe golok dikasi 
kerdja sabagi djoega satoe naga jang kaloewar dari 
gowanja, gerakannja begitoe tjepat dan berkredepan, 
sedang Teng Kioe Siauw poenja golok kim-tji-eng
leng-to sabagi djoega harimau jang kaloewar dari oetan, 
menjamber ka sana sin I den gen seroe. Itoe doewa orang 
satelah bertaroeng limapoeloe djoeroes, ternjata Teng 
Kioe Siauw poenja tenaga samingkin bertamba koewat 
dan gerakannja iapoenja golok poen samingkin bertamba 
tjepet hing ga Tjee Tji Goan djadi kateter dan gerakan 
goloknja poen kaloet, hingga terpaksa ia mentjari koetika 
kosong dan berlompat ka loewar kalangan pertandingan. 

Sim Kee Kouw koetika mendapat kanjatahan soe
waminja boekan tandingannja itoe kapaJa rampok, laloe 
ambil iapoenja gandewa dan dipasangken satoe peloeroe 
kamoedian menembak ka djoeroesan mata kirinja Teng 
Kioe Siauw, tapl ia ini bermata tjeli, dengen tjepat 
menjampok sama goloknja hingga b~radoe sa ma itoe 
peloeroe jang menjamber dan mengaloewarken bebrapa 
banjak lelatoe api jang berhamboeran. Itoe peloeroe 
djato ka moeka boemi. Tapi itoe waktoe doewa peloeroe 
soeda menjamber lagi ka djoeroesan moekanja, dan 

Teng Kioe Siauw dengen sabar melengin kapalanja ka 
klri boewat kasl liwat peloeroe jang satoenja, berbareng 
dengen Hoe ia angsoerken doewa djeridji tangan kirinla 
mendjepit pada peloeroe jang laennja. Tatkala Sim Kee 
Kouw poenja peloeroe kaämpat sampe dengen sebat ia 
sambitken itoe peloeroe jang didjepit di antara doewa 
djeridjinja hingga lantas beradoe sa ma peloeroe ka
ämpat jang ma si melajang di atas oedara. Dak! itoe 
doewa peloeroe lantas mendjadi antjoer berhamboeran 
di atas tanah. 

Tjee Tji Goan dan Sim Kee Kouw semoewanja 
djadi terkedjoet sekali. Dalem hatinja berpikir, ini pen
djahat sasoenggoenja sangat lihay, terang sekali iaorang 
berdoewa boekannja iapoenja tandingan. Sahabisnja 
berpikir begltoe dengen satjepatnja berlompat naek ka 
atas genteng roemah, dan sabagi djoega terbang tjepatnja 
iaorang merat toeroen ka bawah goenoeng. Teng Kioe 
Slauw tertawa bergelak-gelak. 

"Kaoe orang boleh pergi sadja, akoe poen tida 
aken memboenoe pada kaoe orang," kata ia, "sebab 
kaloe kaoe orang tida bisa ambil poelang itoe oewang 
kas negri dan tjap kabesaran tihoe jang ditjoeri, pasti 
sekali kaoe orang tida nanti dikasi kabtbasan dengen 
gampang sadja." 

Satelah berkata begitoe ia lantas kas i prentah ia
poenja sekalian thauwbak dan liauwlo berikoet djoega 
iapoenja doewa anak lelaki, Teng Lim dan Teng Kit, 
moesti lakoeken pendjagahan di benteng dengen hati
hati boewat mendjaga djangan sampe Tjee Tji Goan 
dan istrinja balik kombali membikin ri boet. 

Idjinken kita adjak pembatja moendoer doeloe da
lem tjerita soepaja menerangken tjara bagimana Sim 
See Tjiang djadi bermoesoean sama Teng Kioe Siauw. 

Ternjata Sim See Tjiang ada moeridnja Kak Hoei 

Tianglo dari Tjionglamsan. Dari sebab Kak Hoei Tianglo 
caoe jang moeridnja masi belon bisa singkirken diri dari 
pergaoelan doenia dan tabeatnja masi bel on bisa dtbikin 
toendoek, maka ia tida maoe kasi adjar ilmoe pedang 
resia. Pada soeatoe hari Kak Hoei Tianglo panggil Sim 
See Tjiang mengadep dan berkata padanja : "Menoe
roet pintjeng poenja pengliatan, boewat sekarang ka oe 
masi ada satoe libetan dalem doenia pergaoelan hingga 
tida bisa berdiam teroes di atas goenoeng jang soenji 
boewat mejakinken ilmoe. Ol eh kerna ieoe djoega. Jebih 
baek Jekasan kaoe toeroen goenoeng boewat mendapat 
lebih ban jak pengalaman. dan lakoeken pakerdjahan jang 
kaoe haroes kerdjaken. Nanti baroe kaoe balik kombali 
ka sini. ieoe waktoe baroelah kaoe aken bisa tersedar 
betoel-betoel dan bisa mejakinken ilmoe jang paling 
tinggi." 

Sim See Tjiang mendenger itoe omongan lantas 
berloetoet di hadepan goeroenja. 

"Moerid tida ada ingetan toeroen goenoeng," kata 
ia, "dan lebib soeka mengikoet pada goeroe boewat 
mejakinken ilmoe." 

Mendenger itoe omongan Kak Hoei Tianglo tertawa. 
"Pintjeng boekannja tida maoe menerima kaoe me

jakinken ilmoe di atas goenoeng." kata ia ... Tjoema 
sadja kaoe poenja penggodahan ada terlaloe besar. Ta
ro kata kaoe paksa berdiam djoega di sini. tapi sama 
sekali tida ada faedahnja boewat kaoe. Kaoe haroes 
ta oe itoelah memangnja soeda ditetapken lebih doeloe 
oleh takdirnja Thian. biar bagimana djoega. kaoe tida 
nanti aken bisa singkirken. Asal sadja kaoe sendiri bisa 
pikir dan inget baek- baek. selamanja kaoe moesti me .. 
noedjoe ka perdjaJanan baek, di hari kamoedian tentoe 
kaoe aken bisa berkoempoel lagl sama pintjeng. Itoe 
wak toe kaoe sendiri poen tentoe soeda mempoenjal 

733 

pikiran jang sedar betoeI hingga boekan sadja kaoe 
poen ja i1moe pedang resia aken bisa berhatsil. malah 
boewat mendjadi dewa poen boekannja perkara soesa." 

Sim See Tjiang satelah mendenger goeroenja poe
nja omongan begitoe. masi tetap bersangsi. Kak Hoei 
Tianglo lantas kasi ia nasehat paling achir. jaitoe di 
waktoe kapan la moesti lekas oendoerken diri dari 
doenia pergaoelan. Satelah mendenger itoe omongan 
baroelah dengen mata mengembeng aer ia pamitan 
pada goeroenJa dan toeroen goenoeng dengen mem
bekal iapoenja sendjata jang perloe, jaitoe satoe golok. 
satoe gandewa. bebrapa banjak anak panah dan peloeroe. 

Dari Tjionglamsan ia menoedjoe ka Hwaypak, 
iapoenja kampoeng kalahiran. Ia asal kalahiran district 
Liansoei. tapi di wak toe beroemoer tlgabelas taon ia 
berklai sama temen memaennja dan poekoel itoe temen 
sampe mati laloe ia maboer ka loewaran, sahingga itoe 
waktoe soeda berselang anam atawa toedjoe taon lama
nja. Iapoenja iboe dan ajah semoewanja soeda me
ninggal doenia. dan harta peninggalannja dioeroes oleh 
iapoenja saroe paman dari fthak ajah, maka ia pergi 
mentjari pamannja itoe. Beroentoeng itoe waktoe ia
poenja moesoe soeda tida mendesak lagi tentang itoe 
oeroesan lama. Sedang iapoenja paman tida mempoenjai 
anak lelaki. koetika meliat kaponakannja balik poelang. 
soeda tentoe sadja merasa sangat girang dan ditrima 
dengen baek. dipandang sabagi djoega iapoenja anak 
sendiri. IapoE'nja nama asalnja Sim Tjiang Beng. tapi 
pamannja toe kar itoe nama djadi Sim See Tjiang soe
paja djangan dikenalin orang. 

Pamannja kasi ia menikah sama satoe gadis dari 
toeroenan orang bilek-baek dan dapetken satoe anak 
prampoewan, jalah Sim Kee Kouw. Blakangan pa man
nja meninggal doenia. Tabeatnja Sim See Tliang ada 

saorang jang pandang oewang dengen enteng dan soeka 
menoeloeng orang poenja kasoekeran, salaennja" itoe 
lantaran ia faham ilmoe silat, maka sasoeatoe orang 
di kalangan kang-ouw jang ada mem poen ja i ilmoe 
kapandean, selamanja ia soeka sekali tjampoer. Oleh 
kema itoe djoega, iapoenja ilmoe kapandean silat 
samingkin hari djadi samingkin bertamba madjoe hing
ga di kalangan kang-ouw ia mendapet itoe nama 
djoeloekan Sin-pek-wan. 

Blakangan ia melakoeken pakerdjahan popio boewat 
penghidoepan, tapi apa tjilaka koetika ia mehndoengin 
sadjoembla oewang, praoenja keleboe lantaran diserang 
sakawanan badjak hingga iapoenja harta band a djadi 
loedes lantaran moesti mengganti itoe oewang jang ia 
lindoengin. Tapi itoe kadjadian tida terlaloe membikin 
ia menjesel, ia menjewa satoe roemah boewat kasi 
tinggal anak istrinja, kamoedian ia sendiri dengen mem
bek al sendjata pergl mengoembara boewat mentjari 
sobat kenalan. Ia menjamar sabagi satoe toekang djoe
wal silat. Dalem iapoenja perdjalanan ada ban jak sobat
sobatnja jang merasa sympathie mengasl pertoeloengan 
padanja. 

Pada soeatoe hari ia berdjalan sampe di bilangan 
Tjengkwan dan meliwatin di bawah kakinja satoe goe
noeng hesar, dari kadJaoehan ia soeda denger soewara 
orang riboet-riboet sabagi djoega lagi bertaroeng. 
Blakangan ia mendapat kanjatahan satoe kawanan 
perampok djoestroe lagl mengedjar pada sakawanan 
toekang poplo, sedang toekang. toekang sorong grobak 
semoewa tinggalken grobaknja. Sim See Tjiang pikir 
itoe kawanan toekang popio kaloe sadja pionja hilang 
dirampas kawanan brandal pasti sekali iaorang moesti 
mengganti sabagimana djoega doeloean soeda terdladi 
pada dlrinja hingga bisa membikin iaorang djadi tjilaka. 

Kaloe sadja hal itoe ia tida liat tida mendjadi apa, tapi 
sekarang sasoedanja ia mendapet taoe, masatah ia bol eh 
tinggal di am sadja 7 

Satelah ia berpikir pasti laloe ia berlompat me
njamperin pad a itoe orang-orang jang lagi dike
djer. 

"Toewan-toewan, djangan goegoep dan bingoeng," 
berseroe ia. "Akoe dateng membantoei pada kaoe orang." 

Itoe kawanan toekang popio meliat Sim See Tjiang 
di blakangnja ada disangkoetken satoe gandewa dan 
mamegang satoe golok di tangan, sedang paras moekanja 
poen garang dan bertjahja, iaorang lantas taoe jang ini 
orang tentoe ada mempoenjai ilmoe kapandean tinggi, 
laloe iaorang berseroe: "Orang gaga, lekas toeloengin 
kita ,,, 

Sim See Tjiang lantas serang itoe kawanan bran
dal dan dalem sakediapan mata sadja soeda lari toempang 
si oer. Satoe antaranja jang mendjadi kapala dan me
noenggang satoe koeda, romannja sangat galak dan 
menggoenaken sapasang Tlok-tjiat-kang-pian. Koetika 
meliat Sim See Tjiang dateng tjampoer tangan lantas 
sadja djadi sangat goesar. 

"Kaoe ini manoesia apa brani dateng tjampoer 
tangan laen orang poenja oeroesan 7" berseroe ia dengen 
keras. 

Sim See Tjiang tertawa bergelak-gelak, 
"Bangsat ketjil! masatah kaoe tida kenal akoe 

Sin-pek-wan Sim See Tjiang jang namanja sangat ter
mashoer di kalangan kang-ouw 7" kata ia. 

Itoe kapala brandal djadi sangat goesar laloe angkat 
iapoenja sabelah sendjata pian wadja dengen maksoed 
satoe kali timpa kapalanja Sim See Tjiang mendjadi 
remoek; tapl ia itoe menangkis sama goloknja kamoe
dian lantas bertaroeng dengen seroe. Menoeroet Sim 

See Tjiang poenja pikiran ia eerhadep ieoe kapala 
rampok sa ma sekali tida mempoenjai permoesoean saeoe 
apa hingga eida perloe ia moes ei membinasaken djiwa
nja. Oleh kema berpikir begieoe, baroe sadja berearoeng 
bebrapa djoeroes mendadak ia menjingkir ka saeoe 
pinggir kasiken koedanja itoe kapala rampok madjoe 
menjeroedoek, ia menoenggoe sampe koetika ieoe kapala 
rampok ballkin koedanja manerdjang kombali, Sim See 
Tjiang lamas ambll gandewanja dan pasang sa toe 
peloeroe ditembakin ka djoeroesan sabelah matanja 
ieoe koeda jang lantas berbenger dan berdJimprae 
hingga ieoe kapala rampok terbaheing ka moeka boemi. 
Sim See Tjiang berlompat menjamperi dan menjekal 
padanja, kamoedian angkat iapoenja gandewa dieimpaken 
blakangnja pada ieoe kapala rampok hingga berkaak-
kaak minta am poen. . 

"Tida apa, akoe maoe kasi am poen kaoe poenja 
djiwa andjing," kaea ia. ,,Kaoe boleh bangoen sadja 
dan salekasnja menjingkir pergi dari hadepan'koe." 

ltoe kapala rampok laneas berban\jkit berdiri dan 
berkata: "He, orang she Sim, laen hari kiea orang 
bercemoe kombali." " 

Sahabisnja berkaca begieoe ia mengepalai iapoenja 
kawanan liauwlo dan berlaloe. Itoe kapala rampok 
boekan laen dari Kim-gan-sin-eng Teng Kioe Siauw. 
Sadari ia ken a dipoekoel oleh blakang ganriewanja 
Slm See TJiang di mana ia ada ieoe moeka boewat 
berdiam teroes dl kalangan kang-ouw, maka sasampenja 
di iapoenja sarang lantas sadja ia boebarken lapoenja 
semoewa orang sabawahan dan ia sendiri pergi men
tjari goeroe dan achli silat tinggi boewat kamoedian 
membales iapoenja sakie haei. Tapi kaloe dipikir dengen 
adi), Sim See TJiang poekoel ia dengen blakang 
gandewanja boleh dlbilang masi me make hatl lang 

berslfat moerah dan lepasken padanja dengen saejara be
gitoe sadja dan tida ma oe binasaken iapoenja dJlwa. Ol eh 
kema itoe djoega. djangan kaea ia tida inget ten tang 
Teng Kioe Siauw mengandoeng kabentlian dan maoe 
bikin pembalesan, malah namanja Teng Kioe Siauw 
poen la sama sekall tida taoe. 

Tatkala Sim See Tjiang liat ieoe k::lwanan brandal 
soeda pergi' semoewa, laloe ia panggIl ieoe toekang
toekang popio dan toekang-toekang sarong grobak 
soepaja menjorong lagi itoe grobak-grobak meneroes
ken marika poen ja perdJalanan. Itoe toekang-toekang 
popio, soeda tentoe sadja. menanjaken Sim See Tjiang 
poen ja she dan nama, kamoedian hatoerken iaorang 
poenja trima kasl. Sim See TJiang lantas pamitan sama 
marika ieoe dan maoe berlaloe, tapi iaorang tida maoe 
kasiken ia pergi hanja dengen keras iaorang menahan. 
Iaorang bilang kaloe Sim See Tjiang soeda menoe
loengin pada iaorang moesti menoe/oeng sampe di 
achirnja, jaltoe menganterken iaorang membawa itoe 
grobak-grobak pio sampe dl kata Tjeelam, Salaennja 
ieoe. iaorang berdjandJi djoega aken mengasi apa-apa 
boewat tanda trima kasi. 

Sim See Tjiang kiraken marika poenja maksoed 
baek, dan pikir lantaran iaorang begltoe menghargaken 
pada dirinja, kaloe sadja ia menoelak teroes dan eida 
maoe menganterken, sedikienja ada kaliwatan. SalaennJa 
itoe, ia sendlri ieoe waktoe poen tida ada oeroesan 
jang penting maka sama sekali tida halangannja boewat 
toeloeng menganterken pada iaorang. Oleh kern a itoe 
djoega, ia lantas meloeloesken. Ieoe toekang-toekang 
popio djadi sangat girang. 

Bebrapa hari kamoedian iaorang soeda sampe di 
.sabelah loewarnja kota Tjeelam, laloe iaorang pergi ka 
satoe gredja toewa boewat brenti doeloe dan taro ieoe 

grobak-grobak pio. Itoe toekang-toekang popio lantas 
membeli makanan dan mlnoeman boewat mendjamoe 
pada Sim See Tliang. pertama boewat kasi selamat 
dateng. kadoewa boewat hatoerken marika poen ja trima 
kasi. Sim See Tjiang tida bisa menoelak marika !toe 
poenja maksoed jang menghormat. Begitoelah ia lantas 
makan minoem den gen goembirah sama laorang. Se moe
wa orang memboedjoekin ia minoem hing ga achirnja ia 
djadi mabok keras dan tida Inget saroe apa lagi. !toe 
kawanan toekang popio koetika meliat ia soeda mendjadi 
mabok keras dan tida berdaja. laloe kaloearken satoe 
tambang besar dan digoenaken boewat meringkoes kaki 
tangannja Sim See Tjiang sakentjeng-kentjengnja. 

!toe kawanan roekang popio sabetoelnja boekan 
toekang popio sedjati. hanja ada sakawanan soldadoe 
neg ri berikoet satoe officiernja. Hal ini aken bisa di
terangken seperti di bawah. 

(Aken disamboeng pada boelan December 1935). 

• ~~~~~a~~~a=~~aa~~~. 
D HOT ELS LAM ET" Q 
~ RBGBNTSLAAN 31 " SALATlqA. ~ 
X HAWANJA SBDJOBK DAN NJAMAN X 

.Je TBWPAT TBTIRAH JANG TJOT]OK X D DAN BAEK SBKALI BOEWAT VACANTIE D 

I 
PBNGRAWATAN MBN]ENANGKBN X 
TARIEF KAMAR f 1.- DAN f 1.50 X 

SPECIAAL HOTEL D I BOE WAT D 
D TBfAMOE DAN FAMILIB S OPA N. D 
.~~a~~~~~aa~=~~~~~a~. 

emon~-onton~ J ll'tl mlldja ffi.cd.acti.~. 
Dalem laen nummer atawa Decembernummer jang 

aken terbit laen boelan. soeda pasti kita aken boeka 
ieoe halaman .. Peladjaran Ilmoe Silat" dan iapoenja 
gambar-gambar berikoet c1iché 's soeda disediaken. Kita 
harep sadja inl halaman baroe aken mengasi satoe ka
poewasan pada kita poenja semoewa pembatja jang 
memang gemar ten tang silat. 

Tentang abonne's jang masi menoenggak pemba
jaran 3e kwartaal dengen Inl djalan diperingetken soe
paja beresken itoe toenggakan. sebab kaloe tida. laorang 
tîda aken diki rimin Decembernummer. 

Dalem boelan Januari kita aken moewat satoe 
feuilleton baroe. sebab Tiat Hiat Eng Hwa poen soeda 
ampir tamat. Harep semoewa pembatja soeka perhatiken. 

Boleh djadi kaloe kaädahan tetap djelek seperti 
sekarang . . Speciaal nummer kita tida aken bisa terbitken. 
Kita härep sadja taon depan bisa hadepken kaädahan 
jang lebih baek. 

. I{'\;VO LAY YEN • 

U.~1\.~~~BÄ~~~~~'Oilf.E·oarM~J!~îE 

e SIAPA lANG oHON PfRHA HOBA HARO[MNJA ~ 
l!,~. Doepa "DUE LA Y HIO" ~Iil 
~ Tjap : SRIKRESNA. 
! lang harganja tjoema 5 cents dalem zak isi 5 batang. 
lii Boleh lantas minta TJONTO GRATIS pada : 

~ Parfumerie "BONDEl" Wonogiri-Java. ~ 
~ Atawa pada Agent·agent : ~ 

i
~ Toko SIE OIOE BIE Pangeran-Soemedangweg, ~ 

BANDOENG. §! 
. Chemicaliën-handel "PROBITAS", BATAVIA. ~ 
~ Toko KHOE LIAN HIEN - INDRAMA]OE (Cheribon). ~ 
~§~~~~~~~V.M~~~~~~*~~~~~~~~ 



WARTA ADMINISTRATIE. 
- ..... _ ..... -

Dengen hacoerken trima kasi kita telah tri ma 
pembajaran abonnement dari toewan-toewan : 

O. H. L. Batoeretno Apr./Sept '35 
Y. TI. K, Ngoenoet 3e. kw. '3:; 
Ch. H. T. Y. H. Palembang 4e. kw. '35 
G. Ch. Y. Semarang idem 
S. Delangoe idem 
Tj. S. H. Plosso 3e. kw. '35 
O. Dj. H. Bandjermasin Ie. kw. '36 
Y. Tj. L. idem 4e. kw. '35 
L. S. Tj. Soekoredjo idem 
Th. B. Tj. Palembang 3e. kw. '~5 
L. K. K. Batavia 4e. kw. '35 
K. Tj. H. Djocja idem 
T. H. Y. Batavia idem 
T. H. B. Buitenzorg Juli/~ug , '35 
T. T. S. Mr. Cornelis JuliIDee. '35 
J. Dj. S. Palembang 3e. kw. '35 
L. K. Tj. Toeloengägoeng Juli/Dec. '35 
Kh. Tj. Y. Samarinda Jan·/Aug. '35 
O. K. S. Fort de Kaek Apr./Aug. '35 
Ch. Y. Nj. Batavia Cen. 3e. kw. '')5 
L. B. Tj. Benkoelen Juli/Dec, '35 
T. B. B. Sepandjang 3e. kw. '35 
L. S. K. Buitenzorg Apr./Sept. '35 
L. B. H. Soekaboemi 3e. kw. '35 
T . I. S. Semarang Nov. '35/Feb. '36 
Th. H. T. Klampok Sept /Nov. '35 
B. H. G. Batavia Juli./Dec. '35 

f 3.
.. 1.50 
.. 0.75 

1.50 
.. 1.50 
.. LSO 
.. 1.50 

1.50 
.. 1.50 
.. 1.50 

1.50 
" 1.50 
" 1.50 

1.-
3.

.. 1.50 
3,-
4.

.. 2.50 
1.50 
3.-

,. 1.50 
3.-
1.50 
2.-

,. 1.50 
.. 3.-

Fa. S. H. Tjepoe Juli.IDec. '35 f 3.-
P. TI. H. Bankalan idem " 3.-
O. M. K. Maos idem 3.-
T. T. Y. Singapore 4e. kw. '35 .. 1.50 
T)h. Tj. T. Tandjoeng 3e. kw. '35 ,,1.50 
O. K. S. Klampok idem " 1.50 
G. H. Tj. Bandjermasin JuliIDee. '35 .. 3,-
K. B. B. Paree Aug.IOct. ' :~5 ,,1.50 
Ph. T. K. Tandioengkarang 4e. kw. '35 .. 1.50 
H. B. T. Den Pasar 3e. kw. '35 ,,1.50 
L. S. L. Sragen Aug./Dee. '35 .. 250 
Kh. Tj. Y. Palembang 4e. kw. '35 .. 1.50 
Nj. Tj. Th. Ngadiredjo 3e. kw. '35 .. 1.50 
G. P. L. Tandjoeng Priok idem .. 1.50 
H. G. L. Probolinggo 4e. kw. '35 ,,1.50 
L. S. H. Grisee idem" 1.50 
T. H. Tjh. Soerabaia idem " 1.50 
M. A. S. Palembang 3e. kw. '35 .. 1.50 
O. Tj. T. Semarang idem.. 1.50 
T. T. L. Padang Ie. kw. '35 1.50 
W. K. Singaradja 2e kw. '35 .. 1.50 
S. Tj. J. Buitenzorg 3e kw. '35 .. 1.50 
K. G. S. Wlingi 4e kw. '35 ..).50 
L. K. Tj. Wonosobo 3e kw. '35 .. 1.50 
O. S. H. Ponorogo idem .. 1.50 
L. Tj. J. Mr. Cornelis JuliIDee. '35 3.-
Kh. K. S. Priaman 'Ie kw. '35 .. 1.50 
Fa. K. H. Padang 3e kw. '35 .. 1.50 
L. Tj. B. Rambipoedji Jan./Mei '36 .. 2.'0 
L. Tj. L. Kotaägoeng 4e. kw. '35 .. 1.50 
Njonja K. Tjh. N. Lamongan Nov. '3'i/Jan.' 36.. 1.50 
S. Tj. S. Semarang Juli/Oct. '35 .. 2.-
Th. K. G. Solo 3e. kw. '35 .. 1.50 
T. B. L. Djember Aug./Nov. '35 .. 2.-

T. P. L. Soemberedjo Juli/Dec. '35 f 3.- T. S. S. Soebang ie. kw. '35 f 1.50 
T. Y. Dj. Toeban 4e. kw. '35 .. 1.50 Th. Ti. G. Semarang idem 1.50 
Th. Tj K. Malang 3e. kw. '35 .. 1.50 L. F. M. Bantam Apr./Dec. '35 4:50 
T. P. L. Djember Sept./Oct. '35 " 1.- L. Dj. T. Buitenzorg ie. kw. '35 1.50 
O. S. Kh. Tiiamis ie. kw. '35 1.50 O. S. H. Solo Nov. '35/Apr. '36 3 . ....:. 
Ti. L. S. Madioen Juli /Dec. '35 " 

3.- T. K. Ti. Semarang 'ie. kw. '35 1.50 
L. K. L. Krawang 'Ie. kw. '35 " 1."'0 Ph. Ti. K. Serang idem 1.50 
Th. G. Tj. idem idem .. 1. '50 O. Tj. L. Pekalongan idem 1.50 
L. K. H. Soekaboemi idem 1.50 Ti. G. T. Gorontalo Juli/Dec. '35 3.-
T. Tt. G. Pekalongan idem 1.50 Ti. K. H. Solo idem 3.-
L. Kh. S, Mr. Cornelis idem .. 1.50 A. Tj. H. Serang 'ie kw. '35 1.50 
G. L. K. Samarinda 3e. kw. '35 " 

1.50 Ni. P. B. Diocja idem 1.50 
T. B. I. Batavia Cen. 4e. kw. '35 ., l.50 G. L. K. Bandiermasin idem 1.50 
G. Tj. H. Paroeng koeda idem .. 1.50 Ti. Tj. L. idem Oct. '35./Mrt. '36 3.:--
T. K. Tj. Poerworedjo idem 1.50 L. E. H. Bantam 'ie. kw. '35 150 
K. Dj . L. Pekalongan 3e. Kw. '35 .. 1.50 K. T. H. Garoet idem 1.50 
T. L. G. Semarang -ie. kw. '35 1.50 Tt. Th. H. Semarang idem 150 
T. B. K. Koedoes 3e. kw. '35 " 

l.50 Kh. B. S. Pamekasan Juli/Dec. '35 3.-
T. Tj. L. Tjiandjoer 'ie. kw. '35 1.50 L. K. T. Batavia Cen. "ie. kw. '35 1.50 
Adm. H. Soerabaia Juli!Dec. '35 3.- T. P. Medan Idem 1.~O 

O. L. N. Solo idem 3.- H. L. & Co. Bandiar idem 1.50 
I. Sh. Th. Tasikmalaja idem 3.- L. G. H. Diember idem 1.50 
L. S. Ti. Adjibarang. idem 3.- Ti. S. B. Tandjoeng Pandan idem 150 
T, G. G. Poerworedjo 3e. kw. '35 " 1.50 L. W. B. Tegal idem 1.5) 
Y. TI. G. Tasikmalaja 4e. kw. '35 " 1.50 L. Kh. E. idem Juli/Dec, '35 3.-
Th. S. L. Bantam idem 1.50 L. E. Tj, Paiacombo Mei/Oct. '35 3.-
K. H. I. Probolinggo luli /Dec. '35 " 

3.- J. H. B. Solo Juli/Dec. '35 3.-
3.- " 

T. S. 1. Modjokerco idem " O. Th. Ti. Cheribon 'ie. kw. '35 1.50 
T. H. Y Madioen 'Ie. kw. '35 " 

1.50 L. K. N. Lemahabang Juli/Dec. '35 3.-
Ph. B. A. Solo idem " 

1.50 Ti. T:Tj. Tjoeroep 'Ie, kw. '35 1.50 
Y. I. B. Lamongan Dec. '35/Feb. '36 1.50 Kh. L. B. Losarang idem 1.50 
T. S. G. Tjilacjap Sept. /Nov. '35 " 

1.50 Th. K. D. Poerwokerto idem 150 
L. T. K. Telokbecong 3e. kw. '35 " 

1.50 S. T. Kh. Djember · idem 1.50 
K. G. S. Malang 'Ie. kw. '35 1.50 S. S. H. Banioewangi 3e. kw. '35 1.50 

L. S. S. Tjiandjoer 'ie. kw. '35 
L. I. T. Garoet ,lan./Apr. '35 
O. J. A. Poerbolinggo Apr./Dee. '35 
L. K. B. Tandjoengkarang Juli /Dec. '35 
T. Tj. T. Bandjermasin Apr./Dee '35 
O. Tj. S. Singaparna 3e. kw. '35 
C. L. L. Modjowarno 4e. kw. '35 
L. Kh. L. Moeara-Enim idem 
T. T. H. Cheribon idem 
L. B. H. Batavia idem 

f 1.50 
.. 2.-
" 4.50 
.. 3.-
.. i.50 
.. 1.50 
.. 1.50 
" 1.50 
.. 1.50 
" 1.50 

Apa jang diwartaken di atas. jang sampe di tangan 
kita sahingga ddo. 4 November. Pembajaran jang kita 
tagih sama postquitantie "tida" diwartaken di sin!: 

Dengen borme, 

Administratie "Tjerita Sitat" 

.~~~=aaaa~aaaa~~=~a=. 

D ~ B 810emenhandel uSIANTAN" ~ 
D A.S.C.·STRAAT 39 . BANDOENG - TELEFOON 2711 D 
D PAST! ada: Toko kembang Tionghoa di n 
D. Bandoeng jang pembikinannja brani D 
D ditandingken dengen Tok 0 - tok 0 n 
D kembang laen ban 9 sa. D 
. D HARGA BERSAINGAN. D 
. U Bisa kirim káloear kota Bandoeng. U 
D U 
.~==a~=a===~~aaaaa~=. 

